
Wam Korit R
Pawre kot Korit kam Jejus kot
hkwyjé hwyr kaga né ménh

Pawre na pre kagaja nhipéx. Jejus nhy ha kapér
jarénh o pa xwynhjé ho na pre. Na pre hipéx
né ma kri pé Korit kdm Jejus krajé hwyr kumé.
Né kagaja kamd mé kdm tanhma mémoj ta kard
hto. Na pre mé kot ahpumunh tyx & amnhi to
jarkrar o pa né mé kdm kapér. Né& tanhma amnhi
tomnuj to né mé kadm kapér. Né mé& hprd né mé
mjén XWynhjaja tanhma wa kot axpén nhipéx to
hd mé kim kard. N& mé kot Tirtim ma mex o
mex d harénh kaxyw axpén wyr mé pikupronh né
tanhma amnhi nhipéx to hd nhiim m& kiam karo. A
na pre Pawre mé kdm mémoj td kard né ha kaga
ané. Né mé kam:

1Pa Korit kdm Jejus kot ixkwyjaja. Xa mé amex?
Ot pa mé awyr kagaja nhipéx né kumé. Ixpé Pawre
na pa Kris két mé pahtd Sostenes mé wa awyr
ixpér mé&. Ta kagaja nhipéx né mé awyr kumé.
Tirtlim na pre ixte Jejus Kris nh{ hd mé ajahkre ho
riixpakaxyw ixdm. 2Ta ot pa mé awyrkaga nhipéx
né ménh ma. Korit kdm ixpyra né mé apé Tirtlim
krajé hwyr.

Tirtlim kot amnhi kaxyw mé axunhwyr jakama
na ka prem amnhi tomnuj kaga né Kris kot amnhi
xunhwy né hkot amnhi nhipéx mex o ri apa. Kri
piitd hkot mé kot amnhi to Jejus Kris wyr o mé pa
Xwynhjé pyra né. Mé& panho Pahihti Jejus Krisja dm
pixi mex na.

3 Né Tirtlim kép Mé&pahpdm maati né Jejus Kris
kép mé panho Pahihtijakama na pa hte mé atowa
hwyr rdha o ri ixpa né mé ato wa hwyr o:

—Kwa Tirtiim mé Jejus wa. Kér ka wa Korit nho
xXwynhjé kutd anojarétrdhd howariapa. Né mé ho
mex raha né. Ké mé amnhi tad war apumunh kot ri

hamakeétkati né hkinh né amnhix tanhma ri amnhi
nhipéx to ho ri pa. Ané.

Tirtlim kot Jejus Kris kukwak ri mé pahto mex a
harénh
Sikiin Pétre 1.2; Wam Tesaron 5.23-24
4 Né mé ate amnhi kaxyw Jejus Kris kot aja-
maxpér o ri apa jakama na hte Tirtlim mé ato mex
né. Ta pa hte kdm amnhi jarénh kaxyw né kdm mé
ajarénh o:

—Pa Tirtlim. Am himri na ka pre Korit nhd
xwynh kwyjé ho akra. Na ja mex o mex. Ané.

5 Né ra mé ate Kris kot amnhi xunhwyr jakama
na ka mé ra amex kumréx né ri apa. Né apri ha
Kris kot amnhi nhipéx pumunh mex né apri ha
akwyjé ma harénh o ri mé hkot apa. ¢ Na pa pre
mé awyr mo né mé ama Kris kot amnhi nhipéx a
harénh o ri mé akoét ixpa. Ka prem inhma né hkot
amnhi xunhwyr tyx kuré kumréx. 7 Jakama nhtim
Tirtlim mé ate kdm tanhma amnhinhipéxto ho apa
kaxyw mé ato mé axihtyx. N& kaxyw mé ama mé
ate axpén to mex xa piitd mé ama kugd. Mé ate
Jejus kot akupyn mé pahwyr wryk jamar pé hapér
arit o apa pé tanhma kam axpén nhipéx to ho apa
kaxyw. 8 Koja Tirtim tanhma mé akrd hto ka mé
hkoét pix ma ri amnhi nhipéx rdhd nhiim Pahihti

Jejus Krisja akupyn mé pahwyr wry. Hamri né mé
ate amnhi nhipéx 8 mé apumu né mé ajarénh o:

—Na d@m hamri na hte jajaja amnhi to mex pix o
ripa. Ané.

9NEeé koja Tirtlim ra kot amnhi jarénh xa hkét mé
ato mex né. Ra kot mé ate Pahihti Jejus Kris kot
apa kaxyw amnhim mé axunhwyr jakama koja ra
kot amnhi jarénh xa hkot mé ato mex rahd né.

Meé pahte mémoj td axpén pé pahpigranh két ad mé
pama karo

Rémdn 15.5-6; Sikiin Korit 13.11; Epes 4.1-6; Piri-
pos 2.1-4; Wam Pétre 3.8

10-11 E Kris kot ixkwyjaja. Na ka xep htem mé&moj
td axpén ma axakjér pix o ri apa nhiim pre Krojre
hkwyjaja amné ixwyr poj né inhma mé ajaré. Kwa
na mé a amnhi nhipéx anhyr két né. Kér ka mé
axpén kot ri amnhi nhipéx rdhd ho ri apa. Né
axpén kot ri ajamaxpér rdhd né. Te ixkre tipxi
kama mé riapa pyrak o mdn két mé axpén nhipéxo
ri axpén kot apa. N& mé axpén kutd anojarét raha
ho ri apa. No mémoj td axpén ma axakjér pé axpén
pé apigranh két né. Na pa PahihtiJejus Kris nhy ha
mé ama 4 ja hd kard aneé.

12 N&é na ka xep htem ahpynhd ri mé apé mé
ixkwy hd amnhi jarénh o ri apa. Jao mé akwyjaja
pa ixkot ri amnhi nhipéx xwynh & amnhi jaré.
Né& mé akwyjaja axtem Apor kot ri amnhi nhipéx
xwynh a8 amnhijaré. Né mé akwyjaja axtem Simaw
Pétre hkét amnhi nhipéx xwynh @ amnhi jaré. Né
mé akwyjaja axtem Kris kot amnhinhipéx o ri apa
Xwynh & amnhi jaré. A na ka xep htem ahp{nha
amnhi jarénh anh¥r o ri pa.

13 Kwa na ka mé 8 ahpynha amnhi jarénh ané
né te mé ate Kris o apigranh pyrak o hipéx. Kwa
mon ka hte mé akwyjaja apé ixkwy hd amnhi jaré?
Xa pa na pa pre pi kahpa ha ajét né mé ané ty?
Na Kris pix na pre mé pané ha ajét né ty. Xa mé
apé pa ixkwy hd amnhijarénh kaxyw na prem mé
akrd kumra? Na mé apé Kris kwy hd amnhijarénh
kaxyw na prem @ mé anhipéx ané. Mékotja hd mé
apumunh xwynhjaja kot mé apé Kris kwy hd mé
apumunh kaxyw. Ta na ka xep htem axtem né a
ri ahpynhd mé& kdm amnhi jarénh anhyr o ri apa.

14-15 Kop dm ixte amnhi kot mé axunhwyr pram
ronh{x pa mé ato mé axoht6 né mé akrd kumra
né mé ama: “E ra mé apé ixkwy na ka mé.” Ané.
Nom na pa pre 4 mé amad ixkapér anh¥r két né.
Am hédmri na pa pre dm mé ato grére né mé akra
kumrd. Am Kripti mé& Gajre wa pix. 16 Ku né xep
mainén Estepti né kaxyw mé& hkwyjaja. Am jajé
pixjaja. Nom ko apu axte mé& hkwy ko. Ixte mé
hkrd kumrér xwynhjé ma ijamaxpér tyx két. 17 Na
pre Kris ixte mé hkrd kumrar o riixpa kaxyw ixam
két né&. Am ixte m& kim kapér jarénh o ri mé hkot
ixpa pix kaxyw na pre ixam.

Né& na pa hte amnhi krd hkot ri ixujarénh o ri
mé akot ixpa hkét né. Kot pa & amnhi nhipéx ané
nhiim mé ixkapér mex  inhma né pa ixkét amnhi
xunhwy. Ja pymaj na pa hte amnhi krd hkot ri
tanhmd ixujarénh to ho ri ixpa hkét né. Na pa
hte @m ixpri ha Kris kot tanhm& mé& pané amnhi
nhipéx to ha harénh o ri mé& hkot ixpa. Mé pahpiita
mé pané htyk d harénhja pa hte mé kdm haré. Mé
kot hpri hd mar né hkot amnhi xunhwyr kaxyw.

Jao amnhi krdm mé ujarénh mexta jagjénh né ha
no htyx kaxyw. Pa ja hd mé& omu né ixkinh né
ijamaxpér o:

—Na htem ixkapér ma né Jejus két amnhi xun-
hwyr kuré kumréx. Na d&m hdmri na pa hte mé kdm
ixkapér kapry ho riixpa hkét né. Ané.

18 No két mé pahte Tirtlim kot mé& pahto hkra
Xwynhjaja ra mé pahte Kris pi kahpa hd mé pané
htyk & harénh mar né pahkinh né papa xwynh na
pu mé. Jakama na pu htem pajamaxpér o:

—Na @m hémri na Tirtlim Kraja htyk kukwak ri
mé ixto mex né mé ixto hkra. Mé& ujarénhja mex
kumréx. Ané.

No két mé kép hkra hkét xwynhjaja na htem tee
ri Kris tyk 8 harénh ma né hamaxpér o:

—Tk. Tanhma kot két we amnhi to né mé pané
ty? 8m amari mé kot amnhi kra hkot pi kahpa ha
nhor né hpir kéna. Ané.

Tirtiim kra hkét xwynhjé jarénh
Matéwre 11.25-26; Wam Korit 3.19
19N@é Tirttim kapér a kaga htlim kot mé kép hkra
hkét xwynhjé jarénh kot:

MEé kot htyx ri ahpumunh tyx & amnhi to jarkrar o
pa hta kot paj mé kép ja ho ijapéx pa nhiim
mé a amnhi jarénh anhyr kapry. Ané.

20 Jakama mé& ahpumunh tyx & mé kot amnhi to

jarkrar xwynhjaja n€ mé kot Mojes kapér o mé

ahkre ho ri mé pa xwynhjaja né mé kapér rinh

Xwynhjaja. M@& kot Tirtim Kra hkot amnhi xun-

hwyrkétjakama te mé ahpumunh két pyrak. Tirtim

kra hkét xwynhjaja kot mé ahpumunh tyx & mé
harénh td no @m Tirtlm noo ma te mé& ahpumunh

két pyrak. Né te htyx ri mé kot amnhi nhipéx o pa
pyrak. 21 Tirtim ahpumunh 0 dhpumunh jakama na
pre ra mé hkukama hamaxpér o:

—Na kot paj mé ahpumunh tyx & mé& omunh xa
hkot mé ho ixkra hkét né. Am mé kot ixkra Jejus
kotmé né htyk a harénh mar n€ amnhikaxyw hkot
hamaxpér pix 8 mé omunh xa hkot kot paj mé ho
ixkra. Ané.

2224 No Jjaewjaja kdm amnhi krad hkot pix ma
amnhi nhipéx prdm jakamd na pa hte mé ixpé
Jejus kwyjaja mé& hwyr mra né mé kdm Kris kapér
jarénh o riixpa nhiim mé inhma né &m mé inhma.
Né& te mé& kot mé& inhmar két pyra né mé inhma:

—Tk. Na kot paj mé tokyx axujarénh kot amnhi
nhipéx két né. Kot kaj mé& inhmda mé ixte aa mémoj
pumunh két 6 ho ané pa mé ja hd apumu né
axihtyx 8 apumu né ri korma hkét amnhi nhipéx.

Anhyr o inhma kapér. Td no pa mé kdm & amnhi
nhipéx anhyr két né. Am Kris kot mé pané pikahpa
ha htykja pix pa htem mé kdm harénh o ri ixpa.
Ja kama nhiim mé hkwyjaja mé& inhma né am mé
inhma né Kris xihtyx két & &m amari htyk & haré.
No mé hkwyjaja. Tirtim kot amnhi kaxyw mé
unhwyr Xxwynhjaja na htem mé& kurom mé inhma
né ra mé inhmar tyx kuré kumréx. Né mé inhma
kapér o:

—Na @m hamri na Krisja Tirtlim pyra né hihtyx o
hihtyx. Am hdmri na ka d harénh an&. Ané,

No Ijaew két xwynhjaja na Ijaew pyra né kam
amnhi krd hkét amnhi nhipéx o pa hpram két
né. Né mé kdm mé ahpumunh tyx pix pram o pa.
Jakama na pa htem mé kdm Kris kapér jarénh o

ri mé hkot ixpa nhiim mé hkwyjaja mé& inhma né
[jaew kwyjé pyra né dm mé& inhma né mé inhma:

—Tk. Na na ka htem am ri axéx o ri apa. Kot
pa mé akapér mar két né. Kot paj mé& axahpumunh
tyx & mé apumu né ri kormad mé ama né mé akot
amnhi nhipéx.

Anhyr td pa mé am ari Kris kot mé pané htykja
pix pa mé kam harénh o ri mé& hkot ixpa. Nhtim mé
hkwyjaja mé& inhma né& mé inhma:

—Na mé axahpumunh két jakamd na ka htem
atyxridjajarénh ané.

Anhyr t& no nhiim mé& hkwyjaja. Tirtim kot
amnhi kaxyw mé& unhwyr xwynhjaja na htem mé
inhma né mé inhma kapér o:

—Na 8m hamri na ka mé & Krisja jarénh ané.
Tirtlim pyra né ahpumunh o ahpumunh kénd. Ané.

25 Tirtlim mé Jejus wa mé pakurom ahpumunh o
ahpumunh né hihtyx o hihtyx.

Tirtiim mé parom hihtyx o hihtyx d harénh
Matéwre 11.25; Sikiin Korit 12.7-10; Xiakre 2.5
26 E Kris kot ixtd né ixtoxjaja. Amnepé ma Tirtlim
kot amnhim mé axunhwyrta d tanhma na ka prem
amnhi nhipéx to ho ri apa? Na na ka prem axoht6
né jar mé& noo ma axahpumunh két né ri apa. Né
meé apé pahi hkét né ri apa. Mé axohtd né amnhi
to hkryre né ri apa. 27 T4 nhlim Tirtdim amnhi
kot mé ate amnhi to hkryre xwynhjé xunhwy.
Koja nhyrmd kot tanhma mé pahpiitd mé pajarénh
to xa ha arigrota kato hdmri nhim mé ahpumunh
tyx & amnhi to jarkrar Xwynhjaja Tirtim kot mé
kurom mé pahto hkra hd mé pahpumu hamri né
tee ri amnhi kukamd hamaxpér né amnhi kama

hpijaam tyx né. Né mé hihtyx & amnhi to jarkrar
Xwynhjaja haxwyja. Nhiim Tirtim kot mé kurom
mé pahto hkra hd mé pahpumu né tee ri amnhi
kukamd hamaxpér né amnhi kama hpijaam tyx

8.

28 Na hte Tirtiim amnhi kaxyw mé kot amnhi
to hkryre xwynhjé xunhwy. Né mé kot mé kama
kahak o pa xwynhjé xunhwy. Jar pyka ja kama
mé& hkwy kot mé hkaga htd nhiim Tirtim amnhi
md mé unhwy. Mé&mo kaxyw na hte & amnhim
mé unhwyr ané? Na mé kot nhjrmd tee ri mé
ahpumunh tyx 8 amnhi jarénh xwynhjé pumunh né
axpén ma mé harénh o:

—Kwa mé pahte mé& ahpumunh tyx & mé harénh
td nhiim Tirtlim mé pahpyra né amnhi kaxyw mé
unhwyr két né. Na te mé ahpumunh két pyrak.

Anhyr o axpén ma mé harénh kaxyw na pre
Tirttim amnhim mé kot amnhi to hkryre xwynhjé
xunhwy. 29 Jakama kot puj mé nh{rma Tirtim ma
amnhi to jarkrar pé tanhma kdm amnhi jarénh to
hkét né. Ry kam:

—Kwa ga ixpumu Tirtim. Na pa hte & amnhi
nhipéx ané né 4 amnhi nhipéx ané. Kwa ja ha
ixpumu né ixto akra na?

Anh§r o amnhi to hwyr két né. 30 Am Jejus pix
kukwak ri na hte Tirtim mé pahto hkra. Tdm na
pre Tirtlim noo ma amnhim mé& paxunhwy. Mé
pahte urak né pahpé hkra kaxyw. Jakamd na
pu htem am pix kukwak ri amnhi nhipéx mex o
ri papa. Nhiim mé pama ahpumunh tyx xa hkwy
g0. Ta ra kot mé& pahte amnhi tomnuj pé mé
papytar jakama kot puj mé nhjrma pahtyk ta no
dm akupym pahtir né Tirtiim mé wa kuri pahtir tim

né pamex kumréx né papa ho papa. 31 Ta a Jejus

kot mé& panhipéx kot anh§jr jakama Tirtlim kapér &

kaga htlim kot ja jarénh kot:

Kot ka mé ama mémoj td jarkrar prdm nom kér
ka mé kamjaja amnhi to jarkrar két né.
Mé panho Pahihti ra kot mé& pané tanhma
amnhi nhipéx toja pix & tanhma ho jarkrar
to horiapa. Ané.

2

Pawre kot tanhmd Kris jarénh to hd harénh
Sikiin Korit4.1-7; Wam Pétre 3.15

12 E Kris kot ixtd né ixtOxjaja. Amnepé ma
ixte mé& awyr inhmorta 8 na pa pre inhnojarét né
ijjamaxpér o:

—Kot paj ma mé& hwyr mé né mé kdm Kris kapér
jaré. Kot amnhi gronh kot mé inhné htykja pa
mé kdm haré. Am ja pix jarénh o ri m& hkot ixpa.
Nom kot paj mé kapér japjé xwynhjé pyra né mé
kdm ixkapér japjé hkét né. Ry mé urak né te
ixahpumunh tyx o riixkapérjapjé pyrak o rimé kdm
ixkapér japjé hkét né. Kot paj am ixkatat kot ri mé
kam tanhma Jejus jarénh to pix o ri mé hkét ixpa.

Anh¥r o mé& akukama ijamaxpér. Hamri né ma
mé awyr m0 né mé awyr poj né mé ama Jejus kot
mé pané htyk né akupym htirja pix jarénh rdha ho
riixpa. 3Napapreteeriamnhikukama ijamaxpér
né ijamaxpér o:

—Heéxta waa né. Tanhma kot pa we mé kdm
Tirtlim kapér jarénh to nhiim mé& inhmar tyx né
hkot amnhi xunhwyr kuré kumréx wehe? Kot paj
amnhi kra hkét mé kdm harénh két né. Ja kaxyw

ijjamaxpér tyx két kénd. Kot paj amnhi krd hkot
mé& kdm haré nhiim mé& dm inhma né hkot amnhi
xunhwyr két né. Na kot paj Tirtlim nh{ hd mé kam
tanhma ixkapér to ké tdm tanhma mé hkra hto ké
mé inhma né hkot amnhi xunhwyr japér.

Anhyr o jjamaxpér. 4 Né& mé ate inhmar kaxyw
na pa pre ixéx rom tanhma mé ano kupyr to ho ri
ixpa hkét né. Ry mé pajaja mé ixahpumunh xa hkot
tanhma mé& ama ixkapér to hkét né. Na pa pre dm
Tirttim Kard nhy hd mé& ama awjaré. Mé ate mar né
hihtyx o hihtyx & omunh kaxyw. > Jakama na ka
prem Tirtlim Xihtyx & omu né amnhi kaxyw hkot
ajamaxpér kuré kumréx. No pa ixahpumunh tyx a
ixpumunh kot ixkot ajamaxpér két né. Na ka prem
ixkapér ma né ajamaxpér o:

—Na Tirtlim na mé parom ahpumunh 0 ahpumunh
né hihtyx o hihtyx.

Anh¥r o ajamaxpér kot ajamaxpér kuré kumréx.

Tirtlim Karo kot mé pamd ahpumunh xa nhor a

harénh _
Matéwre 7.6; Juaw 14.22, 16.13-15; Xiakre 3.13-

18

6 N& na hte Tirtiim kra hkwyjaja Tirtlim kot
amnhi nhipéx &8 omunh mex. Né hamaxpér a
omunh mex. Jakama na pa hte mé ahkre japjé
ho mé hkoét ixpa. Nom jar pika ja kama mé pa-
jamaxpér tyx xa ho mé& ahkre hkét né. Ry pika
piitd hkot mé utar Xwynhjé jamaxpér tyx xa ho ri
mé ahkre ho ri ixpa hkét né. Koja nhjrmd mé
ahpumunh Xaja mé kép hapex pa. 7 Jakama na pa
hte @m Tirtim Xahpumunh Xa pix o mé ahkre o ri
ixpa.

Amnepé ma korma mémoj piitd hkét ri na pre
Tirttim amnhi kukama amnhi jarénh o:

—Mé kot amnhikaxyw Ixkra hkot mé hamaxpér
0 mé pa Xxwynhjaja kot paj mé ho ixkra nhiim mé
mex kumréx né pa ho pa.

Anhyr o mé haré. Nom mé kot hkot amnhi
xunhwyr két xwynhjaja nhtim korma mé kdm ja ho
amnhirit két né. Ta ja na pa hte ra mé& kdm harénh
rdha ho ri mé hkot ixpa nhiim mé Tirtlim kdm mé
pahto hkra hprdm ha harénh ma. 8 Nom pika piita
hk6t mé ho amnhiptar xwynhjaja na mé korma ja
mar két né. Kép apu mé kot mar ronh¥{x prem pi
kahpa hd mé panhd Pahihti nhor né hpir két né.
Mex 0 mex td nhiim prem axtem né d hipéx ané.
9 Mé kot mémoj mex pumunh két ta Tirtlim kapér &
kaga htiim kot mémoj mex jarénh kot:

Na pre Tirtlim mé kdm hkinh xwynhjé kutép mémoj
mex kwy jaxwy nhlim mex o mexné mé aha
hikwy.

Aa mé&ho kot mémoj mex 0 mexja pumunh két.

Né aa mého kot &8 mémoj kot anh§r pumunh két.

Né aa & mémoj mex kot anhyr kukama hamaxpér
két.

Ta nhiim Tirtim mé kutép hkwy jaxwy.

Anh¥r o kot harénh td no nhiim mé kot hkot amnhi

xunhwyr két xwynhjaja 8 kapér anhyrja mar két né.

10 Mé& pama na pre Tirtlim ja ho amnhirit. Na pre

ra mé pama Kard gd nhiim mé pama gjéx o mé

pamd mémoj to amnhirit mex né. Tirtim Kardja
ahpumunh tyx o ahpumunh tyx. Né& kot hpri ha

Tirtim jamaxpér pumunh par. 11 No mé papajaja

na pu htem axpén jamaxpér kot axpén pumunh

két né. Na pu htem papam amnhi jamaxpér a

amnhi pumu. Ja pyra né Tirtlim Kard pix na
hte Tirtim jamaxpér pumunh. 12 No mé pahpé
hkrajaja na hte mé pahkardja pix mé pakama pa
hkét né. Na hte m&anén Tirtlim Kardja mé pakama
pa né mé pama tanhma mémoj to amnhirit to ho
mé pahkot pa. Né Tirtlim kot mé pakutép mémoj
mex jaxwyrja nhiim ja kukama mé pama harénh o
amnhirit.

13Jakama na pa htem amnhi kra hkot ri mé kam
ixujarénh két n&. Am Tirtim Kard nhy ha na pa hte
ixpri hd mé kdm kapér jarénh o ri mé hkot ixpa.
Ra Tirtlim Kard kot mé& ama gjéx xwynhjé ma pa
¥ ha ixkapér. 14 No mé kadm Tirtim Kard kapér
mar pram két xwynhjaja na htem Tirtlim kot amnhi
nhipéx pumu né hpri hd omunh két né. Mé kdm
kapér mar pradm két jakama na htem ri kot tanhma
meé pahto mex to hd harénh ma né hamaxpér o:

—Tk. Kwa mo kaxyw na htem ri & Tirtim jarénh
anéd? Tanhma kot we amnhi to né mé pahto mex?
Na kot anh{r két. Ané.

15Nom mé pahpé Tirtiim kra hkwy hd mé pahte
Kard kapér mar mex Xwynhjaja na pu hte mé
kurom Tirtim kot amnhi nhipéx 8 omunh mex né.
Né Kard x6 rimar mex né nhiim mé kot Karo kapér
mar két xwynhjaja tee ri @ mé pahte amnhi nhipéx
anhyr & mé pahpumu. Nom hpri hd mé pahte
Tirtlim ko6t amnhinhipéx pumunh két né. 16 Tirtlim
kapér a kaga htlim kot ja jarénh kot:
MEé&ho na kot Tirtiim jamaxpér pumunh?
Né& mého na pre we kdm hamaxpér go?
Na amrakati kumréx. Tapxipix na ahpumunh tyx o

ahpumunh tyx. Ané.

T4 mé& papajaja mé pahte Tirtlim Kard kapér mar
tyx Xwynhjaja na pu htem Kris x6 ri pahpri ha
hamaxpér kot omunh mex né.

3

Meé kot Tirtim mad tanhmda amnhi nhipéx to
Xwynbhjé jarénh
Wam Korit 14.20; Karatas 5.16-21; Epes 4.14;
Epréw5.11
1 E Kris kot ixtd né ixtdxjaja. Pa mé& ama mémoj
jaré ka mé inhma né& kdm ajamaxpér. Na amnepé
md kormd mé ate Kris kot amnhi nhipéx tohtuj
anhyrta & tanhma na ka prem amnhi nhipéx to
ho ri apa wehe? Na ka prem ari ajamaxpér tim
kot pix mad amnhi nhipéx. Kormd mé ate Tirtim
Kard hkot amnhinhipéx mex két jakama na ka pre
htem méhprire kot amnhi nhipéx pyrak o amnhi
nhipéx. Né mé urak né korma mémoj piitd omunh
kétné. Jakama na pa pre mé ama ixujarénh kaxyw
né te mé ate korma Tirtlim kap&r mar két xwynhjé
pyrak o mé anhipéx né mé ama tanhma ixujarénh
to. 2 Mé hkarare na htem mé hka kag6 pix ka6 né
kormd mé apkur xa mex kur két né. Ja pyra né
na pa pre te ixte mé ato hpijaér pyra né mé ama
Tirttim kapé@r piitd harénh par kuré kumréx két né.
Am mé& ama hkwy pix jaré ka prem ama né Jejus
kot amnhixunhwy. T na pa hte ari mé ama hkwy
pix jarénh o ri ixpa né korma piitd ho mé ajahkre
jatur xam ménh két né. 3Na ka htem ari te mé apé
Kris kwy hkét pyrak o amnhi nhipéx o apa. Né&
mémoj kot axpén kdm agryk axpén ma axakjér o

apa. A amnhi nhipéx anhyr jao ari mé ate amnhi
nhipéx tim kot amnhi nhipéx rdha né.

4 Na hte mé akwyjaja amnhi jarénh o: “Ixpé
Pawre hkwy na pa.” Ané. Né& mé& akwyjaja amnhi
jarénh o: “Pa na ixpé Apor kwy na pa.” Ané. Kwa
na ka htem & amnhi jarénh anhyr o te mé apé Kris
kwy hkét pyrak. > Apor mé pa dm wa ixte Tirtlim
kapér o mé ajahkre xwynh pix na pa wa. Wa ixpé
mé anho pahihti hkét kénd kot ka két mé axtem né
mé apé ahpynhd wa ixkwy hd amnhi jaré. Na pa
pre wa mé ama Tirtim kapér jarénh o ri mé akot
ixpa ka prem wa inhma né amnhi kaxyw hkot
ajamaxpér tyx né. Né hkét amnhi xunhwy nom
wa pa wa ixkét amnhi xunhwyr két né. Na pa wa
dm Tirtim kapé&r o mé ajahkre nom amnhi kot mé
axunhwyr két né.

6-9E pa ixpri hd mé ama war amnhi jaré ka mé
inhma. Te wa ixpé Tirtlim pur kdm wa ixapénh
xwynh pyrak no mé kajaja te mé apé hpur pyrak.
Na htem hpur karé nhiim hird nhiim mé kama
ahkre ho pa. Ja pyra né na pa pre ixkumréx mé
awyr ixpa né mé ama Tirtlm kapér jarénh o ri
mé akot ixpa. Te mé kot pur kdm ahkre ho ri
pata pyrak. Ta nhiim Apor ixpdnhd ma mé awyr
pa né te mé kot pur karérta pyrak o mé anhipéx
né mé ama Tirtlm kapér o mé ajahkre mex o ri
pa. Xa na hte pur karér xwynhja ry kama ahkre
Xwynhja tdm tanhma mémo hy hto nhiim ra higrot
né hprék né 6? Na na htem am ahkre hpa nhiim
ari hikwy. Nhiim Tirtlim tdm tanhma hyta to nhiim
higrot né hprék né 6. Ja pyra né na hte Tirtim mé
ho hkra né tanhma mé& ho nhtim mé& amnhi kaxyw
hkét hamaxpér tyx né hkét amnhi nhipéx mex o

pa. Nom mé kdm harénh o pa xwynhta k6t amnhi
xunhwyr két né.

Né na hte pur karér xwynh ry kama ahkre
Xwynhja tdm tanhma hyta to né ho htir két né.
Tirtlim pix na hte tanhma ho nhiim higrdét. Ja pyra
né na pa hte Tirtlim kapér o mé ajahkre o ri mé
akotixpanom patanhma mé ato ka mé apé Tirtlim
kra né ri apa hkét né. Tanhma kot pa mé ato ka mé
apé hkra? Tapxipix na kot mé& pahto hkra kaxyw
ahpumunh. Né€ tapxipix na hte tanhma mé pahkra
hto pu mé kdm hprdm xa hkét amnhi nhipéx mex
o ri papa.

Né pur karér xwynh mé pur kdm ahkre xwynhja
wa. Hamé wa apénh mex jakama koja hamé wa
kot pur kdm apénh padnhd amnhim ujamynh rax
né. Ja pyra né kot paj mé€ ixte Tirtim kapér o mé
ajahkre ho ri mé akot ixpa xwynhjaja nhiim Tirtlim
nhyrmd mé ixapénh pdnhd mé inhmd amnhirer
mex né.

N€ te mé ate Tirtlim nhd ixkre pyrak. 10 Né pa
te ixpé Tirtlim ma ixkre ha ixapénh xwynh pyrak
jakama na pre Tirtilm mé akaxyw tanhma ixto pa
mé ama tanhma kot amnhi nhipéx to ha harénh
o ri mé akot ixpa. Te ixte 0 ixkre kaxyw dm xa
maati xam pyrak o mé anhipéx. Jao mé ama kapér
jarénh o ri mé akot ixpa. M€ ate amnhi kaxyw
hkoét ajamaxpér né hkot amnhi xunhwyr kaxyw.
Ta na ka prem hkot amnhi xunhwy nhiim ixpanha
Tirtlim kapér o mé& ahkre ho mé& pa xwynh kwyjaja
mé awyr mra né mé ama kapér jarénh jatur xam
kurd. Né hpri hd ho mé ajahkre ho ri mé akét
pa. Te ho mé kot ixkre krax nhipéx pyrak o mé
anhipéx.

Né kwa mé ate mé ahkre o mé apa xwynhjaja kér
ka mé akatat kot mé ahkre mex rdha ho ri mé hkot
apa.

11 N& Jejus Kris tapxipix na pu htem hkot amnhi
xunhwy nhiim mé pané mé pahte amnhitomnuj o
hapéx. Jakama te kép kyxpé ixkre nhimdk 8 nor xa
maatita pyrak.

12 N& na htem tdha ixkre nhipéx kaxyw né pi
htyx jaka né ho hipéx nhiim kritpém mé kam mex
ry né kuhé. No na htem t6ha nojarét kdm ixkre ha
apé né pirerek o hipéx nhiim mé kdm mex ry hkét
né. Koja ror nhyre hwyr mra né mé kép hapok né
homnu. Ja pyra né na hte Tirtlim kapér o mé ahkre
ho ri mé pa xwynh kwyjaja te mé kot katat kot pi
htyx o ixkre nhipéxta pyra né katat kot mé ahkre
ho ri mé hkoét pa. No nhiim mé hkwyjaja axtem né
te mé kot pirerek o ixkre nhipéxta pyrak o amnhi
nhipéx né htyx ri Tirtlim kapér kwym ri tanhma mé
ahkre hto ho pa. Jao hkwym ri amnhi nhipéx raha
ho ri pa.

13 N& koja mé&hd pi htyx pix o amnhim drkw¥
nhipéx hdmri nhim mémo arigro hd tanhma amnhi
to né kép por. No @m hd pdja pix xét pa nhiim
kdm hikwy xa né Okwa &ja ari piitd mex nhim
ixkre hpdm axte hd pd janhdér o nyw. No koja
pi rerek o hipéx nhiim mémo arigro had kép por
h@mri né piitd kép kaxar pa. Ja pyra né koja
nhyrma Krisja akupyn mé pahwyr wry hamri né
meé pahte kdm tanhma amnhi nhipéx to ho papaja
piitd hd mé& pahpumunh két tanhma mé pajarénh
to. Koja mé pahkwyjaja mé pahte mé kot p1 htyx o
ixkre nhipéxta pyra né Tirtlim ma mé pahte amnhi
nhipéx mex o mé papa Xwynhjé xapénh pumu né

mé pahte amnhito mex xwynh 8 mé pajaré. Hamri
né hpdnhd mé kot pirerek o ixkre nhipéxta pyra né
meé kot kdm amnhi nhipéx mex két xwynhjé pumu
né mé kot amnhi to mex két xwynh h mé hareé.

14 N€ pi htyxja na hte tanhma amnhi to né hpor
no dm ari mex né kuhé nhiim mé piita ari mex a
omu. Ja pyra né koja Krisja mé kot kdm tanhma
amnhi nhipéx mex to ho mé pa xwynhjé pumu né
mé kot tanhma kdm amnhi nhipéx to hpdnha mé
k&m amnhire nhiim mé piitd mé& kot amnhi to mex
d mé omu. 15 No pi rerekja na hte por né kaxar
pa. Ja pyra né mé kot Kris ma amnhi nhipéx mex
hkét xwynhjaja koja Tirtlim mé& kdm amnhirer két
né. Nom ari mé kép hkra jakama koja mé ari kuri
htir tiim né pa. No @m mé kot Tirtlim ma amnhi
nhipéx mex két jakama koja mé& hkwyjé hkinh a
amnhim mé&moj mex kwy jamynh két né. Te mé&ho
nhorkwy kép hpor nhiim mé hkukréx kwy jamynh
két né § kama kurtim hapox pyrak.

16-17 E pa m& amda mémoj jaré. Ra mé ate mar ta
man ka mé ra tanhma amnhi to né hd ano hkét ry
ko. Na te mé pahpé Tirtiim nhorkw¥y pyrak. Tirtim
nhorkwyja 6 na. Ta mé pahpé hkra nhiim Karo kot
meé pakaxwynh ma gjéx jakama te mé pahpé orkw¥
pyrak. Jakama mé kot kap&r kwym ri mé ajahkre
0 ri mé& pa Xxwynhjaja te mé kot Tirtim nhorkw§
granh xwynh pyrak. Koja mé& nhjrmd amnhi xa
htyx kama hamak o pa.

Meé pahte amnhi to jarkrar két @ mé pamda karé
Wam Korit 1.10-25
18 N&é kot kaj mé atd axahpumunh tyx o amnhi
to jarkrar o ri apa japér. Kwa mé jam anhtire né

axte ri & amnhi nhipéx anhyr két né. Né te mé
ate amnhi né axahpumunh tyx xaja nham rénh par
pyrak o amnhi nhipéx. Mé paxahpumunh xaja pika
kama mé ahpumunh pixjakama kér ka mé te amnhi
né nham rénh pyra né hpanha Tirtlim Xahpumunh
xa hkot pix ma amnhi nhipéx o ri apa. 19 No pika
kamad mé ahpumunh Xwynhjaja Tirtlim noo ma te
mé hkra pipdnh né htyx ripata pyrak. Tirtim kapér

a kaga httim kot mé harénh kot:

Pika ja kama mé& ahpumunh tyx & mé kot amnhi to
jarkrar Xxwynhjaja Tirtiim noo ma te mé kot
amnhi to héx o pa pyrak. Ané.

20N€ maadnén mé harénh kot:

MEé kot amnhi xahpumunh tyx & amnhi to jarkrar o
ri mé pa xwynhjaja na hte Tirtlim mé omu né
mé kot & amnhi jarénh anhyr kapry hd mé
haré. Ané.

21-22JTakama kwa kér ka mé axte mé apé ixkwy ry

mé apé Apor kwy hd amnhi jarénh o ri apa hkét

né. Mé apé wa ixkwy hkét kénd. Né mé apé nhdm
mé&ho hkwy hkét. Mé& pahpiitd mé pahpé Kris kwy
na pumeé.

Né kot puj mé& nhjrma pahtyk ta akupym pahtir
né Tirtim mé Jejus wa kuri pamex né pahtir tim
né ri papa. Jakama kwa mé tee ri amnhi kukama
ajamaxpér két né.

Né& jardhd mémoj piitd mé panhod. Né& korma
mémoj kot amnhirit két xwynhjaja haxwyja mé
panhd na. Am mémoj piitd mé& panhd jakama te
meé pahpé mémoj piitd méd pahi pyrak. 23 No mé
papajaja axtem Kris kép mé panho Pahihti. Né
Tirtlim kép Kris nho Pahihti.

4

Tirtiim pix kot tanhmd mé pajarénh to xwynh a
harénh
Epréw 13.17

1 N& mé pajaja mé& ixpé mé anho pahi hkét. Am
meé ixte Kris ma tanhma amnhi nhipéx to ho ixpa
xwynh pix jakama Tirtim korma kapér kwy ho
amnhirit kétja na pa htem mé& ama ho amnhiritori
mé akot ixpa. Ja kaxyw na pre mé ixunhwy. 2Na
pre Kris tanhma mé inhma kapér to né mé inhma:

—E Kkér ka mé ixkapér pix o mdn mé ahkre ho ri
mé hkot apa. Ané.

34 Kuma pix mad ixte amnhi nhipéx o ri ixpa
jakama koja tapxipix ixte kdm amnhi nhipéx a
ixpumunh kot tanhma ijarénh to. Ixte kdm amnhi
nhipéx mex & ijaré ry ixte kdm amnhi nhipéx mex
két & ijaré. Am tapxipix koja tanhma ijarénh to.
No koja nhdm mé&hd ry mé atd a ijarénh ané pa
ama né dm ama. Ry papam tanhmi kdm ixte
amnhi nhipéx mex to hd kdm amnhi jarénh japér
h@mri n€ am ixtyx kdm & amnhi nhipéx anhyr a
amnhi jarénh kapry. Pahihti Kris pix kot hpri ha
mé pahte amnhi nhipéx kot pahpumunh jakama
tapxipix koja tanhma mé pajarénh to.

5 Jakama kwa kér ka mé ri mé kot Tirtlim ma
tanhma amnhi nhipéx to hd mé omunh xa hkot
tanhmd mé harénh to hkét né. Koja nhyrma
Pahihti Krisja akupyn mé pahwyr wry né ri tdm
tanhmd mé& pahte amnhi nhipéx to hd mé pah-
pumunh xa hkét tanhma mé pajarénh to. Né mé
kot hpimxur pé tanhma amnhitomnuj to homé pa
Xwynhjaja nhiim mé piitd mé& noo ma mé& kdm ja ho

amnhirit nhim mé ja hd mé& omu. N& mé pahpiita
mé pajamaxpér xa ho amnhirit nhiim mé piita
hpri ha ja hd axpén pumu. Hamri nhiim Tirtlim ri
kormd mé pahte kdm tanhma amnhi nhipéx mex
to ho pa xwynhjé jaré.

6 E Jejus kot ixkwyjaja. Na na pa & mé ama Apor
méwaamnhijarénh ané. Mé ate inhmar né Tirtim
kapér & kaga hkot tanhma wa ijarénh to kaxyw.
Kot kaj mé& & amnhi nhipéx ané hamri né ahpynha
tanhma mé ixte Kris kapér jarénh xwynhjé jarénh
to hkét né. Né axpén ma mé ijarénh o:

—Na tdm kot Kris kapérjarénh mex o kot hkwyjé
jakrenh jakama kot paj hkot pix ma man ri ixpa.

Anh¥r 0 axpén ma mé ixtd jarénh két né. Kot
kaj mé & mé ixtd jarénh ané né te mé ixto jarkrar
pyrak o amnhinhipéx. 7Kwa mého na pre mé ama
tanhma ri mé ijarénh to ka mé mar xa hkot & mé
ijarénh ané&? Né mé ixkapér mex 8 mé ixkwyjé jaré
né mé ixkapér mex két a meé ixkwyjé jaré. Nanaka
mé& dm amnhi krd hkot & mé ijarénh ané& nom Kris
xahpumunh xa ho & mé ijarénh anhjr két né. Am
meé ixte Tirtlim kapé&r o mé ajahkre xwynhjajana pa
prem mé& ama mémoj jaré ka mé ama né mé inhy
h& hkot axahpumunh mex né. No amnhi kra hkot
mé& axahpumunh két kénd kot ka két mé& & ahpynha
tanhma mé ixto jarkrar anhyr to ho ri apa.

8 Te mé ate Apor mé& wa ixrom Tirtlim kapér mar
par né hkét amnhinhipéx mex pyrak. Te wa ixrom
mé ate Jejus nhihk6 hd mé& ho amnhiptar pyrak.
Héxta waa né. Kop apu dm hamri mé ate thkoé ha
mé ho amnhiptar ronh¥x pa ijjaxwyja mé apyra né

d amnhi nhipéx ané. Hamri né ixKinh tyx kumreéx.
9Nom ja kot anhjr két.

Jejus nhy hda mé ahkre xwynhjé jarénh
Sikiin Korit4.8-10; Epréw 12.1

Né& mé ixpé Jejus nh§ hd mé ajahkre ho mé ixpa
Xwynhjaja te Tirtlimja axtem tanhma mé inhipéx
to pyrak pa mé inhmex két né ixpa. Te mé ixte
gyw kdm amnhi rénh nhiim mé kot mé ixkama okre
kahak pyrak o na htem mé inhipéx. Jakama na hte
mé hkwyjaja mé ixpumu né mé ixkapér ma né dm
mé inhma né axpén ma mé ijarénh o:

—Tk. Kot mé& ahkreja mexti hd. Kwa pu mé
himex ri.

Anhjyr jakama te ra mé ixtyk né mé inhikwy
nhiim mé piitd mé ixtd htu né mé ixpumunh né
ma pa pyrak o amnhi nhipéx. Jakama na htem mé
ixte mé& ahkre ma né dm kuma né ma pa. Nom
Tirtlim kapér o0 mé wryk xwynhjaja na htem ja ha
meé pahpumu né axpén ma mé pajarénh o:

—Kwa mé kot Jejus & mé hipéx kati htd nhiim
mé ari hkot amnhi nhipéx mex né aa hkaga hkét
né. Héxta waa né. Na dm hamri na htem 8 amnhi
nhipéx anhyr o pa. Ané.

10Na hte mé kot mé ixkapér mar xwynh kwyjaja
kam mé ixkinh két né tanhma mé ixto kapér punuj
to. No mé kajaja nhiim mé 4 mé ato kapér anhjr
két né. Na htem mé ixkra pipdnh 8 mé ijaré no mé
kajaja nhiim mé Kris nh§ hd mé axahpumunh tyx
d mé ajaré. N& mé ixte Tirtlim kapér kot amnhi
nhipéx mex két & mé ijaré no mé kajaja na htem
Tirtlim k6t mé ate amnhi nhipéx mex & mé ajaré.
Né mé kot mé ixkama Okre kahak tyx td mé akama

Okre kahak két n&€ mé kdm mé akapé&r mar pramné.
11 Na pa htem ari Kris a ixpunuj né ixpa. Né mé
inhma pram né mé inhma kor né riixpa. Né méixé
pikaxOnhre né ri ixpa. Nhiim htem Kris 8 mé ixtak
rinh né. Pa mé inhorkw¥{ hkét né nhdm ri ixpa
né nhdm ri ixpa. Na pa htem ari & amnhi nhipéx
anhyr o ri ixpa. 12-13 N& ixapkur xa kaxyw ixapénh
rlinh o ri ixpa. Nhiim hte mé& kam Jejus pram két
Xwynhjaja mé ijapry ho pa htd pa mé amnhikurom
mé kdm ixkapér mex né mé kam:

—E ké Tirtlim mé ato mex né ka mé amex né apa.
Ané.

N& mé kot mé inhipéx kati htad pa htem mé kuta
amnhi to htyx né ari mé hkot ixpa. Na htem te
mé kot ahpunuj nhipéx pyrak o mé inhipéx né mé
ixwyr mrar két n&. A na htem mé ixte Jejus nhy ha
mé ahkre o mé ixpa xwynhjé nhipéx ané.

Pawre te kép mé hpam pyrak a kot amnhi jarénh
Wam Tesaron2.11-12
1415 F Kris kot ixkwyjaja. Na pa 8 m€ ama kaga
né ménh ané. Nom mé ate inhmar né amnhikama
apijaam kaxyw két. Inhma mé ajapé jakama na pa
d mé ama ixkapér né hd kaga né ménh ané. Na mé
ra ohto né ixpanha mé awyr pa né mé ama Tirtim
kapér o mé ajahkre. Nom ixkumréx na pa pre mé
ama kapér jaré ka prem inhma né Kris hkot amnhi
xunhwy né amnhi kaxyw hkoét ajamaxpér tyx né.
Jakama paxipix te ixpé mé& apdm nhiim te mé& apé
ixkra pyrak. 16 Jakama kwa mé ixte amnhi nhipéx
kot ixpumu né ixkot mén két mé amnhi nhipéx o
ri apa. 17 A mé ate amnhi nhipéx anhjr kaxyw
na pa pre ijjamaxpér né ma mé awyr Ximotre mé.

Haxwyja Kris kot te kép ixkra pyrak. N& inhma
hapéé. Na hte jar Kris ma tanhma amnhi nhipéx
mex to ho pa. Ta pa pre mé awyr kumé. Koja ma
mé awyr m0 né poj né mé ama Kris kapér jarénh o
rimé akot pa. Né mé ama tanhma ijarénh to né mé
ama:

—Na Pawre na hte Jejus Kris jamaxpér kot
hamaxpér o pa. Né kot amnhi nhipéx kot amnhi
nhipéx o pa. Né kri piitd hkot mé kot urak né a
amnhi nhipéx o pa anh¥r kaxyw mé ahkre mex o
pa. Ané.

18 N€ na xep m€ akwyjaja te ra ahpumunh tyx pyra
né tanhma ijarénh to né ijarénh o:

—Pawreja akupyn mé pahwyr mor & amnhi
jarénh ta koja akup§n mor két né kdm ga. Amkapér
kati xwynh na.

19 Anh¥r a ijarénh ta koja Tirtlim kdm tokyx ma
mé awyr inhmoér prdm ha kot pa ma mé awyr
inhmor kuré kumréx. Hamri né pdj né ixpri
hd & mé kot ixto kapér anhjr xwynhtajé pumu.
N& méhd kot & mé kdm ijarénh anhy{r Xxwynhta
d ahkukja. 20 Tirtiim krajaja na htem hkot pix
md amnhi nhipéx jakama na htem hkot tanhma
amnhi nhipéx to hd mé& omu né ri korma kép hkra
h& mé haré. Ta kot paj nhjrmad mé awyr poj né a
ixto kapér anhyr xwynhjé pumu né ixpri ha mé kot
amnhi nhipéx & mé omu né ri korma tanhma mé
harénh to. Jao Tirtlm nhy hd mé& kot mé ajahkre
h& mé omu ry amnhi krd hkot mé kot mé ajahkre
hd mé& omu né ri kormd tanhmd mé& harénh to.
21Jakama kwa mé tokyx ixkutép tdm amnhinhipéx
oriapa. Kér pa md né mé awyr p6j né mé ate tdm
amnhinhipéx 8 mé apumu né ixkinh né. N& mémoj

td mé ama ixakjér két né. Né mé am3 ixkapér mex
pix o ri mé& ama ixkapér. Te mé hipééxa kot hkrajé
ma kapér mex pyrak o mé ama ixkapér mex né.
Hamri pu mé axpén pumu né pahkinh né.

S

Meého kot tanhmd amnhi tomnuj to ha harénh
Sikiin Korit 2.5-11

1 Né kwa na pa pre tee ri mé anhi6ja jarénh
ma né ixkapri htyx né. Na xep hte amnhi tom-
nuj tyx pé nd puro had hpijaam két o pa. Kwa
mé pahpé Kris kwyjaja mé pahte & amnhi nhipéx
anhyr két nhiim mé kot Kris kot amnhi xunhwyr
két xwynhjaja haxwyja & amnhi nhipéx anhjr két
td nhiim ra mé anhigja kot Kris kot amnhi xam ta
d amnhi nhipéx ané. Kwa ja omnuj tyx kumréx.
2 Na xep ri & amnhi nhipéx anhjr o pa ka mé ja
h& omu né dm omu né né tanhma kdm né hkét né.
Amari hd omunh o ri hkot apa. M€ ate Tirtlim kot
axahpumunh tyx 8 amnhijarénh td no dmjahd omu
né dm hd omu né né tanhma kdm né hkét né. Kwa
na. Mé tee ri kot 8 amnhinhipéx anhyjrja 8 omu né
akapriné hkét wehe. Né mé tokyx amnhiné hano
ké mé akot Tirtlim ma amnhi jarénh xa ha ixkre
hwyr axte mrar két né.

35 Ixte mé apé awry htd a kot amnhi nhipéx
anhyr & harénh ma né hkukamd tanhma ija-
maxpér to. Naraixte mé awyr ixpox ronhjx pa mé
ato akuprd. Pahihti Jejus nh§ hd mé ato akuproé né
meé ama kot amnhitomnuj xwynhtajaré né mé ané
hanor kuré kumréx. Jakama e kér ka m& mamri &
amnhi né hipéx ané. Mé& panho Pahihti Jejus nhy
h& amnhi né hano né te Satanasti ma rer pyrak

ké tee ri ja hd amnhi pumu né tokyx kdm urer
japér. Hamri né akupym tdm amnhi nhipéx. Ké
nh{rma Pahihti akup§yn mé& pahwyr wry nhiim ma
mé pahkot 0 kri hwyr api.

6 Mé ate Tirtlim kapér jarénh mar mex a amnhi
jarénh td korma amnhi né & kot amnhi nhipéx
anhyr xwynhta janor két né. Kwa mé tokyx amnhi
né hano. Na htem pawti nhipéx kaxyw né kama kot
ho hikot xa ho hkryre né kaméa kuré né gaanériho
piita hikot pa. Ja pyra né kot ka m& amnhi né kot
amnhi tomnuj xwynhta janor két né hamri né gaa
néraurak né apiitd 8 amnhinhipéx anhyroriapa.

7 Kwa mé tokyx amnhi né hano. Kér ka mé
arl amnhi to mex pix o ri axpén kot apa né tam
ri amnhi nhipéx o ri axpén kot apa. Na pre ra
]ejus Kris mé pahte amnhi to mex o papa kaxyw
mé pané ty. M€ pahpiitd mé pane ty. 8 Jakama
na pu htem dm amnhi to mex pix o ri papa. Né
tdm amnhi nhipéx o ri papa. Jao tanhma amnhi
tomnuj to ho ri papa hkét né.

9N& wam ixte mé awyr kaga né ménhta kama na
pa pre mé ama:

—Keér ka m& nham mé kot ménijé kama hpijaam
két 0 mé& pa xwynhjé hkot ri apa hkét né. Am ri mé
hkax a apa.

Anhyr o mé ama ha kard. 10-11 Nom na pa pre
mé piitd & mé& né mé akuré anhjr két né. Am mé
kép Kris kwy ha amnhijarénh ta a ri amnhitomnuj
anhyr xwynh pixjaja na pa pre mé né mé akure.
Koja mé&hd kép Kris kot mé pahtd ry mé pahtox a
amnhi jarénh t4 mé kama hpijadm két o ri pa ka
mé ja hd omu né hkot ri apa hkét kuré kumréx.

N& mé kdm nhdm mé hkukréx kinh o kdm ho 6

hpram o ri mé pa Xxwynhjaja.

N& sdnti kutd hkon krd ho rérok né hkri né kdm

meXx d harénh o ri mé pa xwynbhjaja.

Né mé kot axpén to kapér punuj o ri mé pa

XwyVnhjaja.

N& mé pipanh o ri mé pa xwynhjaja.

Né axpén pé ri mé ahkinh o mé pa xwynbhjaja.
Koja mé&hd kép Kris kwy hd amnhi jarénh ta a
amnhi nhipéx anhyr o ri pa ka mé ja hd mé omu
né hkot ri apa hkét kumréx. Né mé kutd axapkur
két né. Am mé hkax d ri mra.

No mé kép Kris kwy hkét xwynhjé né na pa
pre & mé akuré anhyr két né. M@ piitd & mé kot
amnhi nhipéx anhjr o pa kénd. Na htem axpén
k&m hpijaam két o ri pa.

N& mé kdm axpén kukréx kinh o kdm ho 6 hpram

oripa.

N& santi kutd hkon krd ho rorok né hkri né kam

amnhi jagrer pé amnhi to hwyr o pa.

Né& mé axpén pé ahkinh pix o pa.

Kris kwy hkét xwynhjaja na htem @ amnhi nhipéx
anhyr o pa. Ta tanhmd kot ka wem amnhi to né
meé hkax a ri apa? Mé piitd 8 mé kot amnhi nhipéx
anhyir kénd. Kot puj mé& nhjrmd Tirtlim nhd kri
meX wyr api né ri korma mé hkax a ri papa.

12-13 N& mé kép Kris kwy hkét xwynhjaja na pa
hte mé kot amnhi tomnuj & mé omu né dm mé
omu né tanhma hd mé kdm né hkét né. Tirtlm
tdm koja nhyrma ja hd tanhma mé hipéx to. No
koja Kris kot mé pahtd ry mé pahtoxjé ho tanhma
amnhi tomnuj to ho pa pu mé pahtd ja hd omu né

né tanhma kdm pakapér to kuré kumréx. Tirtim

kapér d kaga htiim kot ja jarénh kot:

Kérka mé& amnhiné Kris kot akwyjé ho kot tanhma
amnhi tomnuj to ho pa Xwynhjé jano. A
harénh kot anhyr.

6

Meé pahte Kris kwyjé ho pakapér két
Matéwre 5.38-40

1N@& na ka xep htem Kris kot atd ry atdxjé ho mé
ka wa tanhma axpén tomnuj to né axtem né juisti
hwyr axpén to mra. Mé& apyra né kép Kris kwy
hkét td ka htem ma hwyr amnhi to mra nhiim war
axpén td war ama né tanhma war ajarénh to. Kwa
mon ka htem axtem né a Kris kwy hkét xwynhjé
hwyr mé amnhi to amrar ané? Két mé Kris kot
anhid hwyr mén két mé& amnhi to mra né kuma
man amnhi jaré ké axpén td war ama né axpén ta
tanhma war ama kapér to.

2 Ra mé€ ate ja mar tyx td hkdét amnhi nhipéx
két né. Mémoj dm grire htd ka wa tokyx akupym
ha tdm axpén xam két né. Ry Kris kot war atodjé
hd hwyr wa amnhi to atém nhiim akupym tdm
axpén td war axdm két né. Am axtem né mé kép
Kris kot mé atd hkét xwynhjé hwyr amnhi to mra.
Kwa mé & amnhi nhipéx anhyr két né. Mé pahpé
Kris kwyjaja kot puj mé nh§rma Kris nhihk6é ha
mé kép hkwy hkét xwynhjé tanhma mé harénh
to. 3 Né Tirtlim kapér o mé wryk xwynhjaja kot
puj mé maadnén nhjrma tanhma mé harénh to ho
pahkri. Jakamd kwa mamri & mé pahte amnhi
nhipéx anhyrja kukama akupym tanhma axpén

xunhwyr to ho apa. Mé&moj td mé atdjé ho wa kot
tanhmd axpén to hd wa omu né tokyx akupym
axpén td wa kdm akapér ké wa tokyx akupym tdm
axpén nhipéx. A mé kot axp&n nhipéx anhjr o paja
na két mex. 4 No na ka xep htem ari Kris kot mé
akwy hkét xwynhjé hwyr axpén to mra né mé kam
amnhi jaré. Kwa mé ri & amnhi nhipéx anhyr két
neé. 5 Mé tokyx tee ri ja ha amnhi pumu né amnhi
kama apijaam két wehe. Xa mé akama Kris kot mé
atojé ho pixire né kot tdm akupym mé axunhwyr
kaxyw amrakati kumréx? 6 Na ka xep htem mémoj
td axpu. Kris kot mé atdjé ho mé mémoj td axpu né
ra mé kép Kris kwy hkét xwynhjé hwyr amnhi to
mra. Kot tdm akupym mé unhwyr xwynhjé hwyr
amnhi to mra.

7 M€ apijapu ho apa jakama na ka mé& amnhi
tomnuj tyx né. Hamri né te mé& apé Kris kwy hkét
Xwynh pyra né mé hwyr amnhi to mra. Kwa kwar
Kris kot anhid mamri apé ahki ry tanhma anhipéx
to. Ka mé @m amnhi td omu ké tapxipix tanhma
amnhi tomnuj to. 8Ja mex td mé ate & amnhi
nhipéx anhyr két. Na ka htem axpén pé ahki. Mé
ate Kris kot axpén to atd né atdx td axtem né a
axpén nhipéx ané. Te mé apijaam két pyrak o
amnhi nhipéx o ri apa. 910 Mé kot tanhma amnhi
tomnuj to Xxwynhjaja koja mé nh{rma ma Tirtim
nho kri mex wyr apir két né. Ra mé ate ja jarénh
mar tyx.

Mémyjé ho kot nhdm ménijé hé ho amnhi kati

Xwynbhjaja.
N& ménijé ho kot nhdm mémyjé ho ho amnhikati
Xwynhjaja.

N& ménijaja axtem né mé kot amnhid ho mjén o

ri mé pa xwynbhjaja.

N& mémyjaja haxwyja axtem né amnhid ho hpro

ho ri mé pa xwynhjaja.

N& mé ahkinh o ri mé pa xwynhjaja.

N& mé kdm nhdm mé hkukréx kinh o kdm ho 0

hpram o ri mé pa Xxwynhjaja.

N& ri mé pipdnh o mé pa xwynhjaja.

Né& ri axpén to kapér punuj o mé pa Xxwynhjaja.

Né mé kot amnhi to sdnti hwyr o mé pa

Xwynbhjaja.
A mé kot amnhi nhipéx anh{r xwynh piitd koja mé
Tirttim nho kri hwyr apir két né.

11 Korma mé ate Kris k6t amnhi xunhwyr két
ri na ka pre mé akwyjaja & amnhi nhipéx anhyr o
ri apa. Ta amnhi kaxyw Jejus kot ajamaxpér né
hkét amnhi xunhwy., Hamri nhiim Tirtlim Kard
mé Pahihti Jejus Krisja wa mé& ané mé ate amnhi
tomnuj piitd rénh pa né mé apé Tirtim kra hd mé
axunhwy né amnhim mé ate amnhi to mex xwynh
d mé ajareé.

Meé pahte tam amnhi nhipéx o papa hd mé pama
karo
Matéwre 5.27; Roman 12.1-2; Epes 5.3; Korosé
3.5; Wam Tesaron4.1-8
12Né na ka hte mé akwyjaja amnhi jarénh o:
—Na na pa hte pa inhma tanhma amnhi nhipéx
to hprdm xa hkot amnhi krd hkot amnhi nhipéx o
riixpa. Ané.
MEé ate & amnhi jarénh anhjr td no @m mé ate
amnhi jarénhja mex két. M®&moj piitd mé pama
mex két. Na pu htem pama hpram xa hkot mémoj

to ané né gaa né ra ho amnhi pyra né ho anhyr pix
o papa. Négaané kdm panhiirer két kumréx. Jaora
pahpipanh pix o ri papa. Ry paxéx pix oripapa. Ry
paxahkinh pix o ri papa. Jakama kér pu mé pama
tanhmd amnhi nhipéx to hprdm xa hkét tanhma
amnhi nhipéx to ho papa hkét né. Am amnhi mé
amnhi kaxyw Jejus ma pajamaxpér pix né.

13N€é na htem amnhi jarénh o:

—Na kot paj inhma prdm né mamri mémoj ku.
Né inhma nham méhd kama ixpijaam két pram né
mamri d amnhinhipéx ané. Ja tanhma inhma kute
hkét. Ané.

Ta koja nh{rma Tirtlm mé panhija o hapéx pa.
Na pre mé pahte nhdm mé kama pahpijaam két
o papa kaxyw mé& panhipéx két né. Am mé pahte
mé panhipéx xwynh maatija ma tanhma amnhi
nhipéx mex to ho papa pix kaxyw na pre mé
panhipéx.

14 N@ na pre Pahihtija ty nhiim Tirtlim akupym
ho htir. Ja pyra né kot puj mé nhjrmd mé pa-
jaxwyja ty nhlim akupym mé pahto mé pahtir. Ja
kaxyw tapxipix pix na ahpumunh tyx o ahpumunh
tyx. 15 Na pu htem Kris kot amnhi xunhwyr kot
pahpé hkwy né te pahpé 1 pyrak. Jakama kwa mé
ja hd anohtyx né axte nhdm mé hkupryjé hwyr
amrar né mé ho amnhikati hkét né. Tirtlim kép ja
omnuj. Te mé pahte Kris nhi pyrak jakama kot
kaj mé& & amnhi nhipéx anhjr jao te Kris tdm kot
d amnhi nhipéx anh¥yr o pa pyrak. Kwa ja mex két.
Xa kot we Krisja 8 amnhi nhipéx ané? Na koja a
amnhinhipéx anhyr két né. 16 Tirtlim kapér a kaga
htlim kot ja jarénh kot:

Kot ka mé atd ménijé ho ho aprdé nhiim kép apro
kumréx. Hamri né te ra war atipxi pyrak o
axpén nhipéx. Ané.

A kot aprd mé wa ajarénh anhyjr jakama kwa kér

kamé atyxrinhdm mé hkupryjé hwyr apa hkét né.

Kot kaj mé& & amnhi nhipéx ané né Tirtlim noo ma

te ate apro kuhpa ha hkupryta o aprd pyrak. Te

wam aprota kuhpa ha war atipxi pyrak. 17 Na pu
htem Pahihti Jejus Kris kot amnhi xunhwy nhiim
amnhi td mé& pahpumu né mé pama Kard go nhiim
mé pamad agjé. Pu mé ra KarGja kot te ra Jejus
mé wa pahtipxi né ri papa pyrak o axpén nhipéx.

Jao Kris jamaxpér mé& mé pajamaxpérja te wa kot

axpén pyrak. Né& Kris kot amnhi nhipéx mé mé

pahte amnhi nhipéxja te kot axpén pyrak.

18Jakama kwa kér ka m& amnhi pro pix tanopxar
oriapa. Né mé anijaja amjén pix tdnopxar o riapa.
No mé& nhdm mémyjé ho amnhikati ho ri apa hkét
né. Né mé amyjaja nhdm ménijé ho amnhikati ho
ri apa hkét né. Kot ka mé& nhdm mémoj tanhma
omnuj kute ho ané no dm amnhi nhi homnu hkét
né. Nom kot kaj m& nhdm ménijé ho amnhikati
ry nhdm mémyjé ho amnhikati hdmri né ra amnhi
nhi homnu hpa. 19 M€ panhi kama na hte Tirtlim
Kard agjé né kama hkri. Tirtlim na pre mé pahwyr
kuré nhiim mé pahkard ma agjé pu mé te mé
pahpé orkwy pyrak. Jakamd na pu htem amnhi
kra hkot pahtyx ri mé&moj tanhma ho ho papa hkét
né. Am Tirtiim jamaxp@r xa hkot pix mi na pu
htem tanhma mé&moj nhipéx to ho papa. 20 Na pre
ra Jejus mé pahte amnhi tomnuj pdnhd amnhirer
kaxyw mé pahpiitd mé pané ty. Te htyk o amnhim

meé pajapror pyrak o mé panhipéx. Jakama kwa
kér pu m€ dm hkot pix ma man ri amnhi nhipéx
rdha ho ri papa. Ké mé pahkwyjaja ja hd mé
pahpumunh két Tirtlim ma mex o mex d harénh o
ripa.

7

Meé mjén mé mé hpro wa kot axpén to mex @ mé
pamda karo
Epes 5.22; Korosé 3.18; Epréw 13.4

1 N€ ota mé ate ixwyr kaga né ménhta na pre
ixwyr p6j pa omu. Né kama mé ate mé apro ha
ixkukjér xwynhta pa kama haré né omu. Ta kot paj
mé amd tanhma harénh to ka mé inhma.

Na kot ka mé amyjé ho ama aprd hkét né ahte
ri apa hprdm né kam né apro hkét apa. Ja tanhma
kute hkét. Nom kér ka mé hkupryjé ho presija ho
ri apa hkét né. 2Na htem t6had kdm hprd hpram két
né ri pa né gaa né mé hkupryjé hd pumu ry mé
kép mé hprojé ho pumu né kama hpijaam két o ri
pa. Ja pymaj kér ka mé amyjaja mamri apro né mé
anijaja mamri amjén.

3Né mé anijaja. Koja mé amjén akama hkuré ka
mé mamrikdm amnhigo ké mé ani. Né mé amyjaja
maanén. Koja mé& aprdo mé akama hkuré ka mé
mamri m& ani. 4 Am ka ama tanhma amnhi nhipéx
to hpram xa hkot pix md amnhi nhipéx két né.
Maanén ama aprod kot kdm tanhma amnhi nhipéx
to hprdm xa hkot maanén hkot kdm amnhi nhipéx.

5 N&é kot kaj mé& mémo arigro hd ama Tirtlim ma
amnhi jarénh ryy hprdm japér. Hamri né apré ma:

—E kot puj jardhd axpén to amnhikati hkét né.
Kot puj dm Tirtlim pix m& amnhi jarénh o amykry.
Ané.

Hamri n€ mamria amnhinhipéx ané. No kwa kér
ka mé& dm ja ho anh¥r o apkati pixi né kdm anhiire.
Nhiim jad ka mé& ama axpén to amnhikati hprdm né
mamri tanhma axpén nhipéx to. No kot kaj mé a
amnhi nhipéx anhyr két o ha atd apkati xohto né
gaa né ra akuré xaj axtem né Satanasti jamaxpér
0 ajamaxpér. Jao nhdm méhd ni hwyr mra né
apro kuhpa hd kama akuré ho kama apijaam két.
Ry nhiim ménijaja nhdm mémyjé hd hwyr mra né
mjén kuhpa hd kama hkuré ho war axpén kama
hpijaam két.

6 E mé ate ja hd ixkukjér jakamd na pa a ixpriha
mé ama ja jarénh ané. Ka mé akwyjaja ama apro
hprédm né mamri aprd né ri apa. Né mé akwyjaja
ama apro hprdm két n€ mamri apro hkét né ri apa.
Nom kot pa paa mé ama mé& aprd hd ixamnénh két
né. Ka mé kam amnhi krd hkot ajamaxpér xa hkot
tanhma amnhinhipéx to. 7”Na pa hte ixpro hkét né
ri ixpa nom inhma ja mex pa hte ahte ixpa.

Meé mjén két né mé hpro két xwynhjé jarénh

Né& kormda mé apro hkét xwynhjaja. Ka mé ixpyra
néapro hkétnériaparonhyxinhmajamexné. Na
hte mé&my hkwyjaja hprd két né ri pa nhiim Tirtim
ja hd mé omu né tanhma mé& ho nhiim mé mex né
ri pa né ménijé kama hkuré ho mé kama hpijaam
két o ri pa hkét né. No na hte mé hkwyjaja hpro
hkét né ri pa né gaa né ra hkuré xaj ménijé kama
hpijadm két. A mé ate amnhi nhipéx anh§r pymaj

kér ka mé& ama apro hprdm né mamri apro. Tirtim
mad ja mex kénd.

8 E mé aprd hkét né mé amjén két xwynhjaja.
Né ra mé apé mé apro htyk ry mé amjén htyk
wanh_]aja Pa m€ ama mémoj jare. Na kot kaj mé
1Xpyra né mé apro hkét né ri apa ry mé amjén két
né ri apa nhiim ja inhma mex né. 9 No kot ka mé
atd ra akuré japér né mamri aprd ry mamri amjén.
Ja maanén tanhma kute hkét.

Meé pahte axpén kaga hkét a mé pama karo
Matéwre 5.31, 19.3-9; Makre 10.2

10E kot paj hpanhd ra mé ate axpén to amjén né
axpén to aprd xwynhjé ma ixkapér. Nom kot paj
amnhi kra hkot tanhma ixkapér to hkét né. Pahi-
htiJejus Kris kapér xa hkot kot paj mé ama ixkapér.
Jakama e kér ka mé& anijaja m& amjén kaga hkétné.
11 Nom kot kaj mé tanhma ajamaxpér to né hkaga
japér hdmri né ahte ri apa né axte nham mého ho
amjén két né. Ry tee ri amnhi kukama ajamaxpér
né mamri akupym amjénta wyr té€ né akupym hkot
riapa. No kér ka mé axte nhdm mé&ho ho amjén két
ne.

Né ra mé amyjaja kér ka mé ajaxwyja & amnhi
nhipéx ané né mé aprd kaga hkét né. E kér ka mé
d amnhi nhipéx anhyr o ri apa.

12 Né mé ate ixwyr kaga ménh kama axpén ta
ixkukjérta kot paj hpdnhd mé ama haré. Na Pahihti
Jejusja ja ha tanhma inhma n& hkét né. Am amnhi
kra hkot kot paj mé ama tanhma harénh to ka mé
inhma.

Ka mé& amyjé ho ra Kris kot amnhi xdm nom
nhiim aprdo korma hkot amnhi xam két japér. Nom

koja kdm ariri akot pa hprdm ka hkaga hkét né. Ké
ariri akot pa. 13 Né mé anijaja. Ka mé ajaxwyja ra
apé Kris kwy ha ri apa nhiim amjén kép hkwy hkét
td ari ri akot pa hpradm né ari ri akot pa ka hkaga
hkét né. 14 Kép Kris kwy hkét td koja akot Kris
kwyjé hkot ri pa. Ry mé apré kép Kris kwy hkét
td koja akot Kris kwyjé hkot ri pa. Jao Tirtim kapér
mar o pané gaané apyra né hkét amnhixdmjapér.
N& mé akra kép Kris kwy hkét xwynhjaja haxwyja
mé akot Kris kwyjé hkot ri pa né Tirtiim kapér mar
o pané gaané akot Jejus kot amnhixunhwyrjapér.

15Nom koja aprd kép Kris kwy hkét a kdm akaga
hpram né ri tdm mamri akaga. Ry amjén kép Kris
kwy hkét & kdm akaga hprdm né ri tdm mamri
akaga. Kér ka mé kot akaga né tee ri kdm tanhma
akapér to hkét né. Kwar mamri akaga ka ahte aja-
makétkati né axamnhix ri apa. Mé pajamakétkati
né mé pamex né ri papaja na Tirtlim kdm hpram.

16 No koja amjén kép Kris kwy hkét td kdm mé
akaga hprdm két né ka mé hkaga hkét né. Ry apro
kép Kris kwy hkét td ka mé kam hkaga hkét né.
Koja ari ate amnhi nhipéx 8 apumunh o ri akot pa
né gaa né ri apyra né Kris kot amnhi xam japér.
17Takama kot ka mé& aprd ry amjén ra Kris kot ahte
amnhi xam. Hamri né wa ariri axpén kot ri apa ho
apa. Na pa hte kri piitd hkot Jejus kot mé pahkwyjé
mad & ixujarénh anhyr o ri ixpa. Ta kér ka mé a
amnhi nhipéx anhyr o ri apa.

Kris kot amnhi xunhwyr két ri tanhmd mé
pakute hd mé pajarénh

18 Ja pyra né kot kaj mé& ra amy kwryt ka jakar

japér. Ta ra Kris kot amnhi xam né ari ardha ri

apa. Ry amnhi jakar két rdhd hkot amnhi xdm
japér né ari ardhd ri apa. Mo kaxyw kot ka két
amnhi jaka? 19 Tirtlim na hte mé pahte amnhi my
kwryt ka jakar & mé pahpumunh kot tanhma mé
pajarénh to hkét né. Ry mé pahte amnhijakar kéta
mé pahpumunh kot maanén tanhma meé pajarénh
to hkét né. Am mé pahte hkot amnhi nhipéx pix &
mé pahpumunh kot na hte tanhma mé pajarénh
to. 20 Jakama kér pu mé pahte Kris két amnhi
xunhwyr két ri tanhma mé pakuteja ari raha ri
papa. 21 Ka mé akwyjaja ate nhdm mé kdm mé
axapénh o apa hta Jejus kot amnhi xunhwy. Ta kér
ka mé& mamri mé kdm axapénh o ri apa. Nom koja
anho patrdwja amnhi né mé ajano ka mé mamri
mamranéamnhimatanhmaaxapénhtohoriapa.

22 N&é koja mé&ho Kris kot amnhi xdm. Tanhman
kép mé 0 patraw ry kot mé kdm mé apénh xwynhjé
hd. Ta Kris kot amnhl xam h@mri né ari amnhi
nhipéx tim kot ri amnhi nhipéx o pa hkét né. Ra
Kris kot amnhi nhipéx nyw o amnhi nhipéx o pa.
Jao ra tanhma amnhi tomnuj to hkét né. Te kot 0
patrdw punuj kaga né hpanha 0 patraw mex kapér
kot amnhi nhipéx pix o pa pyrak.

23 Na pre Jejus mé pahte amnhi tomnuj piita
hpdnhd amnhirer kaxyw mé pané ty. Te htyk o
kot amnhim mé pajapror pyrak o mé panhipéx.
Jakama kwa kér ka mé& jar mé anho patraw kot pix
md amnhi nhipéx o ri apa hkét né. ME& maanén
Tirtim kapér kot amnhi nhipéx o ri apa. 24 Jakama
kér pu mé pahte Kris kot amnhi xunhwyr két ri
tanhma mé pakuteta pu mé ari raha ri ha papa.

Ra mé pahte amnhi jaka ry mé pahte amnhi jakar

Kkét.
Ry ra mé pahte nham mého ma paxapénh o papa
ry amnhi ma paxapénh o papa.
Ry ra mé& pahpro né ri papa ry mé pahpro hkét né
ri papa.
Pu mé pahte Kris k6t amnhi xunhwyr két ri
tanhma mé pakuteta am ari rdha ha ri papa. Jao
Tirttim k@m hprdm xa kot pix ma amnhi nhipéx o
ri papa.

Meé hpro né mé mjén két xwynhjé jarénh
Matéwre 19.10-12

25 Né mé ate ixwyr kaga ménhta kama na ka mé
maanén korma mé hpro hkét xwynhjé ha ixkukja.
Ta kot paj mé ama tanhma mé harénh to. Nom
Pahihti Jejus Kris na pre ja hd tanhma inhma@ né
hkét né&. Am pa kot paj &m amnhi kra hkét tanhma
had mé& ama ixkapér to. Na pre Pahihti mé& akaxyw
tanhma@ ixkrd hto pa hte ¥ hd tanhma mé ama
mé&moj td karod hto ho riixpa. Jakama e mé inhma
né inhmar tyx né.

26-27 Na ra mé& kam mé pahkuré xwynhjaja Kris
d mé pahtomnuj o pa jakama koja ixpyra né mé
hpro hkét rdhd mé pa xwynhjaja ahte ri pa nhiim
ja mex né. Nhiim mé& umaj amnhi pix tdnopxar o
ri pa. Né mé aprd xwynhjaja kér ka mé kdm mé
pahkuré xwynhjé pymaj mé aprd kaga hkétné. Am
pix tdnopxar 0O ri apa.

28 T4 kot ka mé atd ama aprd hprdm né mamri
apro. Ja mddnén tanhma ixpé kute hkét. Né mé
anijaja mé& ama amjén prdm né mamri amjén. Ja
tanhma ixpé kute hkét. Nom kot ka mé akwyjé
pyra né apro ry amjén. N& gaa né akra. Hamri né

tanhmd mémoj kute kama ka tee ri wa mé amnhi
kukama ri ajamaxpér o ri apa. Ja pymaj na pa hte
mé amjén két né€ mé aprd hkét 8 mé ama awjare.

29N&é Kris tokyx akupyn mé pahwyr wryk kaxyw
jakama kwa ra mé aprd né apa Xxwynhjaja. Kér
ka mé& amnhi pro né amnhi kra pix kukama aja-
maxpér oriapahkétné. Te ho mé hpro hkét né mé
pa xwynhjaja kot amnhi nhipéx pyra né Kris kutép
kumréx ma ajamaxpér pé tanhma amnhi nhipéx
to ho apa né ari korma apro né akrajé ho hapu né
tanhma mé kutd anojarét to ho apa.

30 Kris kot tokyx akupyn mé pahwyr wryk
jakamd kwa mé ri amyr o ri mé apa Xwynhjaja. Kér
ka mé kutép tee ri amnhi kapri pix ma ajamaxpér
o akapri né ri apa hkét né. N& mé akinh né ri
apikunhar o ri mé& apa xwynhjaja kér ka mé Kris
kutép amnhi kinh xa pix ma ajamaxpér o ri apa
hkét né. N€& ri mé axujapror o ri mé apa Xwynhjaja
kér ka mé Kris kutép tanhmd axujapror to pix
kukama ri ajamaxpér két né. 31 N& mé apé mé ate
mémoj to wéné ho ri mé apa xwynhjaja Kris kutép
dm ri mé akukréx pix kukama ajamaxpér két né.
Koja mé panho pika piitd hkot mé pakukréxja né
mémoj piitd ari rdhd hkét né. 32 Jakama kot kaj
meé akukréx pix kukama ajamaxpér né amnhi pix
kukama ajamaxpér nhiim ja apé omnuj né. Kris
kwy pé mé hpré hkét xwynhjaja na htem Pahihti
Jejus Kris kdm hprdm xa hkét pix ma kam tanhma
amnhi nhipéx to ho ri pa hprdm. Jao dm pix
kuta tanhma nojarét to rdha ho ri pa. 33 No két
ra mé hprdo né mé pa xwynhjaja na htem hpro
pix kukama kdm tanhma amnhi nhipéx to ho pa

hprédm. Jao pix kukama amnhi nhipéx o pa. 34 M&
kam Tirtlim kapér kot amnhinhipéx pram td no am
maanén kdm hpro kapér mar né hkot kdm tanhma
amnhi nhipéx to ho ri pa hpram.

N& ménijaja kot Jejus kot amnhinhipéx né korma
mé& mjén két xwynhjaja na htem kdm Pahihti Jejus
kadm hpram xa hkot pix mad kdm tanhma amnhi
nhipéx to ho pa hprdm. Né dm pix mad hamaxpér
0 pa. Né dm hkot pix md amnhi nhipéx o pa. No
ra mé mjén né mé pa Xwynhjaja na htem ari ri mé
hikukréx tanopxar o pa. N& mjén ma hpram xa
hkoét tanhmda kdm amnhi nhipéx to ho pa. Jakama
tanhma kot wem amnhi to né Jejus kdm pram xa
hkot pix m& amnhi nhipéx o pa?

35 E ixte mé ato ajuta kaxyw na pa & mé ama
ixkapér ané. Jakama na pa mé ate mého ho apro
né mé akuré hkét né. Am mé ate Tirtlim kapér kot
pix md amnhinhipéx o apa hd na pa mé ama kar®.
MEé ate kuma pix ma ajamaxpér o riapa pix kaxyw.
Né kuma pix md tanhma ri amnhinhipéxto ho apa
kaxyw na pa mé& ama tanhma mémoj td karo hto.

Meé kot mé hpro ma xwynhjé jarénh

36 E kot paj hpanhd mé ate méhd ho aprd ma
Xxwynhjé ma ixkapér ka mé ixkapér ma. Na kot
kaj mé atd ate ho aprd ma xwynhta kukama aja-
maxpér o:

—Na kot paj ho ixprd hkét né. Inhma hkinh tyx
ta kot paj ho ixprd hkét né. Kot paj am ixpro hkét
né ahte riixpa. Ané.

Hamriné ahteriapa. Taratee amnhikuré kama
ama né ajamaxpér o:

—Heéxta waa né. Mon pa pre ho ixprd hkét né
ahteriixpa? Ané.

Hamri né€ mamri ma hwyr té né kdm amnhi jaré
né ho aprd. Ra ate apro hkét né ahte ri apa ha
amnhi jarénh td no &m mamri ho aprd. Ja tanhma
kute hkét kénd. 37 Nom kot kaj ho aprd hkét a
amnhijaré né maanén akuré hkét né ri apa. Hamri
né mamriho aprd hkét nériahteriapa. Jamaanén
tanhma kute hkét. 38 Kot ka ho aprd né war amex
né apa. Ry kot ka ho aprd két né maanén amex
kumréx né ri apa. Ja na mex o ate mého ho apro
né ho apata jakrenh.

Meé kép mé mjén tyk xwynhjé jarénh

39 E kot paj hpdnhd mé apé mé amjén tyk
Xwynhjé ma ixkapér. Na koja amjén ari htir ri
ka @m hkoét pix md axkamé& né hkaga hkét né.
No koja nhyrmd apé ty hadmri ka tee ri amnhi
kukama ajamaxpérhdmriné ama axte amjén pram
né mamri axte amjén. Nom kwa kér ka mé amnhi
pyra né Kris kot akwyjé ho pix o amjén. No mamri
nhdm méhd ho amjén két né. 49 No kot ka mé
axte amjén két né ahte ri apa hdmri né€ axamnhix
ri ajamakétkati n€ apa. No na pa dm amnhi kra
hkot mé ama & ja jarénh ané. Man Tirtlim Kard ma
maainén ja mex né.

8

Santi ha mé apkur xa jarénh
Romdn 14.13-23; Wam Korit 10.14-22, 13.2;
Karatas 5.13; Wam Pétre 4.8; Wam Judw 3.18

INé mé ate ixwyr kaga ménhta kama na ka prem
maanén santi hd mé apkur xa ha ixkukja. Ta kot
paj mé ama tanhma ja jarénh to ka mé inhma.

Na na hte Kris kot pahkwy hkét xwynhjaja mémo
kard ho sénti nhipéx md méé hkwy nhipéx né hwyr
o mra. Hamri né hpar pé haxwy né kutd hkon kra
ho rér6k né hkri né€ kdm mex o mex a haré né
kdm amnhi jagrer pé amnhi to kuwy. Hamri né
kdm amnhi jagrer pa né akupym amnhim médta
jamy né ma o mra né hkwyjé ma ho wéné. Na
htem & amnhi nhipéx anhyr o pa. Ta na ka prem
kagata kama mé ate mé kép méd japroér né hkur
i ixkukja. Na ra mé ate sdnti pumunh mex. Am
mé kot thkra pix o hipéx & omunh mex jakama
na pu htem hd pama mé apkur xata hkur prém
né mamri paxamnhix ri kuku. Ja tanhma Tirtim
pé kute hkét. Ra mé pahte ja pumunh mex. Ta
nom kwa kér pu mé ja had Kris kot mé pahkwyjé
ma amnhi to jarkrar o ri papa hkét né. Né ja ha
mé kurom paxahpumunh tyx & mé kdm amnhi to
jarkrar hkét né. Kot pu mé & amnhi nhipéx anhyr
0 mé& hamaxpér o hihtyx hkét né. Kér pu mé am
mé kama paxukapri pé tanhma mé ho mex to ho
papa. N& Kris kot mé& hamaxpér o hihtyx o papa. A
mé pa hte amnhi nhipéxja na Tirtlim kdm hpram.
2 No koja méhd mémoj pumunh tyx & amnhi to
jarkrar o ri pa né dm tee ri @ amnhi jarénh anhyr
kapry. 3 No koja mé&hd ahpumunh tyx két td kdm
Tirtlim kinh nhtim amnhi td4 omu né kdm hapé né
ho hkra. Két ja na mex o mex.

4E kot paj ixpri hd mé ama tanhma sénti hd mé
apkur xata jarénh to ka mé inhma. Na Mépahpamja

pixii. Axtem ho hkét. Nom mé kot sénti nhipéxta
dm mé Kot thkra o hipéx jakama htir két. Ra mé
pahte ja jarénh mar tyx né omunh mex. 5 Na htem
ohtd né ri santi kép Mépahpdm & hkamnhix o pa.
Kaxkwa kama mémo kard nhipéxja né pika kama
mémo kard nhipéxja nhiim htem kép Mépahpam a
harénh ho pa. Nom ja kot anh{r két. ¢ M&pahpamja
dm pixi ho pixi mex. Mé panhd Tirtlimja. Tdm na
pre mémoj piitad ho kator pa. Jakama na pu htem
kapér kot pix md amnhi nhipéx o ri papa.

Né& mé panhd Pahihti haxwyja pixii. Pahihti
Jejus Krisja. Na pre Tirtlim nhihk6é hd mémoj piita
ho kator pa. Na pu htem ja hd omunh xa hkot ri
pamex né ri papa. Ra mé pahte ja jarénh mar tyx
né omunh mex. Jakama na pu htem paxamnhix ri
mémoj piitd hkur o papa. Tirtiim kot mémoj piitd
ho kator par kénd. 7 Td no @m ham mé kot Kris kot
amnhi xunhwyr xwynhjaja na htem mé pahkinha
kdm sdnti hd mé& apkur xa hkur puma né. Ham
mé kot sdnti kaga né amnhi kaxyw Kris kot amnhi
xunhwyr jakama korma Tirtlim kot amnhi nhipéx
tohtuj ané. Jakama na htem tee ri sdnti hd mé
apkur xaja pumu né hamaxpér o:

—Na kot paj ja kur két né. Kot paj ané nhiim apu
Tirtlimja pé ja omnuj né. Ané.

8 Nom na két hte Tirtlim mé& paxapkur xa hd mé
pahpumunh két mé pahte amnhi to mex xwynh a
meé pajarénh két né. Kot puj mé mémoj ku ry mémoj
kur két né nhiim ja hd mé pahpumunh kot tanhma
mé pamex d pajarénh to hkét né. Jakama na pu
htem mamri paxamnhix ri mémoj td mé apkur xa
hkur o papa né tanhma amnhi to hkétné. -10Nom

kwa mé okora. Kérka mé sdntima amnhijarénhxa
hé ixkre hwyr agjéx né kama axapkur hkét né. Kot
kaj mé atd & amnhinhipéx ané nhtim mého korma
kot Kris kot amnhi xam tohtuj anh§r xwynhja ja ha
mé apumu né tee ri hamaxpér. Axahpumunh tyx a
ate amnhi jarénh ta sdnti nhorkw¥{ kama axapkur o
nhy nhiim ja hd apumu né tanhma amnhi nhipéx
to wehe? Koja ja kép omnuj td apyra né té né axa
né mé kutd apku. Hamri né apkur pa né tee ri
amnhi kukama hamaxpér o:

—Héxta waa né. Kwa mon pa axtem né ri a
mémojja kur ané? Na na pa ané né ra amnhi
tomnuj tyx né. Ané.

Hémri né hkapri né pa. 11 Ate axahpumunh tyx
d amnhi jarénh td amnhi kot atdja mex kukama
ajamaxpér két né. Kris ra myrapé htyk td nhiim a
ate sdnti hd mé&6 hkur 8 apumu né tee ri hamaxpér
0 Jejus hkoét amnhi nhipéx mex két né. 12 Korma
kot Kris kot amnhi xam tyx két ta tee ri ja hd mé
apumu né hamaxpér mex két né. Jakama ka Kris
noo md amnhi tomnuj né. 13 Ta & ixte Kris kot
ixkwyjé nhipéx anhyr pymaj koja ixtGjé ho kdm
mémoj kur pyma né. N& htyx ho Tirtlim kép omnuj
d hkamnhix. Pa ja hd omu né ijjaxwyja axte hkur
két né. Ixte mex & omunh td no am kot tee rija ha
ixpumunh né hamaxpér o:

—Kwa Tirtim kép ja mex két td nhiim Pawreja
ri kuku. Jakama kot paj ijaxwyja urak né kuku.
Omnuj taa.

Anh{r o hamaxpér pymaj kot paj urak né
mémota kur két né. Na pa hte d Kris kot ixt6jé mex
kukama ri jjamaxpér anh¥r o ixpa.

9

Pawre kot amart Tirtim kapér o mé ahkre hd
amnhijarénh
Atre 9.1-18, 20.33-35; Sikiin Korit 11.7-9
1 N€& ixte Jejus nh§ hd mé ahkre ho mé pa
xwynhjé ho jakama na pa hte Tirtlim kapér o mé
ajahkre ho riixpa. Na pa pre inhno ho mé panho
Pahihti Jejus pumu né mé amda harénh o ri mé
akot ixpa ka prem inhma né hkot amnhi xunhwy.
2 Mé hkwyjaja kot axpén ma ixpé Jejus nhj ha mé
ahkre xwynh két & ijarénh ta mé kajaja mé ate ja
hd ixpumunh mex. Ixte mé& ama mé ujarénh mexja
jarénh nhtim mé ate mar né hkot amnhixunhwyrja
kukwak ri na ka mé apé Jejus kwyy. 3 Jakama
koja mé atd ixto kapér japér kot paj & mé kdm mé
ajarénh ané. 4 Né ixte Jejus nh{ ha kapér jahkre
0 ixpa xwynh jakama kot paj inhma Kris kwyjé
kutd amari ixapkur prdm né mamri mé kuta apku.
Ja tanhma kute hkét td kot paj & amnhi nhipéx
anhyr két né. Kot paj ixapkur kaxyw né amnhi
panhd amnhire né ri kormd apku. Na pa hte &
amnhi nhipéx anhyr o ri mé& akot ixpa. > Ry kot
pa ixkwyjé pyra né inhma Kris kot ixkwyjé ho ho
ixpro hprdm né mamriho ixprd. Né wa ma kri piita
hkoét Kris kwyjé kukwak ri ixapkur o ixpa hpram
né wa mamri 8 amnhi nhipéx anhyr o ixpa. Ja mex
kéna. Na hte 8 Simaw Pétre mé€ Jejus to kot hapujaja
amnhinhipéx anhyr o pa nhiim ja tanhma kép kute
hkét. No dm mé hkinha ixprd hkét na pa hte riixpa.
6 N& ixkwyjaja na htem apkur xa hpanhd apénh
0 pa hkét né. Na htem Jejus nhy hd kapér jarénh o
ri pa nhiim hte Jejus kwyjaja mé& kdm mé& apkur xa

g0 nhiim mé& amari hkur o pa. Ta no pa na pa hte
Pandpe mé& wa d amnhi nhipéx anhjr két né. Na
pa hte wa mry ka ho ixkre nhipéx né mé kdm ho
wéné né hpadnhd amnhim awjaprd. Na pa hte wa
d amnhi pa kukwak ri ixujapror né ho ixapkur o ri
ixpa ané.

7 Mé kdm pur kdm har6j jamynh o mé pa
Xwynhjaja na htem amari hkwy jamy né ho ap-
kur o pa. Né& motre jamar o mé pa Xwynhjaja
haxwyja amarihka kago jané né ho hkom o pa. Né
poristijaja na hte mé 0 pahija mé apénh panhad mé
kam amnhirer 0 pa. Jajé piitd na htem mé apénh
panhd mé& kdm amnhirer 0 pa. Ja pyra né te ixpé
mé ama iXapénh o ixpa xwynh pyrak jakama ixte
mé ajahkreta pdnha kot ka mé& inhma inho ho apa
nhiim ja maanén mex né. 8 No dm papxipix na pa
hte ja mex & harénh két né. Tirtlim kapér a kaga
htim haxwyja kot ja mex d harénh. 9 Kama na pre
finat Mojesja Tirtlim nh§ ha harénh kot:

Koja akrit amd apénh o pa ka omu né ho mex né.
Kam 0 mex né.
Anh¥r o kot harénh. Xa na pre Tirtlimja d&m mé
pahkrit pix kukama ukapri né & harénh ané na?
Na kot anhyr két. 10 Madnén mé pahpé panhi
kaxyw na pre & ja jarénh ané. Mé& pahte mé& hpur
kam paxahkre xwynhjaja né mé pahte kama pax-
ujamynh o papa xwynhjaja. Jajé kaxyw mé pahte
pur kukwak ri amari paxapkur o ri papa kaxyw a
pre a ja jarénh an€. 11 Ta ja pyra né€ na pa hte mé
awyr m0 né mé ama Tirtlim kapér jarénh o ri mé
akot ixpa. N& mé akot ho mé ajahkre ho ri ixpa
ka htem inhma ixapénhta pdnhd amnhirer két né.
Ixkwyjaja kot Tirtlim kapér o mé ajahkre hpanha

mé ate mé& kdm amnhirer td pa inhma amnhirer két
né. Na pa pre mé ajahkreta pdnhd mémoj td mé
awyr két né. Am nham ixapénh 6ta kukwak ri na
pa hte ixapkur o riixpa.

12 Né na hte mé ixkwyjaja mé& awyr mra né
Tirtlim kapér o mé ajahkre o ri mé akot pa. Hamri
né hpdnha mé apkur xa hd mé awy ka mé kam
mé&moj g0. No két pa na pa hte mé urak né ixapkur
xa hd mé awyr két né. Kot pa apu ha mé awy ka
meé tanhma ixto akapér to né axpén ma ijarénh o:

—P&r d&m mé pahte kdm amnhirer pix kaxyw na
hte Pawre mé& pahwyr mra né mé pama Jejus Kris
kot tanhm& mé& pané amnhinhipéx to hd harénh o
pa. Pér am apkur xa pix pram xaj a kot mé pama
ujarénh anhyr o pa. Jakama kot puj mé kuma né
dm kuma.

Anh{r o axpén ma ijarénh pymaj na pa hte mé
ajahkre hpanhad mémoj td mé awyr két né. Na pa
hte @m mry ka ho ixkre nhipéx né ho wéné né ja
pix kukwak ri ixapkur o ri ixpa. Né amari ri mé
ajahkre ho ri mé akot ixpa.

13 N& Tirtiim ma amnhi jarénh xa hd ixkre
kama mé apénh xwynhjaja na htem hwyr mé mrar
Xwynhjaja mé& apénh pdnhd mé kdm amnhire. N&
mé kot mé& kdm Tirtlim ma mémoj nhor o kuhé
Xwynhjaja na htem maanén mé apénh panhd mé
kam amnhire. 14 Né Pahihti Krisja na pre ja hd mé
pakukama pahta kard kot:

—Keér ka mé kot tanhma mé ama ijarénh to ho ri
mé pa Xxwynhjé ma amnhirer o ri apa. Ané.

15 Ta no na pa hte aa mémoj ta ixahwyr két né.
Né& mé ate inhma amnhirer kaxyw pa mé ama ja
jarénh két né. Aa ixte mémoj td mé awyr két. Kot

paj apu ané né ixpijaam né. Ry kot pa apu ané né
mé akukwak ri ixapkur o ri ixpa h@mri nhiim mé
akwyjaja ja hd ixpumu né ha ijarénh o:

—TKk. Na hte amari mé pajahkre o ri pa hkét né.
Am mé& apkur xa pix prim xaj na hte 8 mé pajahkre
ho pa ané. Ané.

Jakama na pa hte mémoj td mé awyr két né.
16 [xte mé& ama mé ujarénh mexja jarénh o ri ixpa
hta na pa hte ja hd amnhi to jarkrar o riixpa hkét
né. Pahihti Jejus na pre ja had inhma kard pa hte
kam ho anhyr o ri ixpa. Kot paj kdm ho anhyr két
né ixpunuj né ri ixpa. 17 Kép 8m amnhi krd hkot
man tanhmd mé ama ixujarénh to ho mé akot ri
ixpa ronhyx pa hpdnhd ixamnhix kaxpore hd mé
awy. No dm & ixte amnhinhipéx anhyr két. Tirtlim
tdm kot inhma ja ha karo jakama na pa hte amari
ixamnhix ri mé ama kapér jarénh o mé ajahkre ho
ri mé akot ixpa n€ mémoj ta ixahwyr o riixpa hkét
né. 18 Ixte amari ri mé ama mé ujarénh mexta
jarénh o ri ixpaja na inhma hprdm. Ja na inhma
meX. Na pa hte & amnhi nhipéx anhyr o ri ixpa
nhiim ja inhm& mex pa ixkinh né ri ixpa. Jakama
na pa hte hpanha ixahwyr két né. Né& inhma mémoj
pram o riixpahkét né. 19Né nham mé kdm tanhma
ixapénh to ho ixpa hkét ta pa hte mé piitd tanhma
mé kdm amnhi nhipéx to ho ri ixpa. Pé mé kam
Jejus kapér jarénh o ri ixpa. Jakamd na mé ra
ohtd né ixujarénh ma né amnhi kaxyw Jejus kot
hamaxpér né hkot amnhi xunhwy.

Pawre kot tdm mé piitd mé hipéx o pa ha amnhi
jarénh
Wam Korit 10.33

20 N& na pa hte [jaewjé hwyr ixpa né mé kot
amnhi nhlpex kot amnhinhipéx o ri mé hkot i ixpa.
Ixte mé kurom Tirtlim kot finat Mojes ma8 mémoj
td kard hkot amnhi nhipéx o ixpa hkét td mé hkot
ri ixpa né mé urak né hkét amnhi nhipéx o ri ixpa.
Mé kot ja hd ixpumunh né ixte mé km Jejus jarénh
mar né ixpyra né amnhi kaxyw hkét hamaxpér
kaxyw.

21Ta pa hpanhad mé kép Ijaew két xwynhjé hwyr
ixpa né mé kot amnhi nhipéx kot amnhi nhipéx
o ri mé hkot ixpa. Mé€ kot ja hd ixpumunh né
ixkapér mar né ixpyra né amnhi kaxyw Jejus kot
hamaxpér kaxyw. Tirtlim mé Kris wa hamaxpér
xa hkot na pa hte ahpynhd mé kot amnhi nhipéx
Xwynhjé hwyr mra né€ & amnhi nhipéx anhyr o ri
mé hkot ixpa.

22 N€ na pa hte kormd mé kot Kris kot amnhi
xunhwyr tohtuj anhyr xwynhjé hkot ri ixpa né te
ixte ho mé urak né korma hkét amnhi xam nyw
pyrak o amnhi nhipéx o ri mé hkot ixpa. Mé& kot
ja hd ixpumunh né ixkapér mar né hkét amnhi
nhipéx mex kaxyw. A na pa hte mé piitd mé hkot
ri ixpa né mé hkot amnhi nhipéx o ri ixpa ané.
ME kot ja hd ixpumunh né inhmar né ixpyra né
Kris kot amnhi nhipéx tyx kaxyw. 23 Mé kot mé
ujarénh mex mar kaxyw na pa hte mé piitd mé
hkoét & amnhi nhipéx anhyr o ri ixpa. Tirtlim kot
meé ho hkra né mé ho mex kaxyw. Né madanén pa
kot mé ha ixto mex kaxyw.

Pawre kot htyx ri amnhi nhipéx két d kot amnhi
jarénh
Sikiin Ximotre 4.7; Epréw 12.1-3

24 Mé hprot xwynhjaja na htem hprét tyx no
nhiim méhod pixi n€ wam hkwyjé re né€ wam tén
p6j nhiim htem ja hd omu né kdm mé hkinhxa go.
Ja pyra né kér ka mé apiitd tdm amnhinhipéx mex
rdha ho ri apa ké Tirtiilm mé apumu né nhyrma ja
pédnhd mé ama mémoj mex go.

25 Né mé hprot xwynhjaja na htem mé hkinhxa
hpyr prédm xaj mé hprot xa ha arigro hwyr apkati
meé hprot o kuhé. Prot tyx pram xaj. Td mé hprot
xa ha arigrota 8 nhiim hkwyjé pé amnhi to wa né
amnhim hkinhxa py. Nom koja hkinhxaja kritpém
kdm mex ry hkét né. Koja gaa né hapéx tokyx ané.
Ta nom kot puj mé Tirtim kapér kot amnhi nhipéx
mex o ri papa. N& mé hprot xwynhjé kot hkinhxa
hpyr pram xaj apkati mé hprot o kuhéta pyra né
apkati mé hkét amnhinhipéxmex oripapa. Hamri
nhiim amnhi td mé pahpumu né nhjrma mé pama
hkinhxa mex 0 go. No dm jar hkinhxa kurom koja
aa mé pahpé hapéx két né. Koja mé pamd mex
rdhd ho raha.

26 Né na hte mé hprot xwynhjaja htyx ri tanhma
hprot to ho pa hkét né. Na htem hkwyjé pé amnhi
to wa kaxyw hprot né nhjri mé ahuk xata pix
pumunh pé hwyr hprot né mra hamri né kama
ahtwy. Né kamd ahuk pix kukama hamaxpér o
hprot tyx né mra. Ja pyra né na pa hte apkati mé
Tirtlim kot pix md amnhi nhipéx o riixpa. Nhjrma
kot inhm& mé&moj mex nhor kaxyw.

Né& mé pijapu mex Xwynhjaja na htem htyx ri
nhyhynh axpén tak két né. Na htem nhyh{nh kot
mé htak o mé rénh xa pix kama mé htak o mé rénh
kukama hamaxpér pé kama mé htak. Ja pyra né
na pa hte ixtyx ri tanhma amnhi nhipéx to ho ri

ixpa hkét né. Na pa hte Tirtim m3 ijamaxpér pé
tanhmd amnhinhipéx to rdhd ho ixpa. Kot nhjrma
inhma mémoj mex nhdr kaxyw. 27 No na pa hte
ixtyx ri amnhi jamaxpér xa hkot tanhma amnhi
nhipéx to horiixpa hkétné. Kot pa d amnhinhipéx
ané né ixte mé kam Jejus kapér jarénh o riixpa hta
dm ri ixtyx ri & amnhi nhipéx anh{r kapry nhiim
Tirtlimja tee rija hd ixpumu né inhma mé&moj mex
nhor két né.

10

Ijaew kot amnhi nhipéx

ROmdan 15.4; Epréw 3.8-11; Jutre 5

1E Kris kot ixkwyjaja. Kot paj mé& amd amnepé
ma mé ixpé [jaew hkukama mé inhigétjaja tanhma
mé harénh to ka mé inhma. Meé kot pahi finat
Mojes kot ri mé pa xwynhjaja kot paj mé ama
har€. M€ pahte mé urak né pahtyx riamnhinhipéx
pymaj kot paj mé ama tanhm& mé harénh to ka mé
inhma. Man ka mé ari mé harénh a anohtyx japér.
Na prem piitd pika pé Ejit kama pa htd kurlim
kator pa. Hamri né ma kapot & kakrd pumunh
0o hkoét pa ho pa. Pry hkét jakamd nhiim pre
Tirtlim tanhma kakrd hto nhiim ma mé hkukama
pa nhiim mé& omu né hkoét pa. Hamri né ra go
xujandr mé kot kdm: “G6 kamrék” anhjr xwynhja
wyr pdj né tee ri rér pram xaj amnhi kukama
hamaxpér. Hamri nhim Tirtim mé kdm hkot &
ho amgra nhiim mé hkoét mex pé rér pa né axte
kakra hkot pa ho pa. 2Finat Mojes kot mé o pa
jakama nhiim prem kép hkwy hd amnhi jaré né
kdm amnhi jarénh o:

—Na kot paj mé akapér ma né akot ri amnhi
nhipéx o ixpa. Ané.

Te mé pahpé Kris kwy ha amnhi jarénh kaxyw
mé kot gox kdm mé pahkrd kumrar nhtim mé pahte
Kris ma amnhi jarénhta pyrak. 3 Na prem kapot a
ri pa nhiim Tirtlim tdm kaxkwa rim mé hwyr mé
apkur xa ré nhiim mé hkawra né ho apkur o pa.
4Ta ra kor xaj hirot nhlim Tirtim tanhma mé kam
kén prékja to nhtim kurtim mé kdm go axkapinhiim
mé ho ixkd né akupym hihtyx. A Krisja mé& hkot mé
ho mé hihtyx o pa ané. Mé kot no ho omunh két ta
nhtim mé hkot mé ho mé hihtyx o pa.

5 Td no nhiim mé ohtd né Tirtim k6t amnhi
nhipéx két né. Kot m& ho mex kumréx td nhiim
mé dm amnhi t4 omu né &m omu né kapér kot
amnhi nhipéx két né. Am kapér kwym ri tanhma
amnhi tomnuj to ho pa nhiim tee ri amnhi td mé
omu né tanhma mé ho nhtim mé& hkwyja hpikaprar
pa. Hamri nhlim ari mé htir xwynhjaja kapot & mé
hagjénh pa né axte ma pa.

6 Jakama kwa kér pu mé kot & amnhi nhipéx
anhyr 8 mé harénh ma né ha pano htyxné ho papa
h@mri né ho mé& urak két né. Mé& urak né pahtyx ri
tanhmd amnhi nhipéx to ho ri papa hkét né.

7N& na pre mé& hkwyjaja sdnti kutd hkon kra ho
rorok né hkri né kdm amnhi jagrer pé amnhi to
kuwy. Tirtlim kapér a kaga htiim kot mé kot amnhi
nhipéx anhyr 8 mé harénh kot:
Na prem santi kutd apkur o hkri né kdm amnhi
jagrer o hkriné gaa né pipanh pix o pa. Jao
axpén kama hpijaam két o pa.

Anhyr jakamd kwa kér pu mé § mé kot amnhi
nhipéx anhyrja 8 pano htyx né ho mé urak hkét né.

8 Né na pre mé& hkwyjaja htyx ri mjén né hpro
kuhpa hd nhadm ri mé kamd hpijaam két o pa.
Myrapé nhiim arigro pixi hd mé& ohto rax kumréx
né axkaprd. Mé kép 23.000 né pikaprar pa. Ta a
Tirtlim kot mé panhipéx anh¥r pymaj kér pu mé ja
ha pano htyx n& ho mé urak két né. Am kwari ho
kwarl.

9 Né na pre mé hkwyjaja axtem né htyx ri
tanhma axpén ma Tirtlim jarénh to né harénh o:

—Na Tirtlimja gryk tokyx anhyr ket jakama kwa
pu mé & amnhi tomnuj anhyr o papa. Koja mé
pahpumu né tanhma mé pahto hkét né.

Anhyr t4 nhiim tee ri ja hd mé& kuma né mé
omu nhiim ja kdm mex két n€ nhiim mé hwyr kaga
xXopré nhd wenén xihtyx kwy ré nhiim mé hwyr
mra né mé hkamnhar o mé hkwyjé pa. Ta a kot
mé panhipéx anh{r pymaj kwa kér pu mé ja ha
pano htyx né mé urak né amnhi ta Tirtlim kama
pajamak o papa hkét né. Kwari ho kwari.

10 N& na pre mé hkwyjaja axtem né Tirtlim o
kapér punuj né nhiim tee ri amnhi td mé kuma
né mé hwyr kapér o wryk xwynh mé nhiim ma mé
hwyr wry né § hd mé hkwyjé nhimex. Ta & kot mé
panhipéx anh{r pymaj kwa kér pu mé ja hd pano
htyx né ho mé urak né Tirtim o pakapér punuj két
ne.

11 Na pre mé ixpé Ijaew nhigétjaja & htyx ri
amnhi nhipéx o pa ané. Tirtim kapér 4 kaga htiim
kot @ mé& kot amnhi nhipéx anhyr piitd harénh par.
MEé panho ejép kaxyw. Mé pahte kama harénh né
mé& harénh mar tyx né€ mé urak né 8 amnhi nhipéx

anhyr két kaxyw. Ra Jejus akupyn mé pahwyr
wryk xa ha arigro hkukama grére jakama kwa kér
pu mé kutép mé kurom kapér kot pix ma ri amnhi
nhipéx mex rdha ho ri papa.

Meé pahte mémoj punuj né amnhi to htyx ad mé
pamd karo

Matéwre 4.1, 6.9-13; Wam Korit 1.8; Sikiin Pétre
2.9; Jutre 24

12 T4 kér ka mé a Ijaew kot amnhi nhipéx anh{r
d mé harénhja mané  ajamaxpér anhjr két né. Ry
meé ajamaxpér o:

—Na mémoj piitd kuta ixihtyx kénd kot pa hkét
mé& urak né 8 amnhinhipéx anhyr o riixpa.

Anh¥{r o mé ajamaxpér két né. Kot kaj mé a
amnhijarénh ané né ra mé urak né tanhma amnhi
tomnuj to.

13 N& na prem kapo6t a pare ri omnuj né ri pa.
Nhiim mé&kardmnuti tanhmé meé hkrd hto nhtim mé
tanhmd amnhi tomnuj to ho pa. Ja pyra né na hte
ari mé pahte amnhitomnuj hpram xaj tanhma mé
pahkra hto ho pa. Mé pahpiitd & mé pahto anhjr
o ri mé pahkot pa. Nom nhiim Tirtim ra kot mé
pama amnhi jarénh xa hkét mé pané omunh mex
rdhd ho pa. Jakama na pu htem tanhma amnhi
tomnuj to hkukama pajamaxpér nhiim ja hd mé
pahpumu né mé pané mékardmnuti ma kapér. Né
kutd mé pahto paxihtyx né pu mé §¥ ha amnhi
tomnuj két né. Né dm kot pix ma amnhi nhipéx
mex 0 ri papa.

Meé kot santi mad mémoj nhor xwynhjé jarénh
Wam Korit 8.1-13; Karatas 4.8; Apokarip 9.20



Wam Korit 10:14 liv Wam Korit 10:19

14Jakama e Kris kot ixkwyjaja. Kér ka mé& amnhi
kaxyw sénti hkot ajamaxpér o ri apa hkét né. Né
amnhi to hwyr két né. Am kwari ho kwari.

15 E mé& axahpumunh tyx & amnhi jarénh jakama
kot paj m& ama mémoj jaré ka mé apri hd inhmar
tyx japér. 16 Na na pu htem tdha Jejus kot mé pané
htyk méa pajamaxpér kaxyw axpén wyr akupr®o.
Hamri né mémo kagd hkwy ru né Tirtim ma mex
d haré né mémoj o pahkdm pé Jejus kot mé pané
hkamro pikapir ma pajamaxpér. Né hpdnha pawti
hd py né axpén ma ho hkry né mé kot Kris pir
né 1 kamad hkamnhwyr nhiim mé pané htykja ma
pajamaxpér pé kuku. 17 Pawtita dm pixire htd pu
htem axpén md ho hkry né pahpiitd kuku. Mé
pahpé Kris kwy hd mé pahte amnhi jarénh nhiim
mé pahkwy kot ja hd mé pahpumunh kaxyw. Te
mé pahtipxi né ri mé papa pyrak né pawti pixire
htd pu mé pahpiitad kuku.

18 E kot paj hpanhd mé amd amnepé ma [jaew
kot tanhmda amnhinhipéxto jaré kamé inhma. Na
pre htem Tirtlim ma mex 8 harénh né kdm amnhi
nhor 8 kot amnhi td mé& omunh kaxyw nhiim prem
tanhmd amnhi nhipéx to. Jao kdm mé& apkur xa
hkwy g0 né kdm mex o mex i haré. Hamri né
amnhi ma mémojta kwy xa né hkur o hkri. Jao ra
Tirtlim ma mex o0 mex a haré né kam kép hkra ha
amnhi jaré.

19 Nom mé kot sdnti ma mémoj nhdr xwynhjaja
na htem kdm mémo mé apkur xa hkwy gd nom am
k&m or kapry. Tanhma kot we amnhi to né amnhi
td m& omu? Mo rit kaxyw no? Am mé thkra ho mé
kot amnhim hipéx kénd. Jakama na htem dm kdm

mé apkur xa hkwy nhor kapry. 20 Mé kot sdnti ma
mé&moj nhor Xwynhjaja na htem Tirtiim ma Or két
né. Mékardmnuti ma na htem kugo. Jakama kot kaj
meé urak né santi ma mémoj gd né apé mékardmnuti
hkwy hd amnhito amnhirit né apé hkwy hériapa.
Jakama mé ate sdnti m4 mé&moj nhorta na inhma
hprdm két kumréx. 21 Kot kaj mé panho Pahihti
Jejus kot mé pané htyk 8 mémoj kagd hkwy ho ixkd
hémri né ma mra né hpanhd santi pé mékarOmnuti
h& mémoj to ixkd. Hamri nhiim Tirtlimja tee ri ja
hd mé apumu nhiim ja kép omnuj tyx né. Ry ka
mé Pahihti Jejus kot mé pané htyk a pawti hkwy
hku né hpdnhd ma mra né santi pé mékarOmnuti
h& mémoj hku. Hamri nhiim Tirtlim kép ja omnuj
tyx né. Mé pahte 8 amnhinhipéx anhyrja na axpén
kuhpa ha. 22 Jakamd kot ka mé& & amnhi nhipéx
ané né teramé ama meékardmnuti hkinh n€ m&anén
amd Tirtlim Kinh pyrak o amnhi nhipéx. N&é te
Tirtlim kurom mé kajaja mé axahpumunh tyx pyrak
o amnhi nhipéx. Nhiim tee ri amnhi td mé apumu
né mé akama gryk tyx né. Kwa mé okora. Koja
Tirtlim akama gryk ka amex két kumréx.

Meé pama Kris kot mé pahkwyjé hkinh pé mé ho
mex ad mé pamd karo
Matéwre 20.28; ROmdn 14.1-15.7; Piripos 2.1-4
23Né na htem téha amnhi jarénh o:
—Na kot pa inhmd mémoj to anhjr prdm né
ixamnhix 8 amnhi nhipéx anhyr o ri ixpa. Ané.
Tano &m mémoj piitd mé pama mex két. Na htem
kadm mémoj to anh{r prdm xa hkét mémoj piita
tanhma ho ho ri pa né tanhma amnhi tomnuj to.
Hamri nhlim mé& hkwyjajaja hd mé& omu né mé urak

né tanhma ri amnhi tomnuj to. Jao Kris kot amnhi
xunhwyr tyx két né. 24 Jakama kwa kér pu mé
amnhi pix kukama pajamaxpér pé tanhma amnhi
nhipéx to ho papa hkét né€. Mdanén amnhi kwyjé
hkukama pajamaxpér pé tanhma mé ho mexto ho
ri papa pé tdm ri amnhi nhipéx o papa.

25 Né kot kaj mé& amnhi xapkur xa japror kaxyw
ma nhyh{m mra né mamri axamnhix ri amad meémoj
prdm xa hkot mémoj japrd. Nom kér ka mé ax-
ujaprorja kép santi xapkur xa hd mé hkukjér két
né. Am axamnhix ri mé kép mémoj japror o ri apa.
26 TIrtlim kapér a kaga htlim kot ja jarénh kot:

Pika piitd hkot mémoj piitd kép Tirtlim nhd na. Ané.
Jakamd mé& mamri axamnhix ri mémoj piitd hapro
né mémoj piitd hkur o apa.

27Ta koja mé kép Kris kwy hkét xwynhjé ho ate
kutd axapkur kaxyw amnhi wyr awy ka ama hwyr
amOr prdm né mamri ma hwyr mé. Nhiim mémoj
to amd anho ka axamnhix ri mamriaku. No riteeri
amnhi kukamd ajamaxpér né tanhma ha hkukjér
to hkét né. Ry kdm:

—Kwa xa we mryja sdnti hd mé& apkur xa na na?

Anhyr o hd mé hkukjér két n&. Am mamri
axamnhix hkur o akri. 28-29 Nom koja Kris kot mé
kot amnhi xdm tohtuj anh§r xwynhjé ho mé awyr
axa né teerija ha apumu né ama:

—Kwa sénti hd mé apkur xa na ka ri mé kuta

hkur o akri.
Anhyr o amd kapér ka ama né hkaga kuré

kumréx né hkur két né. Ama mex ta Kris kot atdja
kép omnuj jakama ka hkaga né hkur két né. No
kot ka d&m ama né ari hkur o anhyr japér. Kot ama
harénh xwynhta kép omnuj td ka ari noo ma hkur

japér. Nhiim ja hd apumu né tee ri Tirtim kapér
kukama tanhma hamaxpér to. Hamri né apyra né
kuku né gaa né tee ri amnhi kukama hamaxpér né
amnhi ma:

—Heéxta waa né. Santi nhdja mex két td pa ri
kuku. Kwa na pa pér hkurja o amnhi tomnuj né.
Héxta waa né. Ané.

Hamri né tee ri amnhi kukamd hamaxpér o
hkapri né. A kot amnhi nhipéx anh§r pymaj koja
méhd & mémo mé apkur xa né ama kapér ané
ka ama né hkaga kuré kumréx. Jao amnhi pix
kukamd ajamaxpér két né. Maanén Kris kot atd
né atdxjé mex kukamad ajamaxpér. Nom koja ama
kép sinti hd mé apkur xa hd haré ka ama né a
ajamaxpér anhyr japér né ajamaxpér o:

—Na kép omnuj td kot paj mamri kuku. Ja
inhmd mex kéna. 30Ra ixte Tirtlim md harénh né
ixamnhix hkur o inh¥yr kénd kot két & né inhma
kapér ané. Ané.

Kwa mé & ajamaxpér anhyr két. Kot kaj mé &
ajamaxpér ané hamri né Kris kot atd ry atdox mex
kukama ajamaxpér két né.

31Jakama kér ka mé tdm tanhma amnhi nhipéx
tohoriapa. Né& axapénh mex né. Kér ké mé piita ja
h& mé& apumu né mé apumunh kot amnhim Tirtim
mex d haré. 32Né kér ka mé piitd mé noo ma tam
ri amnhinhipéx o apa. [jaew noo ma né I[jaew két
xwynhjé noo ma. Né Jejus kwyjé noo ma. M€ piita
ménoo ma tdm ri amnhinhipéx rdhd horiapa. Mé
kot tee ri mémoj td mé& apumunh né hpijaam pymaj
ka mé tdm ri mé piitd mé noo ma tanhma amnhi
nhipéx mex to ho ri apa. 33 Na pa hte @ amnhi
nhipéx anhyr o ri ixpa. No na pa hte pa amnhi

pix kukamad ijamaxpér két né. Mé piitd mé mex
kukama na pa hte ijjamaxpér o ri ixpa. Pé tanhma
amnhinhipéxtohoriixpa. Mékotja hd ixpumunh
né ixpyra né Jejus ko6t amnhi xunhwyr né am kot
pix ma ri amnhi nhipéx o pa kaxyw.

11
1 Na pre hte Kris & & amnhi nhipéx ané né mé
piitd mé& mex kukama hamaxpér rdhda ho ripa. Ta
napahteuraknéaamnhinhipéxané. Jakama kwa
kér ka mé ixpyra né & amnhi nhipéx anhjr o man
riapa.

Meénijaja mé mjén a hpijaam a mé kam karo
Epes 5.22; Wam Pétre 3.1-6

2 Né na ka xep htem ari ra ixte tanhma mé
ama ixkapér toja ma ajamaxpér tyx o ri apa. Na
pa pre Kris kot mé pahtd né mé pahtdxjaja axpén
wyr pikupronh né tanhma amnhi nhipéx to hd mé
ama kard ka prem inhma né mé urak né 8 amnhi
nhipéx an&. Am hdmri na ka htem & amnhi nhipéx
anhyr o apa. Ja na inhma mex.

3 Na pa pre kri ho kamda ménijaja kot amnhi kra
hpro hd mé& ama mé haré. Ka prem inhma nhiim
mé akwyjaja kdm ja mex né nhiim mé akwyjaja
tee ri ja kukamd ajamaxpér. No mémo kaxyw
na hte ménijaja amnhi kra hpro? E Kot paj ixpri
h& mé ama ja jaré ka mé inhma. Na Tirtiim kép
Kris jamar xwynh nhiim Kris kép Tirtim ma mé
inhmyjé jamar xwynh. No mé anijaja mé& amjén
kép Kris ma mé ajamar xwynh. Na hte ménijaja
ohtd né ra mé mjén & amnhi to amnhirit kaxyw
amnhi kra hpro né ri pa. No mé inhmyjaja na pa

htem & amnhi nhipéx anhjr két né. Na pa htem
amari ixkra hkénh né ixpa. 4Jakama na pa htem
Tirtlim kapér mar xa hd ixkre hwyr axpén wyr
akupro né Tirtim nhy hd mé anijé ma kapérjarénh
0 ixkuhé. Ry Tirtim m& tanhmda mé pajarénh to.
No &m amnhi krd hpro hkét rdhd kdm mé ajahkre
ry kdm mé pajaré. Kot pa mé& amnhi krd hpro né
te mé apé ixprojaja mé apé mé ijjamar Xxwynh 8 mé
ajarénh pyrak. Jao te mé ixte mé ijamar xwynh
Kris a ixpijaam két pyrak o amnhi nhipéx. > No mé
anijaja mé ixte Kris ma mé ajamar xwynh jakama
na ka htem Tirtlim nh{ hd mé inhma kapér jarénh
ry kdm mé pajarénh kaxyw né amnhikra hpro. Mé
ixte Krisma mé ajamar xwynhjé hd apijaam kaxyw
d amnhinhipéx ané né mé amnhi kra hpro. Kot ka
mé a8 amnhinhipéx anhyr két né te mé ate mé ixta
apijaam két pyrak o amnhinhipéx nhiim mé amjén
teerijahd apumuné hpijaam né. Te ate amnhikra
hkénh né ri apa nhiim tee ri apumunh né hpijaam
pyrak. 6 Kot kaj mé amnhi krd hkénh né ri apa né
amnhi kama apijaam né ri apa. M€ anijaja na ka
htem akra hki japjé né kama amex né ri apa. No
kot ka mé amnhim akrad hkénh né apunujné amnhi
kama apijaam né ri apa. Jakama kér ka mé Tirtim
mad amnhi jarénh kaxyw né amnhi krad hpro. Nom
kot ka mé amjén & apijaam két né ri apa hpram
japér né mamri amnhim akrd hkénh né ri amnhi
kuk & apijaam két né ri apa.

7No mé inhmyjaja na pa htem amnhi kra hpro
hkét né. Te mé ixpé Tirtlim pyrak nhiim mé anijaja
te mé apé Tirtim Kkra pyrak o na pu htem axpén
nhipéx. Tirtim Krajaja na htem mémoj td Tirtim

mad kard hkét né. Ja pyra né mé anijaja na ka htem
mé& inhmyjé mad mémoj ta kard kama axihtyx o apa
hkétné. Na ka htem mé ixtd apijaam kdm mémoj ta
mé ixwy.

8 Amnepé ma Tirtlim kot mémoj to kator krax
riim na pre myja kumréx nhipéx hamri né kép dkwa
1 ho kapa né ho kdm hprd nhipéx. No na pre nija
kumréx nhipéx né dkwa i ho kdm mjén nhipéx két
né. 9 Myja md na pre hprd nhipéx. No nija ma
mjén nhipéx két né. 10 Jakama kér ka mé anijaja
amjén d apijaam a8 amnhi to amnhirit kaxyw hamri
né mé inhma Tirtiim nh{y hd tanhma akapér jarénh
to kaxyw ry kdm amnhi jarénh kaxyw hamri né
amnhi krd hpro né akuhé. Hamri nhiim Tirtlm
kapér o mé& wryk xwynhjaja ja hd mé apumu né
hkinh né tee ri m& akukama hamaxpér két né.

11-12N@é wam ni kator xwynhta na pre myja rim
kato. Ta na pa htem jardhd mé inhmyjaja hpanha
meé anijé rtiimijapoj. Tirtlim jamaxpér xa hkot. Tam
na pre & mé pahte amnhi nhipéx anhjr kaxyw a
mé& panhipéx ané. Td mé ixpé Pahihti Kris kwy ha
mé inhmyjaja n€ mé anijaja na pu htem ri ahte
papa hkét né. Na pu htem axpén kutd pama axpén
hKinh o papa né mémoj to axpén kuta panojarét o
ri papa. N€ axpén to presija ho papa. Na hte mé
anijaja mé amjén o presija ho apa. Né m€ amyjaja
na ka htem mé& aprd ho presija ho apa. Ta kér
ka mé anijaja mé& amjén a apijaam o ri hkot apa.
13 Jakama kwa mé& kot amnhi kra hproja kukama
ajamaxpér tyx né. Xa mé anho kri kama ménijaja
mé& mjén d hpijadm & amnhi to amnhirit kaxyw
amnhi krd hpro na? Koja mé ja kaxyw @ amnhi

nhipéx anhyrjapérké mé rimé anoo ma Tirtim ma
amnhi jarénh kaxyw né kupé xé hkwy ho amnhi
krd hpré né ri kdm amnhi jaré. Nom koja mé &
amnhinhipéx anhyr két nhim mémyjajateerija ha
mé omunh né ho kapér hkét japér hamri ké mé ri
amnhi krd hpro hkét né ri pa.

14 Mé& kot mé& pahte amnhi nhipéx & mé pah-
pumunh né hkinh kaxyw na pu htem tanhma
amnhi nhipéx to ho ri papa. Na htem mé pahkra
hkijarénh o: “Koja mémyjaja hkrd hkijapjé néripa
né ra kama omnajti.” Anhyr jakama na pa htem
amnhi krd hkénh né ri ixpa. 15 No mé anijaja na
htem mé ajarénh o: “Mé&nijaja na htem hkra hki
japjé né ri pa né kama muxti.” Anhyr jakama na
ka htem akra hki japjé né ri apa. Mé aki te kép mé
akra hpro xa pyrak. Na ka htem 8 amnhi nhipéx
anhyr o apa.

16 E na pa ra mé ama kri hkwy kama Kris kwy
nijaja kot mjén & hpijadm & amnhi to amnhirit
kaxyw tanhma amnhi nhipéx to hd mé haré. Ta
koja m&ho nija tee ri ja ma nhiim ja kép omnuj
japér. Nhiim amnhi jarénh o:

—Keét. Kot paj tanhma inhm& amnhi nhipéx to
hpram xa hkot tanhma ri amnhi nhipéx to ho ri
ixpa. Koja inhmjén ja ha ixpumu né hpijaam né ri
tam.

Anh¥r & amnhi jaré ka mé tee ri & kot amnhi
jarénh anhyrja 8 ama né kam:

—Kwa na 4 ri ajamaxpér anhyr két né. Na hte
Kris kwyjaja 8 hamaxpér anhyr két né. Ané.

Jejus tyk ma mé pajamaxpér pé tanhma mé
pahte amnhi to hd mé pajarénh

20 Matéwre 26.26-30; Makre 14.22-26; Rukre 22.19-

17Né na ka xep htem Tirtiim ma amnhijarénh xa
ha ixkre hwyr axpén wyr akuprd né kama amnhi
to mex két né. Na ka htem tanhma amnhi tomnuj
to pa tee ri mé ajarénh ma né ixkapri né. Né
amnhim mé amex @ m€ ajarénh két né. 18 Na ka
xep htem axpén wyr akuprd né mémoj td axpén
ma akir né axpén pé anhgra. Né ahpynhd mémoj
ma ajamaxpér jao ra mé ama axpén kinh két né.
Na pa tee ri & mé ajarénh anhyrja ma né ixkapri
htyx né. 19 Xa na hte Tirtim ahp{nhad tanhma mé
pahte amnhi anhipéx to hd mé pahpumunh kot
kdm mé pajapé hkét & amnhi jaré? Na na hte &
amnhi nhipéx anhyr két né. Kam mé pajapé ho
axpén pyrak kéna.

20 N& na hte Kris kwyjé piitd tdhd axpén wyr
akuprd né Jejus tyk ma hamaxpér kaxyw pawti
hkwy hku. Td mé kajaja na ka xep htem ja kaxyw
axpén wyr akuprd nom axtem né Jejus tyk ma
ajamaxpér pé axapkur két né. Am mé axapkur pix
kukamd ajamaxpér né axtem né axapkur riinh o
akri. 21Jao amnhi pix kukamd ajamaxpér. Mé
akwyjaja wam mrar né hpox né mé apkur xa ha
mé hkri xwynhjaja na xep htem hkwyjé rom méota
pinh pa. N& wihtija nhlim m& maanén hpenh pa né
axtem né ho axpa. Jakama nhiim mé akwyjaja kot
amnhi to hapu né hpox xwynhjaja mémojta & hprar
pa. 22 Kwa mon ka mé& ama hpram né anhorkwy
kama axapkur két né? MEé kot Tirtlim ma amnhi
jarénh xa ha ixkre kama na htem apkur riinh hkét

né. Ka mé& & amnhi nhipéx ané nhiim mé&d hkét
xXxwynhjaja amnhi to hapu né mra né€ méd ha pra né
amnhi kama hpijaam né. Kwa xa kot pa 8 mé ate
amnhinhipéx anh{r 8 mé ajarénh ma né ixkinh né
mé ate amnhi nhipéx mex & mé ajaré&? Na kot paj
d mé ajarénh anhyr két né.

23PahihtiJejus na pre jahd tanhmainhma kapér
to né inhma:

—Ker ka mé t6ha axpén wyr akuprd né axapkur
pé ixtyk ma man mé ajamaxpér pé a amnhinhipéx
ané né 8 amnhi nhipéx ané. Ané.

Jakama kot paj ixpri hd amnhi x6 ri mé ama kot
tanhmad inhma kapér tota jaré ka mé inhma. Na
Jejus korma htyk két ri Jut Kariot ra kot poristi ma
h& amnénh kaxyw nhiim kamat nhiim Jejus mé §
ha mé ahkre xwynhjé mé apkur kaxyw hkri hpa.
Hamri nhiim Jejus pawti hd py né o xa 24 né Tirtlim
ma haré né kam:

—Pa Papaj. Na dm hdmri na ka hte mé inhma mé
inhd mex o apa. Ané.

Né& hpdnha pawja o hkry pané ho mé kot § hd mé
ahkre ho mé pa xwynhjé nhipéx pa né mé kam:

—E na pa a pawti ho hkry n€ mé ama 0r ané.
Koja mé a inhipéx ané né te mée kot ixto hkry hpar
pyrak o inhipéx pa amnhi xa htyx kama ijamak
kam ty. Nom mé ané kot paj ty. Jakama e kér ka
meé ixwakre kama toha axpén wyr akupro né ixte
mé ate amnhi tomnuj pdnhd amnhirer kaxyw mé
ané ixtyk ma ajamaxpér pé akinh né pawta kur o
akri. E m& mamri axamnhix aku. Ané.

25 Hamri né hpanha kop kdm wihtita py né o xa né
mé kam:



Wam Korit 11:26 Ixiv Wam Korit 11:28

—E kop kdm wihtija te kép Tirtim kot mé ata
amnhi jarénh nyw xa jarénh pyrak. Ixtyk kukwak
ri koja mé ato hkra. Kot paj ty nhiim ixkamrd mé
ané axkapi. Jakama e. Mé kopja kama wihti ho
akOm o0 axpén nhipéx. Né ho akdm pé ixte mé ané
ixtyk ma ajamaxpér. Ané.

26 Td 4 kot amnhi jarénh anhjr jakamd na pu
htem axpén wyr akuprd né pawti hkwy hku né
mémo kagd hkwy o ixkd. Né ho pahkdm pé axpén
ma Jejus tyk jarénh o pahkri. Ta kér pu mé ari
d amnhi nhipéx anhyr o ri papa rdhd nhiim Jejus
akup{n mé pahwyr wry. 27 Jakama kot kaj mé toha
mé&mo arigro hd kot mé pané htykja ma ajamaxpér
kaxyw axpén wyr akuprd. Hamri nhlim mé anhid
mé awyr axa né nhy. Nom axtem né€ Jejus tyk ma
hamaxpér két japér. Né htyx pawti kur o nhy. Né
hkot amari mémo kagd ho hkdm o nhy. Koja & htyk
md hamaxpér két rdhd amnhi nhipéx ané né te
Jejus o kapér pyrak o amnhi nhipéx. Te ho kapér
o:

—Na Jejus amari htyk nhiim hkamré amari
hpikapir kénd. Na pre mé pané htyk két né.

Anhyr o ho kapér pyrak. 28 Jakama kwa kér ka
mé ate pawta kur kaxyw né taxy korma tanhma
ate amnhi nhipéx to ma ajamaxpér né ajamaxpér
o:

—Kwa mén pa Tirtlim kapér kot amnhi nhipéx
mex rahd ho riixpa na?

Anhjyr 0 min ajamaxpér. Hamri né ate hkot
amnhi nhipéx mex & amnhi pumu né amari
axamnhix aku. No kot ka mé& korma mémoj punuj
kaga hkét né ari ri ho anhjr o pa hdmri né kdm
ajamaxpér né hkur két né. Ry tanhman tee ri

tanhma@ ate amnhi tomnuj tota ma ajamaxpér né
akapriné. Hamri né tokyx Tirtiim ma amnhi jaré
né amnhi to mex prdm xaj amnhi to awy hamri
né ari korma axamnhix pawtita ku. 29 Koja mého
mé& akot axa né mémoj kukama hamaxpér pé htyx
pawti nhirénhta 0 py hkur o nh§. Hamri nhiim
Tirtlm tee ri ja hd omu né ha tanhma ho. 30 Na
ka mé ra axohtd né & amnhi nhipéx ané né atyx ri
mémoj kukama ajamaxpér pé pawta ku. Jejus kot
meé pané htykja ma ajamaxpér két pé atyx tanhma
ajamaxpér to pé hkwy hkur o akri. Myrapé na ka
mé ra ja hd axa né ri apa. Né mé akwyjaja ra htyk
rax né. 31 Nom kot ka mé axpén wyr akuproé hamri
né akupym tdm axpén kot ajamaxpér né axpén kot
amnhinhipéx né rikorma pawtita ku. Himri nhim
Tirtlim ja hd m& apumu né tanhma mé ato hkét né.
32 Na hte mé pahte tanhma amnhi tomnuj to ha
mé pahpumu né ha tanhma mé pahto. Mé pahte
ja hd amnhi pumunh né axte & amnhi nhipéx
anhyr két kaxyw na hte 8 mé pahpé hkrajé nhipéx
ané. Jakama kot puj mé& nhjrmd mé kép hkra
hkét xwynhjé hkot kuwyta wyr ma papa hkét né.
33 Jakama e Kris kot ixtd né ixtdxjaja. Kér ka mé
axte Pahihti Jejus tyk ma ajamaxpér kaxyw axpén
wyr akupro. Hdmri né ra axpén wyr apikupronh
pa ha axpén pumu né ri korma pawti hkwy hku
né hkur pé Jejus kot mé pané htyk ma ajamaxpér
o akri. 34 N& ka mé& atd ra amd pram japér né
anhorkwy kama apku né ri kormda mé hkot té. Jao
ra anhOhy htu né ajamakétkati né akwyjé jamar o
nhy. Ké mé hpox pa ka mé atipxi né Pahihti Jejus
tyk ma ajamaxpér pé hkur o akri. Hamri nhiim

Tirtlim ja hd mé& apumu né hkinh né tanhma mé ato
hkét né.

Na ka prem mé ate inhma kaga né ménhta kama
mémoj td ixkukjérrax né. Ta na parakagajakama
mé amd hkwy jarénh rax né. Nom kot paj piitad
harénh par két né. Kot paj &m mé ama hkwy pix
jaré. Hamri né nhjrmd ma mé awyr md né mé
apumu né kormd axte mé ama harénh jatur xam
kumaé.

12

Meé kot Tirtlim kapér o héx xwynhjé jarénh
Roman 12.6-8; Wam Korit 14.29; Wam Pétre 4.10-
11; Wam Juaw 4.1-2

1 Né kot paj hpdnhd mé ama tanhmda Tirtim
Kar® jarénh to ka mé inhma. Tanhma kot mé
pahkrd hto nhiim mé pahte ahpynha tanhma kam
amnhi nhipéx to ho papaja kot paj mé ama haré.
2 Amnepé ma kormda mé ate Kris kot amnhi xun-
hwyr két ri na ka prem sénti hkot ri amnhi nhipéx
oriapa. Kapérkeétta ka prem hkot riamnhinhipéx
rdhd ho ri apa. Te kot mé ano kupyr pyrak ka mé
kdm mex o mex a harénh o ri apa. Né kdm amnhi
jagrer pé amnhi to hwyr o ri apa. A na ka prem
amnhinhipéx anhjroriapa. 3Ta rahpanha Tirtim
kot amnhi xunhwy.

Na htem oht6 né Tirtlim nhy ha kapér jarénh o
pa hd amnhi jarénh td& no &m mé hkwyjaja ja ha
amnhi to héx. Ta kot paj ixpri hd mé& ama tanhma
mé& harénh to. Koja méhoé mé& km Tirtiim nh§ ha
kapér jarénh o pa hd amnhi jaré ha koja Jejus o
kapér punuj o pa hkét né. Koja harénh o:



Wam Korit 12:4 Ixvii ‘Wam Korit 12:7

—TJejus kép mé panhd Pahihti jakama kwa pu
mé hkot amnhi xunhwy né hkét amnhi nhipéx o
ri papa.

Anh¥r o haré. Koja m&ho 8 mé& ama kapér ané ka
mé& ama né mé kot Tirtlim nh¥ hd kapérjarénh o pa
xwynh 8 omunh kuré kumréx. No koja mé ama a
kapér anhyr két né€ ka mé ama né Tirtlim kapér o
héx o pa hd omunh kuré kumréx.

Tirtiim Kard kam mé pahte axpén to mex pram a
harénh
Roman 12.6; Epes 4.7; Wam Pétre 4.10

4 Né& ahpynhad kot tanhmd mé panhipéx to
Xwynhja dm pixii. Kép Tirtim Kard. Na hte mé
pahkard ma agjé né ahpjynhd tanhma mé pahte
axpén to mex kaxyw tanhmd mé panhipéx to.
Kot tanhmd mé panhipéx to xaja oht66. Mé
pahte ahpynhd ri tanhma k@m amnhi nhipéx to
né tanhma axpén to mex to ho ri papa kaxyw na.
Tirtlim Kard na hte ja kaxyw tanhm& mé& pahkra
hto.

> N& mé pahte kdm tanhma amnhi nhipéx to ho
papa xwynhja haxwyja 8m pixii. Kép Pahihti Jejus.
Tanapuhtem ahpynhd kdm tanhma amnhinhipéx
to ho ri papa.

6 N&é kot mé pahto ajuta nhiim mé pahte ahpjynha
tanhma axpén to mex to ho papa xwynhja haxwyja
dm pyxil. Kép Tirtim. Na pu htem ahpynha
tanhma hkot axpén xunhwyr tyx to kaxyw tanhma
axpén to mex to ho papa.

7 Né Kardja na hte ahpynhd tanhma axpén
kaxyw mé panhipéx to pu mé axpén to ajuta mex
oripapa.



Wam Korit 12:8 Ixviii Wam Korit 12:12

8 Jakama na pu hte mé pahkwyjaja Tirtlim Kard
nhy hd ma mé pahkwyjé ma Tirtim kapér
jarénh o ri mé hkot papa.

N& mé pahkwyjajama § ha paxahpumunh mex pé
ma ri kapér o mé ahkre ho mé hkot papa.

9 Né mé pahkwyjaja Kard nhy ha Tirtiim kot
tanhma mé pahto ajuta hto kaxyw hkot paja-
maxpér tyx né.

N& mé pahkwyjaja akupym mé a xwynhjé ho mex
0 papa nhiim mé akupym mex né pa.

10 N& mé pahkwyjaja aa mé& kot mé&moj pumunh
két kwy ho anhyr o ri mé hkét papa.

Né mé pahkwyjaja Tirtlim kapér mar tyx né o ri
meé kam harénh o mé hkét ri papa.

Né& mé pahkwyjaja Tirtlim Kard nhy hd tanhma
meé kot amnhinhipéx to hd mé omunh o papa.
Ry pahpri hd mékardmnuti nh§y hd mé kot
amnhi nhipéx & mé omunh o papa.

N& mé pahkwyjaja nhdm mé kapé&r mar két td ra
mé kapér o pakapér.

Né& mé pahkwyjaja mé kapér o pakapérja ma né
mé kot mar két xwynhjé ma haré. Korma aa
pahte mar két ta ra pahpri hd mar mex né mé

_ ka@m haré.

11 Anahte Tirttim Karo kdm hprdm xa hkoét tanhma
mé panhipéx to pu mé ahpynhd § ha & axpén
nhipéx anhyr o ri axpén kot papa.

Te mé pahpé Kris nhi pyrak @ mé pajarénh
Roman12.3-8; Epes 1.22-23,4.11-16,; Korosé 3.15
12E pa hpdnhd mé ama mé panhi kama tanhma
mémoj jarénh to ka mé inhma né hd anohtyx né.
MEé panhija dm pixi htd no dm kama mémoj xoht060.

Kama mé pahte né kama mé pahpa né kama mé
pajakwa. N& mé& panhinhu né mé pano. A mé
panhi kamd mémoj xohtd kot anhyr. Ja pyra né
Kris nhija dm pixi htd te mé pahpé 1 kama mémoj
xohtota pyrak. Mé& pahkwyjaja te mé pahpé hte
pyrak. Né mé pahkwyjaja te mé pahpé thkra pyrak.
N& mé pahkwyjaja te mé pahpé no pyrak.

13 Mé pahpé Kris kwyjaja axpén kaxyw mé pax-
oht66. ME ixpé Ijaewjaja né mé apé Ijaew két
Xwynhjaja. Né& amari ri mé kdm mé axapénh o mé
apa Xxwynhjaja n€ amnhi ma ri mé axapénh o mé
apa xwynhjaja. A ahpynha mé paxohto kot anhyjr ta
nhiim Tirtlim Kard te mé pahpé Kris nhi pixi pyrak
o mé panhipéx. Nhiim Krisja mé& pahpiitd mé pama
Kard gdo nhiim mé pahkard mé agjé. Pixi htd mé
pahpiitd mé pahkard ma agjé.

14 N& mé panhija pixi td kamad tanhmad mé
pakute xaja oht00. Ta Kris nhija te kot mé panhija
pyrak. Urak né kama mé paxoht00. Jakama na
pu htem ahpynhd tanhma kdm amnhi nhipéx to
ho ri papa. Kard kot tanhma amnhi kaxyw mé
panhipéx to xa hkot.

15 Né kop am mé pahparja kapér ronhyx tee ri
mé panhihkra pumu né amnhi ma:

—Heéxta waa né. Kép dm ixpé mé thkra ronhyx pa
inhmex né ijarir. No dm ixpé mé€ hpar pix jakama
pér am mé hkinha ixpé mé hkwy hkét am ixpé mé
hatur xa pix na pa.

Anh¥r 0 amnhi jarénh japér. Nom ja kot anhyr
két. Axtem nh{hym kot mé pahto pa kaxyw na
mé pahparja. Né axtem mémoj td meé paxapénh ry
mémoj jamynh kaxyw na mé& panhihkraja. Na pu

htem hamé wa ho presija rdha ho papa. Ja pyra
né kot puj mé pahkwyjé ho mé parom Tirtlim Kard
nhy hd mémoj ta apenh tyx a omu né hkinhd mé
pahte amnhi to waré hkét & amnhi jarénh o papa
hkét né.

16 N& mé pajamakja kapér ronh{x kapér o:

—Heéxta waa né. Kép apu ixpé mé no ronhyx
pa inhmex né ijarir. No dm ixpé mé umar xa pix
jakama pér am ixte ho waré hkét kumréx.

Anh¥r 0 amnhi jarénh japér. Nom ja kot anhyr
két. Hamé wa mex kénd. Axtem ho mé paxumar
kaxyw na mé pajamakja. N& axtem ho mé parit
kaxyw na mé panoja. 17 Kép am mé pano pix
ronh¥{x pumé parit pix né paxumar két né ri papa.
Ry kép @m pajamak pix ronhyx pu mé paxumar pix
né parit két né mé paxupar két né ri papa. 18 Mé
panhija pixi htd kama hikukréx xoht66. Na pre
Tirttim amnhi krd hkot kama mémoj piitd hipéx né
hanhd. 19 Kép dm mé panhija kama 8m mémoj pixi
ronhyx pu mé pamex két né papa. 20Ta no dm kot
anhyr két. Mé panhija dm pixi htd kama hikukréx
xoht00. 21 Jakama na hte mé& panoja amnhiné mé
panhihkra ma kam:

—Tk kwa ma té. Ixte ato presijare ha.

Anh¥r o kdm kapér két né. Ry mé pahkrdja
amnhi né mé pahpar ma kam:

—Tk kwa ma té. Na pa ato presija hkét né.

Anhyr o kdm kapér két né. Ja pyra né kot puj
meé nhyri Kris kot panhid pumu né pamex o pahte
hakrenh & amnhi jarénh két né. 22 Né mé panhi
kama mémoj kwy te hirerek pyrak td no pu mé ari
pama hapé né. Ja pyra né kér pu mé korma mé kot
Kris kot amnhi xunhwyr tohtuj anhyr xwynhjaja

pu mé pama mé hkinh kdm tanhma mé kuta pano-
jarét to ho ri papa.

2324 Né na pu htem mé panhi kamda mé
pakukréx kwy had pahpijadm né& hpro né ri ho
papa. Né hkwy ha pahpijaam két né hpro hkét
né ho ri papa. N& hkwy mé pahpé omnajti hta
pu mé& ho mex né ri ho papa. Tirtiim kot & mé
panhipéx anhyr jakama na pu htem mé pakama
mé pakukréx kwy mé pahpé omnajti htd pu mé
ho mex né ri ho papa. Ja pyra né kér pu mé Tirtim
kot mé pahto né mé pahtdx piitd ho mex o ri papa.
N& tdm mé hipéx. Mé& pahkwyjaja muxre né mé
pahkwyjaja omnajti htdd. Tanhma mé kute hta pu
meé kép mé Jejus kot mé pahtd né mé pahtdx & mé
ho mex o ri apa.

25 Né na hte mé panhi kama mé pahpar né€ mé
panhihkra né piitd axpén kot apénh mex o pa. No
na hte mé pahparja nhyhym ma mra nhiim ihgja
hkwym nh$h§m ma mrar két né. Na hte wa axpén
kot apénh mex o pa. Ja pyra né kér pu mé pahpé
Tirtlim krajaja axpén kot amnhi nhipéx radha ho ri
papa. Né axpén to mex rdhd ho ri papa. No ri
axpén kwym ritanhma amnhinhipéx to ho ripapa
hkét né.

26 Na pu htem t6ha nhjhynh panhi kama paxa
né ri papa. Pahkrd tatdk ry pakatut gék. Jao te
mé panhi piitd kama mé paxa pyrak. Né nh{h{nh
akupym pamex né te panhi piitd hkot akupym
pamex pyrak. Ja pyra né koja Kris kot panhid
nhyhynh a né ri pa. Ry tanhma amnhi to né ra
hkapriné ri pa pumé ja hd omu né § ha pahkapri
né papa. No koja mémoj t hkinh né pa pumé ja ha
omu né § ha pahkinh né papa.

Te mé pahpé Kris nhi pixi pyrak @ mé pa jarénh

27 Né mé pahpé Kris kwyjaja te mé pahpé Kris
nhi pixi pyrak. Ahpynhd mé pahte tanhma amnhi
nhipéx to ho papa htd mé pahpé Kris kwy jakama
te mé pahpé 1 pixi pyrak.

28 Né mé pahte Kris kot tanhmda pahkwyjé ho
ajuta hto ho papa kaxyw na pre Kris ahpynha
tanhma mé paxunhwyr to.

Mé pahkwyjaja mé& pahte § hd nhdm mé kam

kapér jarénh o papa kaxyw mé paxunhwy.

N€é mé pahkwyjaja mé pahte § ha tanhma kapér

jarénh to ho ri papa kaxyw mé paxunhwy.

Né mé pahkwyjaja Tirtiim kapér jarénh o mé

ahkre ho ri mé papa kaxyw mé paxunhwy.

Né& mé pahkwyjaja mé pahte aa mé& kot mémoj

pumunh két kwy ho anhyr o ri papa kaxyw
mé pa xunhwy.

Né& mé pahkwyjaja akupym mé a xwynhjé ho mex

0 mé papa kaxyw mé pa xunhwy.

Né& mé pahkwyjaja mé& kapér o mé hihtyx o mé

papa kaxyw mé pa xunhwy.

Né mé pahkwyjajamé pahte tanhma mé ho ajuta

ho ho ri papa kaxyw mé pa xunhwy.

Né mé pahkwyjaja nhdm mé kapér 6 ho mé

pakapér o mé papa kaxyw mé pa xunhwy.
A na pre ahpynhad mé pahpé hkwyjé piitd mé pax-
unhwyr an€. 29 No na pu htem pahpiita axpén kot
Tirttim kap&r o mé ahkre ho ri papa hkét né.
Né mé pahpiitd §¥ hd tanhma pakapér to ho ri papa
hkét né.
N& mé pahpiitd kapér jarénh o ri papa hkét né.
N& mé pahpiitd aa mé& kot mémoj pumunh két kwy
ho anhyr o ri papa hkét né.

30N€ mé pahpiitd akupym mé a xwynhjé ho mex o
ri papa hkét né.

Né& mé pahpiitd mé kapér 6 ho ri pakapér o ri papa
hkét né.

Né& mé pahpiitd ri mé kapérja ma né pakapér kdm
pahkwyjé ma harénh o ri papa hkét né.

Na pu htem ahpynhd tanhmd@ Kris kot mé

pahkwyjé ho ajuta hto ho ri papa. 31 Ta kér pu

mé pahpiitd pama axpén kinh pé tanhma axpén

to mex to ho ri papa. Ja na mex o kot mémoj piita

hakrenh par. E kot paj ixpri hd tanhma mé ama

jajarénh to ka mé inhma.

13

Meé pahte axpén kamda paxukapri ho papa ha mé
pamd karo
Juadw 13.31-35; Karatas 5.13-15; Korosé 3.12-14
1Kot pa ma mé piitd ahpynhd mé kapér kdm mé
kdm Tirtm kap@r jarénh o ri ixpa japér. Am mé
piitd mé kapér o ixkapér mex o mé kdm harénh o
riixpa japér. N€ Tirtlim kapér o mé wryk xwynhjé
kapér o mé ahkre ho riixkwyjeé hkot ixpa japér. Ta
inhma mé hkinh két kdm ixte mé ahkre ho ri ixpa
ronh{x mé& inhma né dm inhma. Nhiim ixkapérja
te ixte rat tatak pyrak o pa tee ri Tirttim kapér o mé
ahkre kapry ho ri mé hkoét ixpa nhiim Tirtlim tee ri
inhmda mé hkinh két  ixpumu né inhma:
—Na amd mé hkinh két jakamd na ka tee ri
ixkapér o mé& ahkre kapry. Ané.
2 Ry kot paj Tirtlim xahpumunh tyx o mé kam
kapér pimxur kwy jarénh o riixpa japér. Ry Tirtim
mé kurom inhma mémoj to amnhirit pa omu né

mé& kdm harénh o ri ixpa japér. Ry pa Tirtim
kot amnhi nhipéx piitd omunh par japér. Ry ixte
amnhi kaxyw hkot jjamaxpér tyx kot § ha kén kra
hprék 0 ma ixkapér nhiim kot inhmar né inhmar
xa hkot nhadm pikaménh japér. Ta inhma ixkwyjé
hkinh két kdm & amnhinhipéx ané nhtim Tirtlim tee
rija hd ixpumu né inhma:

—Na ama mé hkinh két jakama te axahpumunh
tyx két kumréx pyrak. Na ka tee ri & mé kdm
ixkapér jarénh anhyr o ri apa kapry. Ané.

3 Ry pa mé& kép amrakati xwynhjé ma ixkukréx
nhor par japér. Ry Kris 8 mé kdm amnhi gronh kot
mé kdm xa nhiim mé& ha ixpir japér. T4 inhma mé
hkinh kétkdm & amnhinhipéx ané nhtim Tirtlim tee
rija hd ixpumu né inhma:

—Na & ate mé kdm amnhi nhipéx anh{r o ri apa
htd ama mé hkinh két jakama na ka tee ri @ mé kam
amnhi nhipéx anhyr kapry. Ané.

4 Kot puj mé pamd axpén kinh ha kot puj mé
kritpém meé piitd mé kam pahpri ho papa.

Jao axpén kdm pagryk tokyx anhyr két né.

Né& pama axpén to mex pix pram.

Né& mémoj ta axpén kama pagryk kuré kumréx két
né.

N& mé&moj td amnhi to jarkrar o ri papa hkét né.

Kot puj mé pama axpén kinh ha kot pujmé d amnhi

nhipéx anhyr o ri papa hkét né.

> Né kot puj mé axpén kama paxukapri ho papa
ha kot puj mé tdm axpén nhipéx rdha ho papa. Jao
amnhi pix kukama pajamaxpér o ri papa hkét né.
N& mé pagryk tokyx anhyr két né. Ry axpén kdm
pagryk tokyx anhjr hkét né. Ry koja mé&ho tanhma
mé panhipéx kati hto pu mé d8m amnhi td omu né



Wam Korit 13:6 Ixxv ‘Wam Korit 13:8

axte kot tanhma mé panhipéx tota ma pajamaxpér
két né.

6 N& kot puj mé& pama axpén Kinh o papa ha kot
puj mé tee ri méhd kot tanhma amnhi tomnuj to
h& omu né pahkapri né. Ry tanhma kot amnhi to
mex to hd omu né pahkinh né.

7Né kot puj mé& pama axpén Kinh o papa ha kot
puj mé ari Tirtim kot mé pahto mex par jatur
Xa ménh xa ha arigro jamar rahd ho ri papa. Né&
mé kot Kris & tanhma mé pahto htd pu mé tee ri
amnhi kukama tanhma pajamaxpér to hkét né.
Am m& kutd amnhi to htyx né m& kim pakuhé né
arf amnhi kaxyw Tirtlim ma pajamaxpér tyx raha
ne,

8 Né kot puj mé& pama axpén kinh o papa hamriné
aa mé pahte 8 amnhi nhipéx anhjrja ma panhtirer
kétné. Né arimé pama axpén kinhrdhd ho papaho
papa. Jar pika ja kama mé pahte Tirtlim nh§ hd mé
kam kapér jarénh o ri papa hta kot puj mé nhyjrma
ma 0 kri hwyr api hdmri né kuri axte 8 kdm amnhi
nhipéx anhyr két né. Mo kaxyw kot puj mé axte ri
mé&ho ma kapér jaré? Kot puj mé o kri hwyr api né
ra mé pahpiitd paxahpumunh o axpén pyrak.

Né na pu htem to6ha mé kapér & ho pakapér o
ri papa. Nom kot puj mé& nhjrma Tirtlim nhoé kri
hwyr api hdmri n€ kuri axte nhdm ri mé kapér o
pakapér két né.

Né na pu htem jar mé pahkwyjaja mé
paxahpumunh mex kot Tirtlim kapér jarénh o ri
papa. Ta kot puj mé& nhjrma 6 kri hwyr api hamri
né axte & amnhi nhipéx anhjr két né&. Am mé
pama axpén Kinh pixja kot puj mé ari 6 kri kama
mé pama axpén kinh tim rdhd papa ho papa.

9Jar mé pahpiitd mé paxahpumunh tohtuj anhjr o
pakapér jakama na pu htem korma Tirtiim kapér
jarénh tohtuj anhyr o ri papa. 10 Ta kot puj mé
nhyrma 0 kri hwyr api né€ kuri paxahpumunh jatur
Xam ménh pa. Jakama nhiim jar mé& paxahpumunh
tohtuj anhjr xwynhta mé pahpé hapéx.

11 E pa mé ama ja ha ejép jaré ka mé inhma.
Na amnepé ma ixprire ri na pa pre ixtyx ri
meéhprijé kot amnhi nhipéx o amnhi nhipéx né mé
hamaxpér o ijjamaxpér. Né& mé kapér mex két o
ixkapér oriixpa. Ta ra ixaptar hdmri né mé aptarjé
jamaxpér o jjamaxpér o ri ixpa. Te ra mé pahte
kaxkwa kama mé paxahpumunh jatur Xxam ménh
parta pyrak mé aptarjé jamaxpér o ijjamaxpér o ri
ixpa.

12 JTa pyra né na pu htem kormd Tirtim kot
amnhi nhipéx & omunh tohtuj anhyr. Te mé
pahte amnhi pumunh xa pynajre kama pahpriha
amnhi pumunh mex kééta pyrak. Nom kot puj
mé& nh{rmd 6 kri hwyr api hdmri né pahpri ha
paxahpumunh jatur xam kumé. Te Tirtlim kot hpri
ha tanhma mé pakute hd mé pahpumunh parja
pyrak.

I3E arimé pahte Tirttim kot amnhinhipéx o papa
Xaja na axkrunépxi. Mé pahte hkét amnhi nhipéx
0 papa raha ho papa kaxyw. Wamta na ja: Kér pu
mé ari amnhi kaxyw Tirtlim m& pajamaxpér mex
rdhd ho ri papa. Né hkot ja: Kér pu mé ari Tirtim
kot mé pahto mex par jatur xa ménh xa ha arigro
jamdr rdhd ho papa. Né& hkot ja: Kér pu mé ari
pama axpén Kinh pé tanhma axpén to mex to raha
ho papa. Ja na mex o kot wamta wa hakrenh. E

kér pu mé 8 amnhi nhipéx anhyr rdha ho ri papa.

14

Tirtlim Kard kot mé pahto mé paxihtyx a harénh
Wam Korit 12.7-11, 12.27-31

1 E kér ka mé ari ama axpén Kinh pé axpén to
mex rahd ho ri apa né aa jam anhtirer né ho aja-
makeétkati hkét né. N& amnhi to Tirtlim Kard mén
amnhi to awy ké mé ama tanhma mé ajamaxpér
to ka mé ahpynha tanhma axpén to mex to ho ri
axpén kot apa. N& kér ka mé 4 ajamaxpér ané né
ajamaxpér o:

—Inhm& mé hkinh o ri ixpa hpram tyx. N&
Tirtlim Kard kot tanhmad ixto nhiim ixte ahpynha
tanhmd mé ho ajuta hto ho ixpaja pa maanén
inhma ho anhyr prdm. Né kot tanhma ijakwa hto
nhiim ixte ahpynhd mé kapér 6 ho ixkapérja pa
maanén inhmd ho anhyr hprdm. No két ixte Tirtim
nhy hd mé kdm kapér jarénhja na inhma ho anhyr
pram tyx kumréx. Ané.

2-4 Mé pakama mé kapér 0 ho Tirtlim ma kapér
Xwynhjaja na htem Tirtiim Kardé nhy ha am kuma
pix ma kapér Ota 0 kdm kapér nhiim tapxipix mé
kuma. No mé papajaja na pu htem tee ri mar
o pahkri nom mar két né. Am kapér xwynhta
pix koja mé pakurom amnhi ma. Nom koja mé
pakapér kdm Tirtim ma amnhi jaré pu mé mar
mex né. Nhiim mé pakapér kdm Tirtim nhy hd mé
pama kapér jaré pu mé pahpri ha kuma. Jao mé
pama kapér kot amnhi nhipéx pram né. N& mémoj
td pahkapri né ri papa htd mé& kuma né amnhi
kaxwynh kdm amnhi to paxihtyx.

> Mé apiitd mé ate nham mé kapér 6 ho Tirtlim
ma amnhijarénhjana mex. Nom mé ate mé akapér
o0 mé akwyjé ma Tirtlim kapér jarénh o ri mé apaja
na mex o wamta jakre. Kot ka mé& nhdm mé kapér
0 ho Tirtilm ma amnhi jaré nhiim mé akwyjaja mé
amar két jakama ka mé a akapér anhyrja o Kris kot
mé ho mé& hamaxp@r o hihtyx két n&. Am kapxipix
amnhi ma. Ry koja kapér 6ja mar mex Xxwynhjé
ho amar japér né€ mé akapér kdm akwyjé ma haré.
Ha koja ja mex né. Nom kot kaj mé& apiitd ma mé
kapér kdm mé kam Tirtim kapér jarénh o ri apa
nhiim mé piitd hpri hd amar mex né. N& amar
xa hkot Tirtim kapér kot amnhi nhipéx mex né.
6 Jakama e Kris kot ixtd né ixtdxjaja. Kot paj apu
nh{rma ma mé awyr mo hdmri né nhdm mé kapér
0 ho mé& ama ixkapér japér ka mé inhmar két né.
Nom kot paj mé akapér o mé ama ixkapér ka mé
apiitd apri hd inhmar mex né. Pa Tirtim nhy ha
mé& ama mémoj jaré ry tanhma kot amnhi nhipéx
toja pa mé& ama haré. Ry Kard nh§ hd mé ama
mé&moj jarénh o 8 mé ama Tirtim kapér jarénh ané
ka mé apri hd inhmar mex né. 7 Nom mé kapér 6
ho mé kapér o mé akdt ri mé pa xwynhjaja te mé&ho
kot htyx ri wiordwti kakrénh xwynh pyrak. Koja
htyx ri hkakrénh o xa nhlim mé tee ri kot grer mar
mad. Ry nhiim mé&ho htyx ri pifti kakor o xa nhiim
meé tee ri mémo mé grer mar ma.

8 Poristijaja na htem amari ri tanhma amnhi
nhipéx to ho pa nhtim mé hkrahtlimja mé kam pifti
kakd nhiim mé& kuma né mé pijapu ma hamaxpér
kuré kumréx né hwyr hprot. Nom koja kawax pé
hkako ry htyx ri tanhma hkakoér to nhtim mé kuma

né dm kuma. 9]Ja pyra né kot kaj mé kapér 6 ho
akwyjé ma akapér nhiim mé& ama né d8m mé ama.
Ka te am mé kdm ajakwa momok pyrak o axdm o
amnhi nhipéx.

10 N& ahpynhd mé pakapér xoht66. Na htem
ahpynhd mé kapér o amnhi kwyjé ma kapér né
axpén mar mex né. 11 Nom koja mé&hd nh{h{nh
pika ho riim ixwyr mé né mé kapér o inhma kapér
pamar két né. Né amnhi xwar kutd ixkapér o kdm
ixkapér nhiim ixpyra né inhmar két né. 12Jakama
kot kaj mé& amd Tirtim Kard xihtyx xa ho ama
tanhma kdm amnhi nhipéx to ho apa hprdm ha kot
kaj mé& amnhi to awy né& kam:

—Kwa amnhi kot jjamaxpér o axihtyx Tirtlm.
Pa anh¥ ha ixkapér o ma Kris kot ixkwyjé ho mé
hamaxpér o ixihtyx o ri mé hkoét ixpa. Ké mé
akapér ma né Kris kot amnhi xunhwyr tyx né. Né
hkot amnhi nhipéx mex o ri pa. Ané.

13 N€& kér ka mé nhadm mé kapér 6 ho Tirtlim ma
amnhi jarénh xwynhjaja amnhi to Tirtim Kard wy
né kam:

—Ixte mé kapér 0 ho ixkapér ta ixte amnhi mar
két. Jakama kwa tanhma ixto ijjamaxpér mex to pa
amnhi mar mex né ixkapér kdm ixpri ha Kris kot
ixkwyjé mad ja jaré ké mé inhmar tyx né. Ané.

14 Nom kot paj nham mé kapér 6 ho Tirtiim ma
mex d harénh td amnhi mar két né. Te ixpimtir
kam ixkard pix kapér pyrak. No kot paj pam amnhi
krd hkot ixkapér o kdm mex d haré hamri né ra
amnhi mar mexné. 15Najanainhmd mex jakama
kot paj nhdm mé kapér 6 ho Tirtlim ma mex 4 haré
né kdm gre. Né maadnén ijjamaxpér xa hkot ixkapér
0 madanén kdm mex & haré né kdm gre. Na ja na

inhma mex. 16 Nom kot puj m& ma mé kot Tirtim
kapér mar xa ha ixkre hwyr mra né kama Tirtim
md mex 8 haré. T4 pa nhdm mé kapér 0 ho kdm
ixkapér japér. Ka mé ate inhmar o akri xwynhjaja
tee ri inhma. Jakama tee ri inhma né ixkoét Tirtlim
ma akapér két né. Ry kam:

—Na @m hdmri na 8 amex a ajarénh ané Tirtim.

Anhyr o0 kdm akapér két né. Mé ate inhmaare
ha kot ka mé& d kdm akapér ané. Jakama kot paj
ri mé akama mé kapér 0 ho ixkapér két né. Am
mé akapér pix o mé anom Tirtlim ma mex & haré.
17 Kot paj mé kapér 6 ho Tirtilm ma mex o mex &
harénh mex td ka m& mémo mé kapérjaaprihd mar
két jakama inhmar pé Tirtlim kot amnhi xunhwyr
tyx két né.

18 Na pa hte tdha mé& arom nham mé kapér 6 ho
Tirtlm mad amnhi jaré. Nom nhyri ahte nhj né a
kdm amnhi jarénh an&. Am hamri na pre Tirtlim ja
kaxyw tanhma ixto pa hte 8 amnhinhipéx anhyr o
riixpa.

19Ta na pu htem Tirtlim ma mex o mex d harénh
kaxyw né ma mé kot kdm amnhi jarénh xa ha
ixkreta wyr axpén wyr mra pa mé pikupronh
Xxwynhjé kapér o mé kdm ixkapér. Nom kot paj
nham mé kapér 6 ho mé kadm ixkapér ry rax
kumréx td no nhiim mé inhmar két né. Nom
kot paj mé kapér o dm ixkapé&r krédnre htd no
nhiim mé inhmar mex kuré kumréx. Ja na inhma
mex. 20 Kwa mé ixkapér ma né mar tyx né. Né
méhprirejé jamaxpér o ajamaxpér két né. Am Kris
kot mé aptar timjé jamaxpér o méan két mé aja-
maxpér o ri apa. Am mémoj pixire hkot kot Kkaj

mé dm hamri te mé&hprijé jamaxpér pyrak o aja-
maxpér. Méhprijaja na htem mémoj punuj kukama
hamaxpér két né. Na htem am htyx pa. Ta kér ka
meé urak né mémoj punuj kukama ajamaxpér o ri
apa hkét né.

21 Amnepém na pre Tirtim tanhma [jaewjé ma
kapér to. M& kapér o mé kdm kapér td no nhiim mé
kuma né dm kuma. Jakama nhiim tee ri ja hd mé

omu né amnhi td tanhmé& mé harénh to. Tanhma
mé harénh toja Tirtim kapér d kaga htiim kama na.

Kot mé harénh kot:

E kot paj ma mé& hwyr axtem pika ho riim poristi
hkwy ré ké mé ma mé hwyr mra né mé
uné. Hamri né amnhi kapé&r o mé& kdm kapér
nhiim mé tee ri mé& kuma no dm hkot mémoj
pumunh két né.

Koja mé & mé hipéx anhyr td& nhiim mé ari
kdm ixkapér mar né amnhi kaxyw ixkot
hamaxpér pram két né. Ané.

Tirtlim kapér & kaga htim kot & mé harénh kot

anhyr. 22 Jakama kot kaj mé Tirtlim mad amnhi

jarénh xa hd ixkre hwyr akuprd né mé kapér 0

ho Tirtlim m& amnhi jarénh japér. Nhiim Kris kot

amnhi xunhwyr két xwynhjaja mé akot agjé né
hkri né tee ri mé akapér ma né Kris kot amnhi
xunhwyr két né. Tanhma kot m& amnhi to né
hkét amnhi xunhwy? Mé kot akapérta maare ha.
No kot ka mé akapér o Tirtim nhy hd mé kdm
akapér nhiim mé&hpri hd amar mex né. Jao tanhma
hamaxpér to né mé apyra né Kris kot amnhi xun-
hwyr japér. 23 Nom kot ka mé apiitd nhdm mé
kapér 6 ho Tirtim ma mex & haré nhiim amari ri
mé pa Xxwynhjaja mé awyr agjé né mé akapér d mé

ama né ha mé apumu. Hamri né tee ri hamaxpér
né mé akra pipanh a axpén ma mé ajaré. 24 Nom
koja mé awyr agjé ka mé akatat ko6t mé& amnhi
kapér o Tirtlim kapér jarénh o akuhé nhiim méhpri
hd mé amar mex né. Hamri né amnhi kapér o
akapér ma né hamaxpér o:

—Heéxta waa né. Xep ixte amnhi tomnuj Xwynh
na pa. Na dm hdmri na mé Tirtlim kapér jaré. Na
dm hamri na két ja. Ané.

25 Hamri n€ mé& amd tanhma kot amnhi tomnuj
to hd amnhijarénh pa hdmri né hkaga né Jejus kot
amnhi xunhwy. N& hkonkrd ho htém né hkri né
Tirtlim m& mex o mex 8 haré. Hamri né€ mé ama:

—Na am hamrina hte Tirtlim mé akama pa ho pa.
Ané.

Tirtlim nhorkwy kamda mé pahte tanhma amnhi
nhipéx to ha mé pamda karo
Atre2.42,5.12-13; Epréw 10.25

26 E Jejus kot ixkwyjaja. Kot paj hpanhd axtem
mé amd mémoj tad kard. Mé kot Tirtlim mad amnhi
jarénh xa ha ixkre kama tanhma mé ate amnhi
nhipéx to ha kard ka mé inhma.

Na kér ka mé axpén wyr akuproé né akri ka mé
atd ama Tirtlim m& mex 8 harénh & mé grer o agrer
pram hamri n€ mamri kdm ho gre. Hamri né agrer
pa ké apanhd méhd kanhmd xa né Tirtim kapér
kwy ho mé ajahkre. Né ho anh{r pa nhtim hpanha
mé&hd kanhma xa né Tirtlim kot tanhmda ho mex to
hd mé& ama amnhi jaré N& amnhi jarénh pa hamri
nhiim méhd nhdm mé kapér 6 ho mé& ama ujarénh
japér. Hamri né ujarénh pa ké méhd hpanhd mé
akapér o hpri hd mé ama kapérta jaré.

E kér ka mé axpén wyr akuprod né Kris kot axpén
to axihtyx kaxyw &8 axpén panhd amnhi nhipéx
ané.

27 Né ka mé atd amd nham mé kapér 0 ho mé
kdm akapér pram japér. Nom kér ka mé axohto
né 4 mé kam amnhi nhipéx anhjr két né. Am mé
atd wa axkrutre ry axkrunépxire né mé kapér 0
ho mé kdm akapér. Hamri né axpén pdnha akapér
pa ké méhod kot hpri hd mé kapér 6ta mar japér
né mé apanha xa né mé akapér o mé kdm haré ké
méhpri hd mar mex né. 26 Nom koja ja kaxyw mého
amrakatijapér ka mé kapér 6 ho akapérkétné. Am
kapxipix nhyri ahte Tirtlim ma akapér.

29 N&é ké Tirtlim nhy ha kapér jarénh xwynhjé ho
wa axkrutry axkrunépxi né mé ajahkre ka mé apri
hd mar o akri. Hamri né mar pa né tanhma mé
harénh to. Am hamri Tirtiim nh{ ha kapér 4 mé
haré ry ho héx 8 mé haré.

30 N& koja méhd Tirtiim nhy hd mémoj jarénh
0 Xxa. ROm nhiim Tirtm mé kaxyw mé atd ma
ajamaxpér kwy go. Ka kapér o dm xwynhta ma
kanhma anhihkra p& ké apumu né anhikré. Hamri
ka hpdnha xa né mé kdm tanhma ajamaxpér tota
jaré. 31 Nom kér ka mé& anhipé mé kam akapér hkét
né. Am axpén panha Tirtlim kapér o axpén jahkre
né ho axpén jamaxpér o axihtyx. Ja mex. 32-34Nom
kér ka mé& axpén wyr akupro né apiitd anhipé atyx
riakapér kétné. Jana Tirtlm kép hpram nokati. Mé
ate axpén panhd axpén ma akapérjana kdm hpram.
Jakama ké mé kot Tirtlim nhy hd mé kapér jarénh
0 pa XWynhjaja taxy axpén jahkre ha axpén jama.

Nhiim mé&ho kumréx kapér pa hamri ka hpdnhad mé
kam akapér.

Né ké ménijaja amari mé ahkreja mar o hkri.
[jaew kot amnhi nhipéx xa hkoét. Jakama kwa mé
anijaja. Kér ka mé& amari akryk mé& mar o akri né
axpén ma akapér o akri hkét né. 35 No kot kaj mé
tee ri m&moj ma né mar mex két japér ta ha axpén
kukjér két n&. Am akryk ari mar o akri. Hamri né
akupym anhorkw§ hwyr t€ né ri korma hd amjén
kukja. Nom kot ka mé apikupronh xa ha ixkre
kama axpén ma akapér o akri nhlim mé amjénjaja
tee rija hd mé apumu né hpijaam né.

36 E na pa a Tirtlim ma amnhi jarénh xa ha ixkre
kama tanhmd mé pahte amnhi nhipéx to hd mé
ama karo ané. Ta te mé apé ja mex két pyrak.
Kwa mon ka wem ja ma nhiim mé apé omnuj né?
Xa mé ate Tirtim kapér mar mex o ijakrenh kot
na ka mé i ajamaxpér ané? Xa na pre Tirtim mé
akumréx ma kapér? Ha na ka mé § ajamaxpér
ané? Ry xa mé kapxipix ma na pre kapér? Ha na
ka mé ixkapér ma nhiim mé apé omnuj né? Na
ixkumréx na pa pre mé awyr inhmoér né mé ama
Tirtlim kapér jarénh kénd kot ka két mé axtem né
d ajamaxpér ané. 37 Kot kaj mé atd a ajamaxpér
anhyr japér né ajamaxpér o:

—Na na pre Tirtiim tanhma inhma kapér to pa 6
ri mé& km ixujarénh mex o ri ixpa.

Anhyr o ajamaxpér. Ry ajamaxpér o:

—Na na pre Tirtlim Karoé mé kaxyw tanhma ixto
pa ¥ hd tanhma mé& ho mex to ho ri ixpa.

Anh¥r o ajamaxpér. Kot kaj mé& § ajamaxpér ané
h@mri né maanén pa a ixte amnhi nhipéx anhyjr a

ixpumunh mex kuré kumréx. Amnhi pyra né ixte
Tirttim nh¥§ hd mé kdm ixkapér xwynh 8 ixpumunh
né ha ijarénh kuré kumréx. 38 Nom koja ja ha
ijarénh két ka mé ja hd omu hémri né tanhma kot
mé ama kapér toja ma né dm ama.

39E Kris kot ixtd n€ ixtdxjaja. Kér ka mé amnhito
Tirtlim Kard wy ké ma mé ate mé kam Tirtlim kapér
jarénh o ri apa kaxyw mé ato mé axihtyx.

Né koja m&hod kdm nhadm mé kapér 0 ho kapér
pram ka mé ja né kam akapér két né. Kwar mamri
d amnhi nhipéx ané. 40 Nom kér ka mé€ ate Tirtlim
ma amnhi jarénh xa ha ixkre kama axpén panha
axpén ma akapér nom anhipé kdm akapé&r hkét né.

15

Kris akupym htir kumréx a harénh
Atre 2.23-36, 10.39-41; Wam Kortit 6.14
1E Kris kot ixkwyjaja. Kot paj axte mé ama Jejus
kot mé pané tanhma amnhi nhipéx to ha haré ka
méinhma. Na papreraméama jajaré kamé ama
né hkot amnhi xunhwy. Né& hkot amnhi nhipéx
mex o ri apa. 2Na pa pre mé ama haré ka mé
amnhi kaxyw kdm ajamaxpér tyx né nhiim Tirtlim
mé ato hkra. Ta ka htem ari kapér kot amnhi
nhipéx mex o ri apa. Koja mého kot Tirtim kapér
mar td amnhi kaxyw hkot hamaxpér két né nhiim

Tirtlim tee ri amnhi td omu né ho hkra hkétné.
3 Na pa pre amnhi krd hkoét mé ama tanhma

Kris jarénh to hkét né. Ixte kapér mar xa hkot na
pa hte amnhi X6 ri mé ama tanhma harénh to ho
ri ixpa. Jejus jarénhja na mex o kot mé ujarénh
piitd hakrenh par kumréx. Ta tdm kot paj mé ama
haré. Na pre Krisja mé pahte amnhitomnuj panha

amnhirer kaxyw mé pané ty. Tirtim kapér & kaga
htlim kot hkukama harénh xa hkét. 4 Himri nhiim
mé& kén kre kamd haxa nhiim kama nor o apkati.
Né axte hd apkati. Hamri nhiim Tirtlim akupym ho
htir. Kapér a kaga htlim kot hkukama harénh xa
hkot. > Ta nhiim Simaw Pétre kumréx akup{m htir
d omu nhiim hpanha Jejus nhy hd mé ahkre ho mé
pa xwynh maatijaja haxwyja omu. 6 Himri nhiim
mé kot hkét mé pa xwynh pé 500 jakrenh xwynh
piitd anhipé haxwyja akupym htir kdm omu. Na
pre ra mé hkwyjaja ty nhlim mé hkwyjaja ari htir
né pa. 7Jakama nhiim prem ra akupym htir kdm
omu. Hamri nhiim hpdnha Xiakreja omu. Nhiim
hpéanha § hd mé ahkre o mé pa xwynh piitd omu.
Akup¥m htir kdm omu. 8 Ta pa na pa pre ij axwaa
amnhi to hapu né akupym htir kim omu. Te ixpé
mé hkra kot hapu pyra né amnhi to hapu né omu.
Na pre kaxkwa kamda inhma kapér o xa pa ixpriha
omu. 9 No mé kot ixpyra né Kris nh{ ha mé ahkre
ho mé pa xwynh maati hkwyjaja na mé& mex o kot
ijakrenh. Na pa pre hte mé& hkinhd amnhi tomnuj
tyx né. Jao Kris pé hkrajé homnuj tyx o riixpa. Ta
hkét amnhi xdm hdmri né tee ri & amnhi nhipéx
anhyr 8 amnhi pumu né amnhi kama ixpijaam tyx
né. Jakama na pa hte Kris nh§ ha kapér jarénh o
ixpa hd amnhi pumu né ixte hkot amnhi xam két
ri tanhma ixte amnhi nhipéx toja ma ijamaxpér
né ixpijaam né. 10 Na pa pre amnhi tomnuj tyx o
ixpa htd nhtim Tirtlim ari kdm ijapé né. Né ixkama
ukapriné. Pa pre hkot amnhi xam nhtim ixto hkra
pa ra kdm tanhma amnhi nhipéx to mex rdhd ho
ixpa. Jakama na hte tee ri amnhi td ixpumu né
tanhmda hamaxpér to hkét né. Ry hamaxpér o:

—Heéxta waa né. Inhma Pawre japé né ixte ho
mex td nhiim ixk6t amnhi nhipéx két kumréx.

Anhjr o tee ri hamaxpér két né. Na pa hte
kam tanhma amnhi nhipéx to ho ixpa riinh o § ha
mé kapér o pa xwynh kwyjé jakre ho ixpa. Nom
amnhikra hkot mé& ahkre hkét né. Ja kaxyw na pre
Tirtlimja ixto ixihtyx pa § hd kdm tanhm& amnhi
nhipéx to ho ri ixpa nhiim ja hd ixpumu né hkinh
ne.

11 NE€ Jejus jarénhja dm pixii. Axtem ho hkét. Né
¥ ha mé ahkre ho mé pa xwynhjé kapérja né pa
ixte m& ama harénhja kot axpén pyrak. Harénh
tipxi. Kris kot mé pahte amnhi tomnuj myrapé mé
pané htyk nhiim Tirtlim kot akupym ho htir & wa
harénhja na pa hte pix jarénh o ri mé akot ixpa. Ka
prem inhma né amnhi kaxyw hkot ajamaxpér tyx
ne.

Tirtlim kot akupym mé pahto mé pahtir a harénh

Rukre 20.37 ’
12 Né kwa ra ixte mé& ama Kris htyk né akupym

htir & harénh td ka xep mé akwyjaja axtem né mé

htyk né akupym mé htir két & mé hkamnhix o ri

apa. 13 Kwa mé ajamaxpérja mex két. Kép apu am
h@mri mé ate & mé harénh anhjr ronhyx pre Kris
haxwyja akupym htir két né. Nhyx pre htyk o ty.

14 N&é kép apu Kris akupym htir két ronh{x pa mé
dm mé ama kapér jarénh o ixpa kapry. Ka
mé ajaxwyja amnhi kaxyw hkot ajamaxpér
kapry.

15 N€ kép dm akupym mé htir két ronhjx pa mé
ixte m& ama Tirtim kapér jarénh o ri ixpa
Xwynhjaja mé& ama ho ixéx o ri ixpa. Na pa
htem mé& ama Tirtim ra kot akupym Jejus

0 htir 8 harénh o mé akot ixpa. Ta kép apu
akupym mé htir két ronhjx pa mé dm mé
ama harénh o ixéx.

16 N& kép apu akupym mé htir két ronh{x pre Kris
haxwyja akupym htir két né. Nh{x pre am
amari tyn hapéx.

17 N& Kris amari htyk né hapéx ronhyx kot pu mé
ri amnhi kaxyw hkot pajamaxpér né hkot
amnhi xunhwyr kapry.

Né Kris amari htyk né hapéx ronhyx pre Tirtlim
Jejus kukwak ri mé pané mé pahte amnhi
tomnuj o hapéx két né. Nhiyx pumé pahpiita
nh{rma ma kuwy hwyr pajapéx pa.

18 N& kép apu Kris htyk né hapéx ronh{x ra mé
kot amnhi kaxyw hkot hamaxpér td ra htyk
Xwynhjaja ma mé kot amnhi tomnuj myrapé
kuwyta wyr hapéx.

19 N& kép apu Kris htyk kumréx né hapéx ronhyx
pu mé kormd pahtyk két xwynhjaja tee ri
amnhi wyr kama pajamak o ri papa kapry.
N& pahpé hkra hd amnhi jarénh kapry. Jao
pahkapri htyx o mémoj piitd hakrenh par
kumréx né ri papa.

Kris kumréx akupym htir @ harénh

Atre 26.23; Sikiin Korit 4.14; Piripos 3.10-11;
Wam Tesardon 4.15-18; Apokarip 20.1-15

20 Na mé& htyk né nhjrma akupym mé htir két
d mé harénhja kot anhyr két. Ra Tirtim Kot
akup¥m Kris o htir jakama koja m&anén hkra htyk
Xwynhjaja nhlim mé piitd Jejus pyra né nhjrma
akup¥ym mé ho htir pa. Jakama na pu htem Kris

akupym htirja ma pajamaxpér né amnhi kukama
pajamaxpér o:

—Na ra Tirtlim kot akupym Jejus o htir jakama
koja urak né nhjrma akupym mé pahte hkot
amnhi xunhwyr xwynh piitd mé pahto mé pahtir.
Na koja & mé panhipéx ané. Ja kaxyw ahpumunh
tyx kumréx xwynh kénd. Ané.

21 N& amnepém na pre Tirtiim my kot waja
nhipéx. Hamri nhiim kot tanhma amnhi tomnuj
to ho ra mé htykja o hkrax. T4 nhiim wamta kot
my héta wamta rom amnhi to mex o mé htyk ta
akupym mé ho htir o hkrax. 2223 T4 mé pahpé
wam my pé Atdw kanréhd tamnhwy jakama kot
puj mé urak né nh{rma ty. No 8m maanén mé
pahpé Kris kraa. Kris kumréx na pre akupym
htir. Td koja nhjrma akup§n mé pahwyr wry hamri
nhtim Tirtimja kot hipéx pyra né akupym mée pahto
mé pahtir. Mé pahte hkét amnhi xunhwyr & mé
pahpumunh kot akup§ym mé pahto mé pahtir pa.
No @m korma.

Kris nhyrmd kot mé htyk o hapéx a harénh

Juaw 11.25; Romdn 6.23; Wam Korit 15.54; Sikiin
Ximotre 1.10; Epréw 2.14; Apokarip 20.14

24-28 Né koja Kris ari mé ho amnhiptar rdha
nhiim Tirtlm mé kot kutd amnhi xunhwyr
Xxwynhjé pé mé hihtyx xa ho hapéx pa. Kapér a
kaga htlim kot ja jarénh kot:
Koja nhyrma Tirtlim Kris kot kdm mé& ho amnhiptar
kaxyw dm. Ané.

Jakama Jejus tapxipix koja mé& ho amnhiptar o pa.
Koja Tirtlim pix mé ho amnhiptar két né. Nom koja

pahi hkwyjé ho axte nhdm mé ho amnhiptar két
kumréx.

Ta mé kot mékardmnuti hkot kdm tanhma amnhi
to ho mé pa xwynhjaja koja Tirtim ma amnhi né

kuwy hwyr mé rénh pa. N& méhtykja o hapéxnhiim
meého axte htyk két kumréx. Jakama koja Jejus Kris
mé&moj punuj piitd ho hapéx né Mépahpam Tirtim
nhihkram akupym mémoj piitd haxar pa. Tirtim
jamaxpér xa hkot & mémoj to anhjr par ané hamri
né thkram mémoj jaxar pa. N& maanén tdm kdm
amnhi go. Jakama nhiim Tirtlim tapXipiXx mémoj
piitd ho amnhiptar pa.

Meé htyk xwynhjé jarénh

29 N€ na hte mé pahkwyjaja korma kép Tirtiim
kra hkét ta Jejus kot mé kot amnhi xunhwyr né
mé htyk xwynhjé ma hamaxpér o pa. Hamri né mé
kam nhyrma axte m& omunh pram xaj mé urak né
Jejus k6t amnhi xunhwy nhiim mé hkra kumra. Ta
akupym mé htir két ronh{x mé am a pajamaxpér
anhjr kapry. 30 Né paa. Na pa hte ma mé kam
Tirttim kapér jarénh o ri mé hkot ixpa. Nhim
mé hkwyjaja ja hd inhma né ixkama gryk né ixta
amyné pa mé myrapé ixpunuj né ri ixpa. No am
amnhi to htyx né ari ri mé kdm Kris kapér jarénh
o ri mé hkot ixpa. Ta kép am nhjrma akupym ixtir
mad két ronhyx pa tee ri & amnhi nhipéx anhyr o
ri ixpa kapry. 31 Na htem apkati mé ixtad tanhma
amnénh to ho ri pa. Am hdmri na pa mé ama 4 mé
harénh ané. Nom na pa hte tee ri amnhi kukama
jjamaxpéroriixkaprinéixpahkétné. Mé kot ixpir
ma td pa hte mé ate Pahihti Jejus Kris kot amnhi
nhipéx mex @ mé apumunh kot ixkinh né ri ixpa.

Nhiim te ixkama mé&moj két pyrak pa hte ri ixpa.
32 Na pa hte jar Epes kama mé€ opré xwynhjé kutd
amnhi to htyx pé mé km Jejus kapér jarénh o ri mé
hkoét ixpa nhlim mé kdm mar pram két jakama ha
ixtomnuj tyx né. No nhjrmad ixtyk né akupym ixtir
ma két ronh{x pa mé& kép Kris kwy hkét xwynhjé
jamaxpér o ijjamaxpér né€ mé urak né ijjamaxpér o:
Ixte ixtyk & arigro pumunh két jakama kot paj
mamri mémoj piitd hkur o riixpa.
N& mamri mémoj piitd ho ixkdm o ri ixpa.
N& mamri mémoj piitd ri tanhma ho ho ri ixpa.
Ixtyk né axte ixte & amnhi nhipéx anhyr o ixpare
kaxyw a.
Anh¥r o nhix pa ijjamaxpér o ixpa. Kép am Tirtlim
kot akupym mé pahto mé pahtir md két ronhyx
pu mé a mé kép Kris kwy hkét xwynhjé jamaxpér
anhyrja kot pajamaxpér pix o ri papa. No dm ja kot
anhyr két.

33Na htem mémoj jarénh o:

—MBEé kot htyx ri amnhi tomnuj xwynhjé hkot ri
mé pa Xwynhjaja koja mé gaa né mé kot amnhi
nhipéx kot amnhi nhipéx o ri pa. Ané.

Am h@mri na & mé& harénh anhyrja. Jakama kwa
mé okora. Kér ka mé & amnhi né mé& kot amnhi
nhipéx anhjr o mé pa xwynhjé pumunh mex o
ri apa. 3¢ Kwa mé tokyx mé ate tanhma amnhi
tomnuj to hd amnhi pumu né axte 8 amnhinhipéx
anhyr két né. Né mé ate Tirtlim kot akupym mé ho
htir két & harénh xwynhjaja. Te mé ate Tirtim kot
amnhinhipéx 8 omunh két pyrak. Td mé ate tokyx
ja hd amnhi pumunh né amnhi kam apijaam
kaxyw na pa @ mé& amad ixkapér ané.

Meé panhinyw jarénh
Rukre 20.34-36; Romdn 8.10-11; Sikiin Korit 5.1,
Piripos 3.20-21

35Né méankamé atd akup§m mé htir d mé harénh
ma né tee ri mé hkukamd ajamaxpér né ha ri
tanhma axpén kukjér to né axpén ma:

—Kwa tanhmad koja we Tirtim akupym hkra
htyk xwynhjé ho htir to? Ra mé htyk né mé 1 katdk
né hapéx par ma kénd. Tanhma kot wem amnhi
to né akupym htir? Né tanhma koja we mé i nywja
kute wehe? Ané.

36 Na na ka mé atyx ri 8 ajamaxpér ané né tee ri
mé hkukama ajamaxpér. E kot paj ixpri ha ja ha
ejép jaré ka mé inhma. Na na htem mémo y hkre.
Te mé kot mé htyk jaxar pyrak o hipéx né hkre
nhiim hikwy né gaa né higrot hap6j. Nom te kép
mémo yta pyrak két. 37 Am hy pix na htem hkre. No
higrot kre hkét né. Ry tanhman par nywja kre hkét
né. Amhy pix na htem hkre. T4 nhiim higrdt hapoj
né hprékné gaané 0. 38 Tirtlim na hte hamaxpérxa
hkét tanhma ho nhiim higrot hapoj né hprék né 6.
T& ja pyra né kot puj mé Tirtim jamaxpér xa hkot
pahtyk ta koja akupym mé pahto mé pahtir né mé
pama mé panhinyw go.

39 Né mémo hy piitd te kot axpén pyrak két.
Ahpynhd na. Ja pyra né ahp¥nha ri mémoj piita 1.
Na axtem mé panhi né axtem mry nhi né axtem
ak nhiné axtem tep nhi. M&moj piitd ahpynha ritl.

40-41 Né kaxkwa kamd haxwyja mémoj piitd
ahpynhd no 8m muxre. Myytija mex. N&
mytwryreja axte ma no dm haxwyja mex. N&é
kanhéti haxwyja mex. Haxwyja axte ma. Kama

hkwy hpok kryre né kama hkwy hpok riinhti no d8m
piitd mex.

Né jar pika ja kama haxwyja mémoj piitd mex.
No am te kot kaxkwa kamad mémoj jarir Xwynhja
mex pyrak két. Axtem na raa.

42Td koja mé& panhi nywja haxwyja axte ma. Te
kot panhi htim pyrak két. Na htem ty nhiim mé
ma mé o mra né mé hagjé. Nhiim mé hikwy né
gaa né 1 rerek né hapéx. Ta koja Tirtlim akupym
tanhmd mé pahto mé pahtir to pu mé hpénha
pamex kumréx. Hamri né axte ma mé panhi nyw
mex o mex jakama koja axte htykné irerek két né.

43 Na htem ty nhiim mé hagjé nhiim htyk
Xwynhta tanhma amnhi to hkét né amari hikwy.
Omnuj né 1T nhenhek né hikwy. Ta koja Tirtlim
akupym mé ho mé htir n€ mé& kdm mé 1 nyw go
nhim mé& hpdnha mex kumréx né hihtyx né Tirtim
nho kri kama pa ho pa.

44 M€ htyk nhiim mé kot mé hagjénh xwynhjaja
na htem ari 1 htim & hikwy. Am jar pika ja pix
kdm ri mé papa kaxyw na mé panhi htimja. No
meé panhinywja axtem Tirttim nho kri kama ri mé
papa kaxyw jakama koja mé panhinywja axte ma.
Tirtlim Kard koja mé pama kugo.

Meé panhinyw te kot Kris nhi pyrak a harénh
Rukre 20.34-36
45-46 N& Tirtlim kapér @ kaga htlim kot Atdw
jarénh kot:
Na pre Tirtiim my kot wa Atdwja nhipéx. Jakama
Atdw kép pika nhd xwynh na pre. Ané.

A Atdw jarénh kot anhjr. Ja pyra né na pu htem
pakatorxa nhéhy riim pajap6j né Atdw pyra né

pahpé pika nho xwynh. Td nhiim Atdwja pa né gaa
né hpigét né ty. Jakama kot puj mé urak né papa
né gaa né ty. Nom nhiim Krisja Atdaw kurom kép
akup¥ym mé ho mé htir xwynh jakama kot puj mé
pahpé hkwyjaja Atdw pyra né nhjrma mé pahtyk
td nhiim Kris akupym mé pahto mé& pahtir. Hamri
nhiim Tirtlim Karé mé pama mé panhi nyw goé pu
mé axte pahtyk két né. Panha axte ma mé pahpé
kaxkwa nho xwynh.

47Né Atdw na pre Tirtlim pika ho hipéx né ho htir
nhiim ri pa. Nom Kris na pre Atdw rom kaxkwa
riim mé pahwyr wry. 48 Td mé pahpé pika nhd
Xwynhjaja te mé pahpé Tirtlim kot wam my nhipéx
Xwynhta pyrak. No mé pahte kaxkwa hwyr ma
papa ma xwynhjaja te mé pahte kaxkwa rim my
kot mé& pahwyr wryk xwynh Krista pyrak. 49 Ta
kormd mé pahpé pika nhd xwynh jakama te mé
pahpé my pika ho hipéx xwynhta nhi pyrak. Nom
kot puj mé nhyrma ty hamri né€ hpanha te pahpé
kaxkwa rim my kot mé pahwyr wryk xwynhta nhi
pyrak.

Axte mé pahtyk két kumréx a mé pajarénh

Juaw 11.25; Sikiin Korit 5.4; Wam Tesaron 4.13-
18

50 Né kot puj mé panhi htiim rdhd Tirtim nho
kri hwyr paxapir két né. Panhi htlim na hte ty
né rerek né hapéx. Jakama koja Tirtlim Karé mé
pama mé panhi nyw go pu mé ri korma ma 0 kri
hwyr pajapéx pa né kama papa ho papa.

51-52F mé inhma. Na pre korma Tirtiim mé ama
mémoj to amnhirit két td ra inhm& ho amnhirit.
Jakama kot paj ¥ hd mé ama haré ka mé inhma.

Na kot puj mé pahpiitd mé pahtyk két né. Koja
nh{rma Tirtim kapér o mé wryk Xxwynhjé hdja mé
pama pifti kakd. Mé& pajaér pé hkakd. Himri nhiim
Tirtlim kra ra mé htyk né mé hikwy xwynhjaja
akup¥ym 1 nyw o htir kuré kumréx. Né korma mé
pahtyk két xwynhjaja kot pu mé mé pahtyk két ri
mé urak né panhi nyw kuré kumréx. Hamri pu
mé pahpiitd pahtir o pahtir tiim né papa. 33 Koja
Tirtlim mé panhipéx o te mé pahte paxé htiim o
papinhipanh né hpanha paxé nyw jagjénh pyrak.
Jao mé panhi httim o hapéx né hpdnhd mé pama
mé panhi nyw g6 pu mé axte pahtyk két kumréx
né ri papa ho papa. ¢ Tirtlim kapér a kaga htlim
kot ja jarénh kot:

Na ra Tirtlimja mé&htyk ho hapéx pa. Ané.

Te ra kot ho hapéx par pyrak o & harénh kot
anhyr. No 8m korma. Jakama kot puj mé& nhjrma
panhi nyw né ri papa né mé pahtd axte pahtyk
két kumréx. 55 Mé pahtykja te mé kot makre par
nhiim axte kot mé hkamnhwyr kétja pyrak. Ura
né koja Tirtim akupym mé pahto mé pahtir pu
mé axte pahtyk két né. Né axte ri pama ma hkét
né papa. Né axte paxa hkét né. 56 Tirtlim kapér
d kaga htliimja & mé pakukamd mé pajarénh kot
anhyr. Mé pahte amnhitomnuj xwynh jakama kot
puj mé nhjrma ty. 37 Nom nhiim Tirtim ahpumunh
tyx 0 ahpumunh tyx jakamd na hte Pahihti Jejus
Kris kukwak ri mé pahte hkét amnhi xunhwyr
xwynhjé né mé& pahte amnhi tomnuj rénh pa. Pu
mé nh{rma mé pahtyk td nhiim akupym mé pahto
pahtir.

Meé pahte Jejus ma tanhma amnhi nhipéx mex to

hda mé pamd karo
Karatas 6.9; Korosé 1.10

58 Jakama e kwa Jejus kot ixkwyjaja. Kér ka mé
ariPahihti Jejus kot man amnhi xunhwyr tyx raha
ho ri apa. N& kapér kot pix ma ri amnhi nhipéx
rdhd né kdm tanhma amnhi nhipéx mex to ho ri
apa. Kot kaj mé 8 amnhi nhipéx ané hamri né kam
tanhmda amnhi nhipéx to kapry ho ri apa hkét né.
Am himri kdm m&moj to anh§r mex raha ho ri apa.

16
Meé kép amrakati xwynhjé jarénh
Atre 11.27-30; Romdan 15.25-27; Sikiin Korit 8.1-
24, 9.1-5; Wam Ximotre 6.18

1 N& na pa pre kri pé Karatas kama tanhma
Jerujaré kama Kris kwyjé jarénh to. Ijaew kwy
kot mé pahpyra né Jejus kot amnhi xunhwyr 8 mé
har€ né mé kép amrakati hd mé haré hamri né mé
kam:

—E. Kwa kér ka mé kdm mé akaxpore hkwy ho
akuprd né€ ma mé hwyr ame.

Anh{r o0 mé kdm ixkapér. Jakama kwa kér ka
mé urak né mé kaxyw mé kdm kaxpore hkwy ho
akuprd. 2 Mé panhd arigromnu pé sap & hkwy
ho akuprd. Kot kaj mé& akaxpore rax japér né mé
kaxyw hkwy ho rax né axi. Nom kot kaj akaxpore
grire japér né mé kaxyw mé kdm ho grire né ago.
Kér pa mémo arigro hd ma mé awyr mo ka mé ra
mé kaxyw ho apikupronh rax né.

3 Né ma mé kot mé kdm ho mdr ma xwynhjaja
ka mé ixkutép mé& akwyjé ré. Kér pa pdj né mé
omu hdmri né€ mé kaxyw kaga nhipéx né kama mé
haré. Né mé kdm kugd nhiim mé ma Jerujaré hwyr

kaxpore mé ro hd amnhi kot o moé né mé kam kugd.
MEé kot kama harénh né mar hamri né€ mé kamjaja
meé ate mé kaxyw mé rénh 8 mé ajarénh ma. 4Ry
kot ka mé& ama mé hkot inhménh pram né mamri
meé hkot inhmé pa ma mé hkot mo.

Pawre kot amnhi kukama amnhi jarénh
Atre19.21-22

5 Nom kot paj tokyx mé awyr inhmor két né. Kot
paj ja riim ixkato né hpdnhad ma pika pé Masetdn
wyr mo. Haimri né mé& hkot ixpa grire né ma korma
mé awyr Korit wyr md. 6 Hamri né pdj né mé
akot ri ixpa ryy né. N& ixtd amgra pixi né hapéx
né ri kormad ma axte nham kri hd hwyr md. Né
inhnojarét ka mé ixto Tirtiim wy né inhma ixapkur
xa hkwy go pa ma mé& hwyr pry hd hkur o mé. 7No
ixtemeé awyrixpox né tokyx mé akurtimixkator né
hpdnhd ma nhdm kri hd hwyr inhmdrja na inhma
hpram két. Jakama koja Tirtlim kdm ja mex pa ari
ri mé akot ri ixpa ha ixtd mytwry xohto né tokyx
ma nhdm inhmdr két né. & Kot paj korma jar Epes
kama ri ixpa rdha nhiim mé hkinh pé Pé&tekos kato
né hapéx pa ri korma ma Masetdn wyr md. 9 Na
pa hte jar korma mé kam Jejus kapér jarénh o ri
mé& hkot ixpa nhiim mé ohtd né inhmar o pa. Mé
kadm mar pradm. Td no nhiim mé hkwyjaja ohtd né
mé kép ja omnuj né nhiim mé ha ixkama gryk né
ixtomnu o pa.

Meé kot Ximotre ho mex @ mé harénh
Hapuhd Juaw 5
10N& kwa koja Ximotre mé&mo arigro hd mé awyr
p6j ka mé omu né ho mex né. Né mé amnhi
nhorkwy hwyr awy ké mé akutd apkur o pa. Na hte

ixpyra né Pahihti Jejus ma tanhmda amnhi nhipéx
to mex o pa. 11 Korma mé pahkinhd nyw ta kér ka
mé teerija hd omunériaxpén matanhma harénh
to hkét né. Mé& am akapér mex pix o kdm akapér.
Né koja akupyn nojarét ka mé pry ha kdm apkur
xa hkwy go ké mex pé man akup¥n ixwyr md pa
tokyx omu. Kot paj jar mé pahkwyjé mé akupyn
hpox kama ijamak o ixpa.

12N€é na pa hte xatd jar mé pahtd Aporja ma mé
awyr mor kaxyw mé awyr hano. Kot jar mé pahto
hkwyjé mé ma mé awyr mor kaxyw. Nom korma.
Koja xep mé jar tanhma amnhi to hpa né ri korma
ma mé awyr mo.

Kaga jatur xa kamd Pawre kot mémoj td karo
Epes 6.10-12; Sikiin Ximotre 1.7; Wam Pétre 5.8-9

13 E kwa kér ka mé ari amnhi wyr Jejus kama
ajamak rdha ho ri apa. N& hamar pé kutép tadm
amnhi nhipéx o ri apa. N& amnhi kaxyw hkot
ajamaxpér tyx rahd né.

14 Né mé ama axpén Kinh pé tanhma axpén to
mex to.

15 Mén ka mé ra Estepti mé& hkwyjé jarénh ma.
Mé hkumréxjaja na prem pika pé Gres kama Kris
kot amnhi xunhwy. Ta xep mé ra Kris kot hkwyjé
ho mex o ri mé hkot pa. 16 Kér ka mé a mé kot
amnhi nhipéx anhjr xwynhjé kapér ma né hkot ri
amnhi nhipéx o ri apa. M€ kot Kris ma mé ajamar
xwynh piitd kér ka mé kapér ma né mé hkot ri
amnhi nhipéx mex né.

17 Né ota Estepti né Akajkre né Putunatreta na
meé ra jar pdj. Pa mé Sostenes mé& wa mé omu né
wa ixkinh né. Te ixte mé& apumunh né ixkinh tyxta

pyrak. 18 Na xep prem ma mé awyr mo né tanhma
mé amd kapér to ka prem mé ama né akinh né.
Ta mé& ra amné ixwyr mo né tanhma inhma kapér
mex to pa mé kuma né ijaxwyja ixkinh né. Kwa
kér pu mé a mé kot mé panhipéx anhjr xwynhjé ho
mex 0 papa.

19-20 N&é ota jar pika pé As kamd Kris kot mé
pahkwyijaja piitd mé awyr hpér mé. Né AKkir mé
hpro Prisireja wa. N& wa Orkwy kama mé kot
Tirtim m& amnhi jarénh kaxyw mé pikupronh
Xwynh piitd mé& awyr hpér mé.

Né kér ka mé& nh¥jri axpén pumu né mé apé Kris
kot mé ate axpén to atd né atdx d axpén ma akapér
meXx né akinh né.

21 E kot paj kaga jatur xa kama inhihkra ho mé
amd amnhi nhixi nhipéx ka mé& omu. Koja inhma
ixkapér a kaga xwynhta ja hd kaga hkét né. Pa kot
paj hipéx. Ixpé Pawre na pa 8 amnhi nhixi nhipéx
ané ka mé omu.

22Né kwa kér ka mé ari ama Pahihti Jejus kinh o
ri apa. Koja mé&ho kdm hkinh két ha koja Tirtlim ja
ha homnuj tyx kumréx.

E “maranat.” Mé& pakapé&r kdm na htem maranat
jarénh o: “Kwa tokyx akupyn mé ixwyr wry Pahi-
hti.” Ané.

23 E ké Pahihti Jejus Krisja mé ato mex né mé
akuta nojarétrdaha ho pa. 24Ixpyra né mé apé Jejus
Kris kwy jakama na pa hte inhma mé akinh né.

Ta am ]a pix. IXpe Pawre na pa 8 mé awyr kaga
nhipéx n€ ménh ané.

